
Прадмова
Нацыянальная культура з пункту гледжання дзяржаўнай палітыкі з’яўляецца неад’емным складнікам суверэнітэту краіны. У сваім выступленні на ІV Усебеларускім народным сходзе Прэзідэнт Рэспублікі Беларусь А. Р. Лукашэнка адзначыў: «Дабрабыт нацыі вызначаецца яе эканамічным патэн​цыялам. Зразумела, што без яго няма моцнай дзяржавы. Але і без развітай духоўнай культуры таксама няма дзяржавы. Культура фарміруе дух нацыі! Вось чаму на першы план вылучаецца задача маральнага выхавання чалавека, захавання і ўмацавання культурных і ідэалагічных асноў дзяржавы і грамадства. У Беларусі створаны неабходныя ўмовы для развіцця ўсіх відаў мастацтва і культуры».

2010 год звязаны са знакавай мяжой для сферы культуры ў рэалізацыі асноўных палажэнняў Праграмы сацыяльна-эканамічнага развіцця Рэспублікі Беларусь на 2006—2010 гг., заданняў, вызначаных Дзяржаўнай праграмай адраджэння і развіцця сяла на 2005—2010 гг., Комплекснай праграмай развіцця сферы паслуг у Рэспубліцы Беларусь на 2006—2010 гг., Дзяржаўнай праграмай «Памяць Беларусі» (у частцы захавання дакументальных помнікаў у бібліятэках і музеях краіны).

Мінулы год стаў выніковым для Міністэрства культуры ў выкананні мерапрыемстваў галіновых праграм. Гэта, па-першае, праграма «Захаванне і развіццё культуры Рэспублікі Беларусь на перыяд 2006—2010 гг.», а таксама праграма «Развіццё музейнай справы на 2005 год і на перыяд да 2010 года», Праграма інфарматызацыі галіны культуры на перыяд да 2010 г., Праграма рэканструкцыі і тэхнічнага пера​абсталявання дзяржаўных тэатраў Рэспублікі Беларусь на 2004 — 2010 гг. Такім чынам, 2010 год з’яўляецца этапам справаздачы галіны культуры перад дзяржавай і грамадствам.

За апошні перыяд шмат што зроблена ў сферы культуры краіны. У сістэме Міністэрства культуры актыўна і плённа функцыянуюць 9 тыс. устаноў культуры, у якіх працуюць больш за 48 тыс. спецыялістаў. Новыя кадры па ўсіх творчых кірунках і прафесіях рыхтуюцца ў больш як паўтысячы музычных і мастацкіх школах, шэрагу сярэдніх спецыяльных устаноў і трох ВНУ. Унікальнай з’яўляецца сфарміраваная за апошнія гады дзяржаўная сістэма падтрымкі таленавітай мола​дзі. Шмат сёння робіцца дзяржавай у плане матэрыяльна-тэхнічнага забеспячэння культурных патрэб, рэстаўрацыі і абнаўлення буйных аб’ектаў культуры. Яскравай ілюстра​цыяй таму стала адкрыццё ў снежні Замкавага комплексу «Мір», памятніка гісторыка-культурнай спадчыны Беларусі ХVI — ХХ стст.

Нацыянальная культура з’яўляецца адным з найважнейшых стратэгічных рэсурсаў краіны, які вызначае шляхі развіц​ця грамадства. Беларуская культура захавала сваю адметнасць і належыць да агульнаеўрапейскай культурнай спадчыны і сённяшняга дня сусветнай культуры. Сёння створаны спрыяль​ныя ўмовы для ўсебаковага развіцця беларускай культуры, духоўнага ўдасканалення нацыі.

Разам з тым, як адзначыў на ІV Усебеларускім народным сходзе Прэзідэнт Рэспублікі Беларусь А. Р. Лукашэнка, «патэнцыял нацыянальнай культуры недастаткова выкарыстоў​ваецца для фарміравання і ўмацавання міжнароднага іміджу краіны». Безумоўна, у іміджавых камунікацыях дзяржавы культура з’яўляецца найбольш эфектыўным рэсурсам пазіцыянавання краіны на замежныя аўдыторыі. Рэпутацыя Рэспублікі Беларусь у свеце як краіны з вялікім духоўна-маральным патэнцыялам грамадства, высокім узроўнем развіцця ўсіх форм традыцыйнай і сучаснай культуры будзе садзейнічаць умацаванню аўтарытэту дзяржавы і даверу да яе як да надзейнага партнёра і ў іншых сферах жыцця (такіх, як палітыка, эканоміка, права), станоўча паўплывае на інвестыцыйны клімат, развіццё міжнароднага турызму, міграцыйныя працэсы і інш.

У сферы культуры ёсць і такія праблемныя моманты, якія на сённяшні дзень яшчэ канчаткова не вырашаны. Шляхі і механізмы вырашэння многіх з іх закладзены ў Дзяржаўнай праграме «Культура Беларусі» на 2011—2015 гады (далей — Дзяржаўная праграма), якая зацверджана пастановай Савета Міністраў Рэспублікі Беларусь ад 26 снежня 2010 г. № 1905. Гэты дакумент распрацаваны ў адпаведнасці з даручэннямі Савета Міністраў Рэспублікі Беларусь і на аснове канцэпцыі Дзяржаўнай праграмы, зацверджанай Прэзі​дыумам Савета Міністраў Рэспублікі Беларусь (пратакол пася​джэння Прэзідыума Савета Міністраў Рэспублікі Беларусь ад 18 мая 2010 г. № 13).
Дзяржаўная праграма ўпершыню прынята на ўрадавым узроўні і накіравана на вырашэнне найбольш актуальных праблем культурнага развіцця краіны. Мэтай яе з’яўляецца павышэнне сацыяльнай і эканамічнай эфектыўнасці функ​цыянавання сферы культуры.

Для рэалізацыі Дзяржаўнай праграмы патрабуецца вырашэнне наступных задач:

захаванне і развіццё матэрыяльнай і нематэрыяльнай культурнай спадчыны;

забеспячэнне захаванасці Музейнага фонду Рэспублікі Беларусь і агульнадаступнасці музейных прадметаў;

забеспячэнне свабоднага і роўнага доступу да інфармацыйных рэсурсаў і бібліятэчных фондаў для розных груп насель​ніцтва;

развіццё прафесійнага мастацтва;

падтрымка айчынных вытворцаў прадукцыі кіна- і відэамастацтва і развіццё кінематаграфіі;

падтрымка і развіццё народнай творчасці;

развіццё сістэмы эстэтычнага выхавання, прафесійнай мастацкай адукацыі, падтрымка таленавітай моладзі;

удасканальванне навуковага забеспячэння сферы культуры;

умацаванне іміджу нацыянальнай культуры ў краіне і за мяжой;

удасканальванне нарматыўнай прававой базы і эканамічнае стымуляванне развіцця сферы культуры.

Галоўны акцэнт пры распрацоўцы Дзяржаўнай праграмы быў зроблены на інавацыйныя падыходы. Сярод асноўных інавацыйных кірункаў рэалізацыі Дзяржаўнай праграмы вылучаюць:

стварэнне сістэмы нацыянальных прэферэнцый для культуры краіны;

прыцягненне прыватнага капіталу ў сферу культуры праз развіццё спонсарства і мецэнацтва;

развіццё механізмаў дзяржаўна-прыватнага партнёрства;

падтрымка культурных ініцыятыў і праектнай дзейнасці;

рэфармаванне сістэмы менеджменту, укараненне інавацыйных тэхналогій у практыку кіравання ў сферы культуры;

стварэнне ўмоў для эфектыўнага функцыянавання інстытута прадзюсарства;

павышэнне якасці, канкурэнтаздольнасці і інвестыцыйнай прывабнасці прафесійнай адукацыі ў сферы культуры і мастацтва;

павышэнне ўзроўню інавацыйнай накіраванасці навукова-даследчай дзейнасці;

эфектыўнае выкарыстанне дзяржаўных сродкаў на аснове навукова абгрунтаванага планавання ў адпаведнасці з прыярытэтамі дзяржаўнай культурнай палітыкі;

папулярызацыя беларускай культуры за мяжой.

Галоўнымі інавацыйнымі мерапрыемствамі Дзяржаўнай праграмы з’яўляюцца:

стварэнне сістэмы стымулявання паступленняў паза​бюджэтных сродкаў у сферу культуры (правядзенне Рэспубліканскага конкурсу «Мецэнат культуры», увядзенне апякунскіх саветаў пры нацыянальных і найбольш значных установах культуры, ажыццяўленне інфармацыйнай падтрымкі мецэнацкай дзейнасці ў сродках масавай інфармацыі);

правядзенне рэстаўрацыйных работ на найбольш знакавых аб’ектах гісторыка-культурнай спадчыны Беларусі;

стварэнне Нацыянальнай электроннай бібліятэкі, новых рэсурсаў, такіх як электронная бібліятэка «Францыск Скарына — беларускі і ўсходнеславянскі першадрукар» і электронная бібліятэка «Radziviliana»;

укараненне інавацыйных тэхналогій у сферу культуры — ажыццяўленне поўнай камп’ютарызацыі дзяржаўных музеяў і бібліятэк, стварэнне электронных і Internet-рэсурсаў па культуры;

стварэнне прынцыпова новых канцэпцый Дзяржаўнага музея гісторыі Вялікай Айчыннай вайны і Нацыянальнага гістарычнага музея;

стварэнне Рэспубліканскага цэнтра рэстаўрацыі і кансервацыі;

стварэнне Нацыянальнага Internet-партала «Музеі Беларусі»; правядзенне Нацыянальнага музейнага фестывалю «Інтэр-музей-Беларусь»;

стварэнне дзяржаўнай установы «Цэнтр беларускага кіно»;

вытворчасць фільмаў са статусам «нацыянальны»;

арганізацыя і правядзенне штогадовага Рэспубліканскага конкурсу тэатральнага мастацтва «Нацыянальная тэатральная прэмія»;

заснаванне Нацыянальнай музычнай прэміі Рэспублікі Бела​русь;

адраджэнне народных промыслаў і рамёстваў;

правядзенне навуковых даследаванняў па розных кірунках мастацтва, захаванню і рэпрэзентацыі гісторыка-культурнай спадчыны, развіццю прафесійнай і народнай творчасці, якія накіраваны, у першую чаргу, на вызначэнне далейшай стратэгіі развіцця культуры краіны;

адкрыццё культурных цэнтраў Беларусі за мяжой (у Расій​скай Федэрацыі, Рэспубліцы Літва, Рэспубліцы Латвія, Федэратыўнай Рэспубліцы Германія), пашырэнне колькасці і геа​графіі культурных акцый у замежных краінах;

распрацоўка і рэалізацыя міжгаліновай праграмы «Беларусы ў свеце»;

рэалізацыя спецыяльнай праграмы навучання і стажыровак студэнтаў ВНУ за мяжой, запрашэнне вядучых замежных выкладчыкаў у навучальныя ўстановы Беларусі.

У выніку рэалізацыі задач і дасягнення паказчыкаў Дзяржаўнай праграмы ўзрасце сацыяльная і эканамічная эфектыўнасць функцыянавання галіны культуры за кошт рацыянальнага і эфектыўнага выкарыстання дзяржаўных рэсурсаў, прыцягнення дадатковых пазабюджэтных інвестыцый у 
сферу культуры, развіцця пазабюджэтнай камерцыйнай дзейнасці, адаптацыі сферы культуры да функцыянавання ва ўмовах рыначнай эканомікі.

Рэалізацыя мерапрыемстваў Дзяржаўнай праграмы

дазволіць:

стварыць перадумовы, умовы і дзяржаўныя гарантыі для духоўнага ўдасканальвання грамадства ў адпаведнасці з агульначалавечымі каштоўнасцямі і традыцыйнымі каштоўнасцямі народаў Рэспублікі Беларусь;

забяспечыць максімальную даступнасць культурных 
даброт і адукацыі ў сферы культуры, пераадолець дыспрапорцыі, выкліканыя рознай ступенню забяспечанасці насельніцтва паслугамі сферы культуры ў гарадской і сельскай мясцовасці;

будзе спрыяць:

фарміраванню адзінай культурна-інфармацыйнай пра​сторы;

інтэграцыі беларускай культуры ў сусветны культурны працэс;

фарміраванню і замацаванню пазітыўнага культурнага іміджу Рэспублікі Беларусь.

* * *

Гадавы агляд («Беларуская культура сёння») змяшчае аналітычныя матэрыялы і статыстычныя звесткі па выніках работы Міністэрства культуры Рэспублікі Беларусь і падведамасных арганізацый за 2010 г.

Аб рабоце калегіі

У 2010 г. калегіяй Міністэрства культуры Рэспублікі Беларусь прыняты шэраг важных рашэнняў па пытаннях развіцця сферы культуры.

Вынікі працы галіны ў 2009 г. і задачы арганізацый культуры на 2010 г. былі разгледжаны на пашыраным пасяджэнні калегіі ў студзені.

У мэтах павышэння ўзроўню прававога рэгулявання дзейнасці арганізацый культуры і іх работнікаў прынята рашэнне забяспечыць: унясенне змяненняў і дапаўненняў у законы аб музеях і Музейным фондзе, аб кінематаграфіі; перагляд тыпа​вых штатаў устаноў культуры і сярэдніх спецыяльных уста​ноў адукацыі ў галіне культуры; падрыхтоўку нарматыўных прававых актаў, якія б дазволілі рэалізоўваць білеты на культурна-відовішчныя мерапрыемствы з выкарыстаннем камп’ютарных тэхналогій; распрацоўку нарматыўных прававых актаў, якія рэгулююць дзейнасць сеткі бібліятэк і функцыянаванне міжбібліятэчнага абанемента; правядзенне актуа​лізацыі пераліку матэрыяльных гісторыка-культурных ка​штоўнасцей, якія вызваляюцца ад абкладання падаткам на нерухомасць і платай за зямлю; падрыхтоўку нарматыўных прававых актаў па пытаннях заахвочвання работнікаў арганізацый культуры; унясенне прапановы па змяненнях ва Указ Прэзідэнта Рэспублікі Беларусь ад 13 мая 2008 г. № 259 «Аб арганізацыі гастрольна-канцэртнай дзейнасці» з улікам падтрымкі беларускіх артыстаў і творчых калектываў.

З мэтай падтрымкі і далейшага развіцця нацыянальнага прафесійнага мастацтва прыняты рашэнні па правядзенню ў Рэспубліцы Беларусь Нацыянальнага тэатральнага конкурсу, Рэспубліканскай выстаўкі сучаснага выяўленчага мастацтва, распрацоўцы канцэпцыі стварэння ў Рэспубліцы Беларусь сістэмы прадзюсарства ў сферы эстраднага музычнага мастацтва, правядзенню сумесна з Белтэлерадыёкампаніяй конкурсу «Нацыянальная музычная прэмія краіны», падрыхтоўцы прапаноў па арганізацыйных, юрыдычных, эканамічных пытаннях развіцця кінапрадзюсарства ў галіне кінавытворчасці.

У канцы студзеня 2010 г. калегія Міністэрства культуры разгледзела прапановы арганізацый і працоўных калектываў па вылучэнню кандыдатур на суісканне Дзяржаўнай прэміі Рэспублікі Беларусь у галіне літаратуры, мастацтва і архітэктуры.

На пасяджэнні калегіі, якое адбылося ў лютым, разгле​джаны вынікі кантрольна-рэвізійнай работы ў 2009 г., спаборніцтва за эканомію і ашчаднасць, вынікі рэспубліканскага агляду-конкурсу абласных метадычных цэнтраў народнай творчасці і культурна-асветніцкай работы.

У сакавіку на сумесным пасяджэнні Прэзідыума Нацыянальнай акадэміі навук Беларусі і калегіі Міністэрства культуры прынята Праграма навуковага супрацоўніцтва на 2010—2015 гг.

На пасяджэнні калегіі, якое адбылося ў красавіку, разгледжаны пытанні аб ходзе выканання плана мерапрыемстваў па рэалізацыі канцэпцыі развіцця кінематаграфіі Рэспублікі Беларусь на 2009—2014 гг., а таксама вынікі рэспубліканскага спаборніцтва на лепшую арганізацыю працы ўстаноў культуры і мастацтва па канцэртным і тэатральным абслугоўванні сельскага насельніцтва ў 2010 г., вынікі агляду-конкурсу на лепшую ў 2010 г. установу культуры сістэмы Міністэрства культуры па ахове працы і прафілактыцы вы​творчага траўматызму. Кіраўнікі ўпраўленняў культуры аблвыканкамаў праінфармавалі калегію па пытанні ўводу ў эксплу​атацыю аб’ектаў культуры аграгарадкоў у 2005—2009 гг.

Ход выканання (студзень—сакавік 2010 г.) арганізацыямі галіны асноўных мэтавых паказчыкаў прагнозу сацыяльна-эканамічнага развіцця Рэспублікі Беларусь, устаноўленых Міністэрству культуры на 2010 г., разгледжаны на майскім пасяджэнні калегіі. Таксама разгледжана пытанне аб дзейнасці ўпраўленняў Міністэрства культуры па павышэнню эфектыўнасці работы з кадрамі ў арганізацыях рэспублікан​скага падпарадкавання.

Меры па паляпшэнню развіцця музычна-эстраднага мастацтва сталі прадметам абмеркавання на пасяджэнні калегіі ў ліпені. Калегія ў цэлым адобрыла праект канцэпцыі развіцця ў Рэспубліцы Беларусь сістэмы прадзюсарства ў сферы эстраднага музычнага мастацтва, а таксама прыняла рашэнне падрыхтаваць праекты нарматыўных дакументаў: аб унясенні дапаўненняў у Падатковы кодэкс Рэспублікі Беларусь аб дадатковых ільготах пры аказанні спонсарскай (бязвыплатнай) дапамогі, у Грамадзянскі кодэкс — аб асаблівасцях ахвяравання работ (паслуг) для арганізацый і ўстаноў культуры; Палажэння аб устанаўленні нагруднага знака «Мецэнат культуры»; Палажэння аб парадку арганізацыі гастрольна-канцэртнай дзейнасці на тэрыторыі Рэспублікі Беларусь з улікам вызвалення арганізатараў ад выдачы пасведчання на права арганізацыі і правядзення мерапрыемстваў з удзелам беларускіх выканаўцаў і калектываў; Палажэння аб абмежаванні выкарыстання ў канцэртах фанаграм.

У канцы ліпеня 2010 г. на пасяджэнні калегіі разгле​джаны меры па выхадзе падпарадкаваных Міністэрству культуры дзяржаўных арганізацый і акцыянерных таварыстваў на бясстратную працу.

У жніўні адбылося выязное пасяджэнне калегіі ў Брэсцкай вобласці, на якім разгледжана дзейнасць органаў кіравання і ўстаноў сферы культуры па рэалізацыі Дзяржаўнай праграмы адраджэння і развіцця сяла на 2005—2010 гг.

На пасяджэнні калегіі, якое адбылося ў верасні, абмеркаваны пытанні выканання за студзень—жнівень 2010 г. падпарадкаванымі Міністэрству культуры дзяржаўнымі арганіза​цыямі і акцыянернымі таварыствамі паказчыка па росту сярэднямесячнай заработнай платы, даведзенага Міністэрству культуры, а таксама пытанне аб падрыхтоўцы арганізацый культуры да працы ў асенне-зімовы перыяд 2010/2011 гг.

У кастрычніку калегія разгледзела інфармацыю Генеральнай пракуратуры Рэспублікі Беларусь аб парушэннях заканадаўства ў галіне аховы гісторыка-культурнай спадчыны і прыняла адпаведнае рашэнне.

На пасяджэнні калегіі ў лістападзе ўвагу засяродзілі на пытаннях аб дзейнасці Цэнтра беларускай драматургіі і рэжысуры пры Рэспубліканскім тэатры беларускай драматургіі, а таксама на няшчасных выпадках, якія адбыліся ў сферы культуры ў 2010 г., і мерах з мэтай прадухілення росту траўматызму ў падпарадкаваных Міністэрству культуры аргані​зацыях.

С. І. Шарамецьеў,
начальнік аддзела кантролю і справаводства 
Міністэрства культуры Рэспублікі Беларусь

Ахова гісторыка-культурнай спадчыны

Дзяржаўная палітыка ў сферы аховы спадчыны накіравана на ахову духоўных, мастацкіх і дакументальных уласцівасцей гісторыка-культурнай спадчыны, на адраджэнне і захаванне патэнцыялу культурнай спадчыны і яго развіццё, захаванне самабытнасці культуры беларускага народа і нацыянальных традыцый, павышэнне адказнасці ўласнікаў і ўладальнікаў гісторыка-культурных каштоўнасцей.

Згодна з кірункамі, вызначанымі заканадаўствам Рэспублікі Беларусь у сферы аховы гісторыка-культурнай спадчыны, Міністэрствам культуры сістэматычна ажыццяўляецца шэраг мерапрыемстваў па ўліку, захаванню, утрыманню, адпа​веднаму рацыянальнаму выкарыстанню і аднаўленню аб’ек​таў гісторыка-культурнай спадчыны.

Адлюстраваннем працы па выяўленню і ўліку гісторыка-культурных каштоўнасцей з’яўляецца вядзенне Дзяржаўнага спіса гісторыка-культурных каштоўнасцей Рэспублікі Беларусь, у якім адзначаны 5382 аб’екты спадчыны. З іх: 5242 — нерухомыя матэрыяльныя гісторыка-культурныя каштоўнасці, 75 — рухомыя матэрыяльныя гісторыка-культурныя каштоўнасці і 65 — нематэрыяльныя гісторыка-культурныя каштоўнасці (гл. табл.).
Табліца 

Звесткі аб нерухомых матэрыяльных гісторыка-культурных каштоўнасцях, 
якія ўключаны ў Дзяржаўны спіс гісторыка-культурных каштоўнасцей 
Рэспублікі Беларусь, па відах у разрэзе абласцей
	Вобласць
	Колькасць
	У тым ліку помнікі:

	
	
	архітэктуры
	гісторыі
	мастацтва
	археалогіі
	горада-будаўніцтва
	запаведныя мясціны

	Брэсцкая
	741
	340
	227
	8
	162
	4
	0

	Віцебская
	921
	290
	255
	4
	368
	2
	2

	Гомельская
	864
	167
	311
	8
	377
	1
	0

	Гродзенская
	720
	290
	96
	4
	329
	1
	0

	Мінская
	657
	194
	151
	4
	305
	1
	2

	Магілёўская
	1046
	120
	101
	4
	820
	1
	0

	г. Мінск
	293
	242
	17
	28
	5
	1
	0

	       Усяго
	5242
	1643
	1158
	60
	2366
	11
	4


Не спынена мэтанакіраваная работа па ўключэнню ў Дзяржаўны спіс гісторыка-культурных каштоўнасцей Рэспублікі Беларусь нематэрыяльных праяўленняў творчасці чалавека. У цяперашні час статус нематэрыяльнай гісторыка-культурнай каштоўнасці нададзены: абрадам Веткаўскага, Жыткавіц​кага раёнаў Гомельскай вобласці, Капыльскага і Салігор​скага раёнаў Мінскай вобласці; песенным традыцыям Ель​скага і Лельчыцкага раёнаў Гомельскай вобласці, Чавускага раёна Магілёўскай вобласці і Любанскага раёна Мінскай вобласці; традыцыйным рамёствам Пружанскага раёна Брэсцкай вобласці і Дрыбінскага раёна Магілёўскай вобласці. Абрад «Калядныя цары» в. Семежава Капыльскага раёна Мінскай вобласці ўключаны ў Спіс сусветнай нематэрыяльнай культурнай спадчыны UNESCO, якая знаходзіцца пад пагрозай знішчэння.

Падрыхтаваны і накіраваны ў штаб-кватэру UNESCO матэрыялы па ўключэнню ў Рэпрэзентатыўны спіс нематэрыяльнай спадчыны чалавецтва UNESCO рамеснай традыцыі «Творчасць майстроў-шапавалаў Дрыбінскага раёна Магілёўскай вобласці».

Зыходзячы з палажэнняў Указа Прэзідэнта Рэспублікі Беларусь ад 16.10.2009 г. № 510 «О совершенствовании контрольной (надзорной) деятельности в Республике Беларусь» Міністэрства культуры ў адпаведнасці з зацверджаным каардынацыйным планам кантрольнай (нагляднай) дзейнасці ў другой палове 2010 г. правяло 19 праверак выканання заканадаўства ў сферы аховы гісторыка-культурнай спадчыны, падчас якіх праверана 41 гісторыка-культурная каштоўнасць.

Па выніках праверак выяўлены парушэнні заканадаўства ў галіне аховы спадчыны, складзены акты, якія накіраваны ўласнікам і ў абл(рай)(гар)выканкамы з патрабаваннямі вы​праўлення парушэнняў.

Пытанні выканання заканадаўства па ахове гісторыка-культурнай спадчыны ў Брэсцкай, Гродзенскай, Віцебскай і Мінскай абласцях і г. Мінску таксама разгледжаны Генеральнай пракуратурай Рэспублікі Беларусь. У ходзе праверак органамі пракурорскага нагляду вызначаны недахопы ў арганізацыі работы па ахове гісторыка-культурнай спадчыны. Адзна​чана, што ў рэгіёнах краіны не прызначаны службовыя асобы, адказныя за захаванасць каштоўнасцей; адсутнічае належны ўлік аб’ектаў спадчыны: некаторыя аб’екты не маюць уліковых дакументаў (уліковая картка, пашпарт), не ўсталяваны ахоўныя дошкі, не падпісаны ахоўныя абавязацельствы. Выяўлены выпадкі выканання работ на гісторыка-культурных каштоўнасцях без дазволу Міністэрства культуры Рэспублікі Беларусь.

Названыя ў прадстаўленні парушэнні заканадаўства паказваюць на неабходнасць узмацнення адказнасці Міністэрства культуры, мясцовых выканаўчых і распарадчых органаў, уласнікаў і ўладальнікаў гісторыка-культурных каштоўнасцей і прыняцця мер па ажыццяўленню найбольш дзейснага кантро​лю па ўліку гісторыка-культурных каштоўнасцей, за правя​дзеннем работ, умовамі ўтрымання і выкарыстання аб’ек​таў спадчыны.

Прадстаўленне Генеральнай пракуратуры Рэспублікі Бела​русь разгледжана 27 лістапада 2010 г. на пасяджэнні калегіі Міністэрства культуры. Сумесна з упраўленнямі культуры абласных і Мінскага гарадскога выканаўчых камітэтаў праана​лізавана інфармацыя Генеральнай пракуратуры аб дапушчаных парушэннях заканадаўства ў сферы аховы гісторыка-культурнай спадчыны ў рэгіёнах і прапанавана выпрацаваць арганізацыйныя і практычныя дзеянні, накіраваныя на больш актыўнае выяўленне парушэнняў парадку, падрыхтоўку прапаноў па іх прадухіленні і недапушчэнні парушэнняў у далейшым.

Асаблівае значэнне ў плане забеспячэння ўліку гісторыка-культурных каштоўнасцей, папулярызацыі нацыянальнай спадчыны, садзейнічання ў правядзенні мерапрыемстваў па яе ахове з’яўляецца фарміраванне Банка звестак аб гісто​рыка-культурнай спадчыне Рэспублікі Беларусь, якое ажыццяўляецца паводле арт. 26 Закона ад 9 студзеня 2006 г. «Аб ахове гісторыка-культурнай спадчыны Рэспублікі Беларусь». У 2010 г. за кошт сродкаў рэспубліканскага бюджэту ў аб’ёме 41,4 млн рублёў праведзена работа па мадэрнізацыі Банка звестак з мэтай давядзення гэтага інфармацыйнага рэсурсу да адпаведнасці сучасным тэхналагічным магчы​масцям і ўдасканалення асобных раздзелаў базы даных Міністэрства культуры.

Паводле галіновай праграмы «Захаванне і развіццё культуры Рэспублікі Беларусь на перыяд 2006—2010 гадоў» за кошт сродкаў рэспубліканскага бюджэту праведзена інвентарызацыя помнікаў археалогіі Гарадоцкага раёна Віцебскай вобласці, на што накіравана 30,1 млн рублёў. У той жа час у Ваўкавыскім, Светлагорскім, Ашмянскім і часткова ў Гро​дзенскім раёнах праведзена інвентарызацыя археалагічных помнікаў з выкарыстаннем сродкаў мясцовага бюджэту Гродзенскай вобласці згодна з рашэннем калегіі Міністэрства культуры ад 3 снежня 2008 г. № 153.

Адным з найбольш адказных кірункаў дзейнасці ў сферы аховы спадчыны з’яўляецца правядзенне рэстаўрацыйна-аднаў​ленчых работ на гісторыка-культурных каштоўнасцях.

У 2010 г. выдадзены 965 заключэнняў па навукова-праект​най дакументацыі на выкананне работ на гісторыка-культурных каштоўнасцях, што на 24 % больш чым у мінулым годзе.

Па запытах зацікаўленых асоб выдадзены 520 дазволаў на выкананне навукова-даследчых работ, 420 дазволаў на рэстаўрацыйна-аднаўленчыя работы на помніках архітэктуры, гісторыі і горадабудаўніцтва.

На працягу года разгледжаны і ўзгоднены 362 эскізы і пашпарты рэкламы, якая размяшчаецца на гісто​рыка-культурных каштоўнасцях. Выдадзены 65 заключэнняў па аб’ектах або этапах работ, на якіх завершаны рэстаўрацыйна-аднаў​ленчыя работы.

У парадку долевага ўдзелу ў аб’ёме 6,0 млрд рублёў ка​пітальных укладанняў Міністэрствам культуры забяспечана фінансаванне: рэстаўрацыйна-аднаўленчых работ у палацава-паркавым ансамблі ў г. Косава Івацэвіцкага раёна Брэсцкай вобласці, сядзібным комплексе ў в. Чырвоны Бераг Жлобінскага раёна, былым езуіцкім калегіуме ў в. Юравічы Калінкавіцкага раёна Гомельскай вобласці, сядзібна-паркавым ансамблі ў в. Жылічы Кіраўскага раёна; праектных і рэстаўрацыйна-аднаўленчых работ у Успенскім манастыры ў в. Пустынкі Мсціслаўскага раёна Магілёўскай вобласці, касцёле Божага цела ў г. Нясвіжы, Васкрасенскім саборы ў г. Барысаве.

З рэспубліканскага бюджэту па артыкуле «капітальны рамонт» 425,5 млн рублёў накіравана на фінансаванне работ у царкве абарончага тыпу ў в. Сынкавічы Зэльвенскага раёна, Спаса-Праабражэнскай царкве ў г. Полацку, Свята-Уваскрасенскай царкве ў г. Клецку, замку ў г. Навагрудку.

У мэтах больш шырокага ўдзелу зацікаўленых у мера​прыемствах па захаванню гісторыка-культурнай спадчыны, а таксама прыцягнення дадатковых сродкаў на выкананне рэстаўрацыйна-аднаўленчых работ Міністэрствам культуры арга​нізавана правядзенне акцыі «Рэстаўрацыя Нава​груд​скага замка» з уключэннем сродкаў ад рэалізацыі латарэі «Скарбніца».

Акцыя «Рэстаўрацыя Навагрудскага замка», якая праводзіцца сумесна з Навагрудскім раённым выканаўчым камітэтам будзе працягвацца і ў 2011 г. Кожны, каму неабыякавы лёс Навагрудскага замка, можа прыняць дабрачынны ўдзел і ахвяраваць грошы на высакародную справу.

Міністэрствам культуры былі створаны ўмовы для прыцягнення ў 2010 г. 100 млн рублёў на работы ў замку г. На​вагрудка з улікам розных крыніц фінансавання, у тым ліку сродкаў рэспубліканскага бю​джэту і ахвяраванняў, якія пасту​паюць на дабрачынны рахунак. Для збору ахвяраванняў на гэтыя мэты аддзелам культуры Навагрудскага раённага выканаўчага камітэта адкры​ты пазабюджэтны рахунак.

У далейшым у акцыі плануецца задзейнічаць Крэўскі і Гальшанскі замкі. Перш за ўсё гэта павінны быць помнікі архітэктуры, якія ўжо сёння з’яўляюцца брэндавымі для нашай краіны і вядомы па-за яе межамі.

3—5 верасня 2010 г. у Рэспубліцы Беларусь праведзена міжнародная акцыя «Дні Еўрапейскай спадчыны» па тэме «Новае жыццё сядзібна-паркавых комплексаў Беларусі». Урачыстае адкрыццё Дзён Еўрапейскай спадчыны адбылося 3 верасня ў г. Гродна, дзе быў праведзены «круглы стол», на якім узняты і абмеркаваны актуальныя пытанні, звязаныя з аховай гісторыка-культурнай спадчыны краіны. Па ўсёй тэрыторыі рэспублікі ў Дні Еўрапейскай спадчыны арганізаваны выстаўкі, дні адчыненых дзвярэй у музеях, прайшлі канцэрты і іншыя мерапрыемствы.

У рамках Дзён Еўрапейскай спадчыны Міністэрствам культуры сумесна з УА «Беларускі дзяржаўны ўніверсітэт культуры і мастацтваў» рэалізаваны выставачны праект «Нематэрыяльная культурная спадчына Беларусі: кансервацыя ці развіццё?», выдадзены буклет «Еўрапейскія Дні спадчыны ў Рэс​публіцы Беларусь». Буклет утрымлівае інфармацыю аб мэтах і задачах акцыі, аб удзеле Рэспублікі Беларусь у агульнаеўрапейскім руху па захаванню культурных каштоўнасцей, а таксама звесткі аб найбольш значных помніках гісторыі і культуры Беларусі, якія знаходзяцца пад аховай дзяржавы.
А. С. Сматрэнка,
намеснік начальніка ўпраўлення 
па ахове гісторыка-культурнай спадчыны і рэстаўрацыі Міністэрства культуры Рэспублікі Беларусь
Музеі Беларусі
Мінулы год быў адзначаны шэрагам істотных падзей у жыцці беларускіх музеяў. Сёння ў краіне дзейнічаюць 152 музеі сістэмы Міністэрства культуры, каля 200 — іншых ведамстваў, 1479 — сістэмы Міністэрства адукацыі, 7 — створаных грамадскімі аб’яднаннямі, 14 — прыватных.

У 2010 г. адкрыты Музей гісторыі г. Мінска, Астравецкі гісторыка-этнаграфічны музей, Валожынскі раённы края​знаўчы музей, Лагойскі гісторыка-краязнаўчы музей імя К. і Я. Тышкевічаў, Старадарожскі раённы гісторыка-этна​графічны музей, Музей гісторыі крыміналістыкі (філіял Гомельскага абласнога музея ваеннай славы). Апошні мае істотную адметнасць: гэты першы і адзіны музейны аб’ект у сістэме ўстаноў культуры Рэспублікі Беларусь, які прысвечаны дзейнасці праваахоўчых і адміністрацыйных органаў, адкрыты для шырокага кола наведвальнікаў. Прыняты рашэнні райвыканкамаў аб стварэнні гісторыка-мемарыяльнага музея-сядзібы Нямцэвічаў і Ружанскага палацавага ансамбля Сапегаў.
У адпаведнасці з даручэннямі Прэзідэнта Рэспублікі Беларусь у краіне ствараюцца новыя музеі і экспазіцыі: Музей сучаснай беларускай дзяржаўнасці, Нацыянальны гістарычны музей, Замкавы комплекс «Мір», Палаца-паркавы ансамбль XVI — XVIII стст. у г. Нясвіжы.

24 красавіка 2010 г. Кіраўніком дзяржавы закладзена капсула пад будаўніцтва новага будынка Беларускага дзяржаўнага музея гісторыі Вялікай Айчыннай вайны. 

30 верасня 2010 г. Прэзідэнт Рэспублікі Беларусь А. Р. Лукашэнка наведаў Нацыянальны мастацкі музей Рэспублікі Беларусь, дзе азнаёміўся з выстаўкай сучасных беларускіх мастакоў «Зямля пад белымі крыламі», на якой былі прадстаўлены 243 творы 148 аўтараў перыяду існавання незалежнай Рэспублікі Беларусь. Падчас агляду выстаўкі былі абмеркаваны надзённыя пытанні далейшага развіцця сучаснага беларускага выяўленчага мастацтва, падрыхтоўкі творчай моладзі ў Беларускай дзяржаўнай акадэміі мастацтваў з вяду​чымі мастакамі краіны: В. Альшэўскім, М. Баразной, У. Зінкевічам, У. Савічам, У. Тоўсцікам, Л. Шчамялёвым.

У мэтах далейшага развіцця Нацыянальнага мастацкага музея плануецца фарміраванне адзінага музейнага квартала для размяшчэння Рэспубліканскага рэстаўрацыйнага цэнтра, дэпазітарыя, бібліятэкі, канферэнц-залы, экспазіцый, кафэ, сувенірных магазінаў.

Нацыянальным гістарычным музеем працягнута праца па рэалізацыі канцэпцыі новай экспазіцыі. На падставе фондавых калекцый былі створаны экспазіцыйныя праекты, якія сталі своеасаблівай творчай лабараторыяй для даследавання тэм экспазіцый, вызначэння метадаў фарміравання мастацкіх комплексаў; распрацаваны тэхніка-эканамічныя заданні па раздзелах экспазіцый «Традыцыйная мастацкая культура Беларусі», «Скарбніца», «Нумізматычны кабінет». У 2010 г. у поўным аб’ёме завершана праца па 6 раздзелах тэматыка-экспазіцыйнага плана.

Сучасны перыяд гісторыі Беларусі будзе прадстаўлены асобнай экспазіцыяй у філіяле Нацыянальнага гістарычнага музея — Музеі сучаснай беларускай дзяржаўнасці. Міністэрствам культуры паэтапна ажыццёўлены комплекс мера​прыемстваў: Музею сучаснай беларускай дзяржаўнасці наданы статус філіяла дзяржаўнай установы «Нацыянальны гістарычны музей Рэспублікі Беларусь»; распрацавана навуковая канцэпцыя экспазіцыі музея; аператыўна праведзены збор прадметаў музейнага значэння (больш за 2 тысячы), якія адпавядаюць крытэрыям агульнадзяржаўнай значнасці. Грамадскім аб’яднаннем «Беларускі саюз дызайнераў» распрацавана генеральнае рашэнне экспазіцыі.

Значнай падзеяй у музейным жыцці з’явілася адкрыццё 16 снежня 2010 г. з удзелам Прэзідэнта краіны пасля рэкан​струкцыі ўнікальнага помніка нацыянальнай культуры, які першым увайшоў у Спіс сусветнай культурнай і прыроднай спадчыны UNESCО, — Замкавага комплексу «Мір».

Для ўзнаўлення гэтага помніка замкавага дойлідства Беларусі актыўна працавалі члены навукова-творчай групы з ліку супрацоўнікаў музеяў, вучоных, рэстаўратараў, архітэктараў, мастакоў. Экспазіцыі знаёмяць з гісторыяй родаў і ладу жыцця ўладальнікаў замка — Іллінічаў, Радзівілаў, Вітгенштэйнаў, Святаполк-Мірскіх. Звыш тысячы ўнікальных музейных экспанатаў набыты для экспазіцыі Мірскага замка, сярод якіх дзве фламандскія шпалеры XVII — XVIII стст. — пакуль адзіныя ў музейных зборах Беларусі, а таксама куфры, шафы і касанэ XVIII — ХІХ стст., калекцыя зброі. Выраблены рэканструкцыі рыцарскіх даспехаў і старажытных музычных інструментаў, шкла ўрэцкай і фаянса свержанскай мануфактур, творы жывапісу.

На працягу года працягвалася праца па музеефікацыі Палацава-паркавага ансамбля XVI — XVIII стст. у г. Нясвіжы, у першую чаргу залы старажытнай картаграфіі, арсенала, тэатраль​на-музычнай і паляўнічай залаў. Вядзецца рэстаўрацыя прадметаў мэблі ХІХ ст., набыты прадметы мінулых эпох для інтэр’ераў палаца. Пасольства Рэспублікі Беларусь у Літоўскай Рэспубліцы перадала музею 3 лічбавыя копіі партрэтаў з Нясвіжскай партрэтнай галерэі, з Нацыянальнага акадэмічнага тэатра імя Я. Купалы ў фонды паступілі прадметы мэблі ХІХ ст.

Актывізавалася праца па перадачы на дэпазіт прадметаў сакральнага дэкаратыўна-прыкладнога мастацтва з Фарнага касцёла Божага цела і прадметаў з каштоўных металаў з Дзяржаўнага сховішча Міністэрства фінансаў Рэспублікі Беларусь. Дасягнута дамоўленасць з Фондам імя Цеханавецкіх аб перадачы на дэпазіт двух партрэтаў Радзівілаў і дзвюх талерак, аздобленых радзівілаўскімі гербамі. Падчас наведвання патомкамі Радзівілаў Нясвіжскага палаца дасягнута дамоўленасць аб перадачы на доўгатэрміновы дэпазіт мемарыяльных рэчаў роду для музеефікацыі палаца.

Над стварэннем новых экспазіцый у 2010 г. працаваў шэраг дзяржаўных музеяў краіны. Дзяржаўны музей гісторыі тэатральнай і музычнай культуры адчыніў для наведвальнікаў мемарыяльны кабінет народнага артыста Беларусі кампазітара Яўгена Глебава. Створаны экспазіцыі Віцебскага абласнога музея М. Ф. Шмырова, Брэсцкага і Мінскага абласных края​знаўчых музеяў, Гродзенскага дзяржаўнага музея гісторыі рэлігіі. У Гомельскім палацава-паркавым ансамблі Румянцавых-Паскевічаў адкрыта экспазіцыя адкрытага захоўвання археа​лагічных фондаў музея. Новая экспазіцыя створана да Дзён Беларускай пісьменнасці ў Хойніцкім краязнаўчым музеі, які сёння з’яўляецца найбольш адпавядаючай сучасным патрабаванням музейнай установай Палескага рэгіёну.

Працягваецца праца па ўдасканаленню нарматыўнай базы па музейнай дзейнасці. Упершыню ўнясенне змяненняў і дапаўненняў у праект Закона Рэспублікі Беларусь «Аб унясенні змяненняў і дапаўненняў у Закон Рэспублікі Беларусь “Аб музеях і Музейным фондзе Рэспублікі Беларусь”» (далей — Закон) выклікана практыкай выкарыстання гэтага заканадаўчага акта, а таксама зменамі, якія адбыліся як у заканадаўстве, так і ў музейным жыцці краіны.

У якасці асноўнага кірунку дзяржаўнай палітыкі ў сферы музейнай справы праектам Закона акрамя забеспячэння заха​ванасці Музейнага фонду Рэспублікі Беларусь названа забеспячэнне спецыяльных рэжымаў захоўвання музейных фондаў. Упершыню замацоўваецца магчымасць прадстаўлення гарантый Міністэрства культуры пры арганізацыі вы​ста​вак з фондаў замежных музеяў.

Прыняцце Закона паспрыяе далейшаму развіццю нацыянальнай музейнай справы і ўключэнню яе ў сусветны культурны працэс, дазволіць увесці ў дзеянне Дзяржаўны каталог Музейнага фонду Рэспублікі Беларусь, дасць магчымасць прывесці музейную тэрміналогію ў адпаведнасць з агульнапрынятымі нормамі сусветнага музеязнаўства, да​зволіць музеям самастойна планаваць атрыманне даходаў з дадатковых крыніц фінансавання, упарадкуе музейную сетку і Музейны фонд Рэспублікі Беларусь. Праект Закона прыняты Палатай прадстаўнікоў Нацыянальнага сходу Рэспублікі Беларусь у першым чытанні.

Актыўна дзейнічаў на працягу года Рэспубліканскі савет па пытаннях музейнай справы. Сумесна с Радай дырэктараў музеяў быў праведзены шэраг пасяджэнняў, на якіх разглядаліся навуковыя канцэпцыі і тэматыка-экспазіцыйныя планы экспазіцый Музея сучаснай беларускай дзяржаўнасці, Нацыя​нальнага гісторыка-культурнага музея-запаведніка «Нясвіж», Беларускага дзяржаўнага музея гісторыі Вялікай Айчыннай вайны, Замкавага комплексу «Мір». У абмеркаваннях прымалі ўдзел спецыялісты з Расіі, Славакіі, Германіі, Літвы. Прапановы і заўвагі, выказаныя калегамі падчас правядзення пася​джэнняў, дазволілі ўдасканаліць прадстаўленыя праекты і пазбегнуць памылак пры раскрыцці асобных тэм і падтэм.

Мінулы год быў адзначаны як Год 65-годдзя Вялікай Перамогі. Усе дзяржаўныя музеі краіны падрыхтавалі ўрачыстыя мерапрыемствы да гэтай даты. Брэсцкі абласны края​знаўчы музей разам з ваенна-патрыятычнымі клубамі правёў буйную акцыю «Вясна Перамогі адна на ўсіх», Магілёўскі абласны краязнаўчы музей імя Е. Р. Раманава арганізаваў абласны конкурс навучэнцаў «Нам гэты мір завешчана зберагчы». У Магілёўскім абласным мастацкім музеі імя П. П. Масленікава праведзены пленэр па жывапісе «Вобраз Радзімы ў выяўленчым мастацтве», у Барысаўскім аб’яднаным музеі, Капыльскім краязнаўчым і Нясвіжскім гісторыка-краязнаўчым музеях створаны новыя экспазіцыі па ваеннай тэматыцы. Мемарыяльны комплекс «Брэсцкая крэпасць-герой» пад​рыхтаваў шэраг выставак з уласных фондаў, прысвечаных 65-годдзю Вялікай Перамогі: «Абарона Брэсцкай крэпасці ў фотаздымках і дакументах праціўніка», «Кіналетапіс Брэсцкай крэпасці», «Была вайна... І была Перамога!», «Берлін. Вясна, 1945», «Памяць, абпаленая вайною», «Мір вачамі дзяцей. Мая любімая Брэсцкая крэпасць», «Лёс чалавека» — да 110-годдзя маёра П. М. Гаўрылава, аднаго з кіраўнікоў абароны Брэсцкай крэпасці, «Заходні фарпост Айчыны», «Мундзір Айчыны».

Юбілейныя выстаўкі экспанаваліся ў замежных музеях: у Цэнтральным музеі Вялікай Айчыннай вайны (г. Масква), ва Ульянаўскім абласным краязнаўчым музеі (Расія), у Музеі Славацкага народнага паўстання (г. Банска-Быстрыца). Найбольш значным мерапрыемствам стаў сумесны выставачны праект «Парад Перамогі» Беларускага дзяржаўнага музея гісторыі Вялікай Айчыннай вайны і Дзяржаўнага гістарычнага музея (Масква–Мінск).

Супрацоўнікі музеяў краіны арганізоўвалі тэматычныя выстаўкі, праводзілі «круглыя сталы», выступалі з дакладамі і прэзентацыямі, удзельнічалі ў акцыях, навуковых канферэнцыях, у тым ліку міжнародных. Беларускі дзяржаўны музей гісторыі Вялікай Айчыннай вайны прадставіў даклады ў Музеях Берлін-Карлсхорст і «Зелаўскія высоты» (Германія), у музеі г. Банска-Быстрыца (Славакія). У чэрвені 2010 г. музей упершыню ўдзельнічаў у ХІІ Усерасійскім музейным фестывалі «ІНТЭРМУЗЕЙ–2010», дзе азнаёміў спецыялістаў з канцэпцыяй новай экспазіцыі музея і пашыранай тэматычнай структурай. Сярод 160 удзельнікаў музей быў адзначаны дыпломам «За значны ўклад у захаванне і прапаганду гісторыка-культурнай спадчыны народаў — пераможцаў у Вялікай Айчыннай вайне, укараненне сучасных музейных тэхналогій у праектаванне экспазіцый музея».

Пашыраюцца міжнародныя сувязі музеяў. У рамках Года культуры Рэспублікі Беларусь у Расійскай Федэрацыі адкрыты выстаўкі ў Татарстане і Яраслаўле. У рамках Дзён культуры ў г. Кіеве арганізавана выстаўка да 80-годдзя У. Караткевіча. Да 200-годдзя з дня нараджэння І. Ф. Хруцкага выстаўка яго твораў экспанавалася ў Вільнюсе і Парыжы. Дзяржаўны музей гісторыі тэатральнай і музычнай культуры прыняў удзел у Міжнароднай адукацыйна-канцэртнай праграме «Шлях паланэзаў Міхала Клеафаса Агінскага–2010», прысвечанай 245-й гадавіне з дня нара​джэння М. К. Агінскага. Праграма дзейнічала па маршруце Рэтавас–Кайшадорыс–Вільнюс–Гродна–Мінск–Маладзечна–Залессе.

Выставачныя праекты па-за межамі музея арганізаваны Музеем сучаснага выяўленчага мастацтва (г. Масква, Дзяржаўны цэнтральны музей сучаснай гісторыі Расіі; Венгерская Рэспубліка; Казахстан, г. Астана; Украіна, г. Кіеў), Гарадской мастацкай галерэяй твораў Л. Шчамялёва (г. Вільнюс), Дзяржаўным музеем гісторыі беларускай літаратуры (г. Масква), Літаратурным музеем П. Броўкі (г. Смаленск).

Пры падтрымцы Міністэрства замежных спраў у Нацыянальным мастацкім музеі адкрыта выстаўка твораў Б. Заборава. Буйны выставачны праект «Нармандыя ў жывапісе» рэа​лізаваны сумесна з Пасольствам Францыі ў Рэспубліцы Беларусь.

Шэраг музеяў падрыхтавалі мастацкія выстаўкі, прысвечаныя 600-годдзю Перамогі ў Грунвальдскай бітве.

Разам з паспяховымі праектамі неабходна адзначыць, што над тэматыкай і якасцю выставак, якія арганізуюць дзяржаўныя музеі, трэба шмат працаваць, у першую чаргу на буйных выставачных пляцоўках Нацыянальнага гістарычнага музея, Нацыянальнага гісторыка-культурнага музея-запаведніка «Нясвіж», асобных абласных музеяў.

Шэраг мерапрыемстваў праведзена да юбілеяў М. Гарэцкага, У. Караткевіча, па ўшанаванні памяці Я. Коласа, Я. Купалы, М. Багдановіча. Дзяржаўны музей гісторыі беларускай літаратуры арганізаваў святочныя мерапрыемствы да 880-годдзя з дня нараджэння К. Тураўскага, 520-годдзя з дня нараджэння Ф. Скарыны, 480-годдзя з дня нараджэння С. Буднага, 540-годдзя з дня нараджэння М. Гусоўскага.

Міністэрствам культуры сумесна з Нацыянальнай камісіяй па справах UNESCO арганізаваны Рэгіянальны трэнінг UNESCO–ICOM для дзяржаў–удзельніц СНД «Кіраванне музе​ем». На мерапрыемстве прысутнічаў дырэктар Бюро UNESCO ў Маскве Дэндэв Бадарч.

Музеі ў 2010 г. актыўна праводзілі навукова-даследчую працу, вынікам якой з’яўляюцца міжнародныя канферэнцыі: «Радзівілы ў рэлігійным жыцці, развіцці сакральнага дойлідства і мастацтва беларускіх зямель XVI — першай трэці XX ст.», «Вялікая Айчынная вайна ў гістарычнай памяці і музейных экспазіцыях», «Узаемадзеянне дзяржаўных устаноў і прыватных калекцыянераў у справе патрыятычнага выхавання моладзі», «Аладаўскія чытанні», «Рэстаўрацыя Мірскага замка. Праблема захавання прыроднага і культурнага ландшафтаў», «Іван Хруцкі ў дыялогу культур», «Сімяон Полацкі: светапогляд, грамадска-палітычная і літаратурная дзейнасць», «Сядзібы Гомельшчыны: гісторыя і сучаснасць», «Этна​графічныя тканіны Падняпроўя» і інш.

Сапраўдным навуковым цэнтрам становіцца Віцебскі абласны краязнаўчы музей. Навукова-практычная канферэнцыя «Народная культура Віцебшчыны: вывучэнне, ахова і папулярызацыя», прысвечаная 165-годдзю з дня нараджэння М. Нікіфароўскага, навуковая канферэнцыя «Віцебскія старажытнасці», прысвечаная 90-годдзю з дня нараджэння Л. Аляк​сеева, былі адзначаны цікавымі дакладамі і шырокім складам удзельнікаў.

Супрацоўнікі музеяў краіны ўдзельнічалі ў міжнародных навукова-практычных канферэнцыях у Маскве, Санкт-Пецярбургу, Іерусаліме, Банска-Быстрыцы, Варшаве.

Пашыраюцца формы культурна-адукацыйнай дзейнасці. Міжнародны фестываль лапікавага шыцця «Здраўнёўская палітра» прайшоў у музеі-сядзібе І. Рэпіна, рыцарскі фестываль «Меч Брачыслава» праведзены Браслаўскім раённым аб’яднаннем музеяў у рамках міжнароднага свята традыцыйнай культуры «Браслаўскія зарніцы». У 2010 г. Беларускім дзяржаўным музеем народнай архітэктуры і побыту былі распрацаваны і праведзены новыя мерапрыемствы: «Паварот на Малінаўку, ці Незвычайны выхадны па матывах “Вяселля ў Малінаўцы”», «Зорныя сустрэчы» з удзелам артыстаў беларускай эстрады, «Летні вечар у музеі» з удзелам Дзяржаўнага камернага хору Рэспублікі Беларусь, «Дзень настаўніка» з удзелам А. Саладухі. Упершыню пры фінансавай падтрымцы Міністэрства культуры Рэспублікі Беларусь прайшло Рэспубліканскае свята разьбяроў па дрэве «Фэст разь​бяроў».

З цікавасцю наведвальнікамі ўспрыняты праект «Гульня ў класікі» (Музей-майстэрня З. Азгура), які ўключаў пластычны перфоманс Тэатра жывога дзеяння «1200 секунд пад зямлёй», вечар пластычнай імправізацыі, творчы праект інструментальнага тэатра «Fratrez» «Sator», вечар вакальнай імправізацыі.

На базе Музея гісторыі г. Мінска па выхадных днях працаваў праект «Мінскі дворык», у якім прымалі ўдзел прадстаўнікі дзіцячых музычных школ сталіцы, музычны ансамбль «Зорачка», вакальная група «Чысты голас», этнакалектыў «Кумалёндры», аркестр «Няміга» і інш.

Новая платная паслуга ўведзена з 2010 г. у Нясвіжскім гісторыка-культурным музеі-запаведніку — тэатралізаванае віншаванне маладажонаў ад кіраўніка Нясвіжскага магістрата, войта, з уручэннем граматы «Пастанова Нясвіжскага магі​страта».

Але да таго, як прыцягнуць наведвальнікаў у музей, якія інтэрактыўныя і сучасныя формы работы выкарыстоўваць у працы, музеям неабходна падыйсці вельмі сур’ёзна.

Праца музеяў у мінулым годзе была накіравана на развіццё музейнай інфраструктуры: стварэнне рэкрэацыйных і гандлёвых зон у музеях, інфармацыйных служб. Адпаведна актывізаваліся рэкламныя кампаніі, пашыраліся партнёрскія сувязі. Новыя мультымедыйныя дыскі падрыхтаваны Нацыянальным мастацкім музеем: «Нацыянальны мастацкі музей Рэспублікі Беларусь. З гісторыі даваенных збораў. Страты і вяртанне», прысвечаны 200-годдзю з дня нараджэння І. Ф. Хруц​кага; мультымедыйны дыск «Святыя заступнікі ў праваслаўным іканапісе XVI — XIX стагоддзяў», прымеркаваны да 75-гадовага юбілею з дня нараджэння Мітрапаліта Мінскага і Слуцкага Філарэта, Патрыяршага Экзарха ўсяе Беларусі. Выйшла мультымедыйнае выданне «Якуб Колас. Сымон-музыка», падрыхтавана і перададзена ў выдавецтва «Беларусь» ілюстраванае выданне «Дзяржаўны літаратурна-мемарыяльны музей Якуба Коласа: шлях даўжынёю ў паўстагоддзя».

У 2010 г. падрыхтаваны да выдання каталогі «Самаробная партызанская зброя», «Савецкі палітычны плакат 1941—1945 гг.», «Іван Хруцкі», «Культурная спадчына. Менеджмент, маркетынг. Іх роля ў развіцці музея», «Народныя абразы з калекцыі Беларускага дзяржаўнага музея народнай архітэктуры і побыту», «Рукапісная спадчына», турыстычны даведнік «Шляхам Купалы і Коласа».

Працягвалася праца па функцыянаванні Дзяржаўнага каталога Музейнага фонду Рэспублікі Беларусь: распрацаваны ўніфікаваныя слоўнікі аб’ектаў, матэрыялаў, тэхнік і тэхналогій на рускай і беларускай мовах; праведзена выпрабаванне праграмнага забеспячэння тэхналагічнай перадбазы каталога; распрацаваны сайт верхняга ўзроўню каталога; набыты адпаведныя абсталяванне і тэхнічныя сродкі сувязі (сервер, лакальная камп’ютарная сетка, у тым ліку рабочыя станцыі і перыферыя).

У цэнтры ўвагі былі распрацоўка метадалагічнай базы Дзяржаўнага каталога і нарматыўнае яго забеспячэнне. Але перадача звестак аб музейных прадметах у агульную базу Дзяржкаталога ідзе вельмі марудна. На сённяшні дзень у базе знаходзіцца толькі 200 прадметаў, пры тым што шэраг музеяў мае адпаведнае праграмнае забеспячэнне і нічога не перашкаджае фондавым падраздзяленням музеяў выконваць задачу, пастаўленую Саветам Міністраў Рэспублікі Беларусь. Нацыянальнаму гістарычнаму музею, Цэнтру Дзяржаўнага каталога неабходна арганізаваць працу з музеямі краіны ў 2011—2012 гг. так, каб перадача звестак аб музейных прадметах, уключаных у Музейны фонд Рэспублікі Беларусь, была ажыццёўлена ў вызначаныя тэрміны.

Стабільна павялічваецца колькасны паказчык камплектавання Музейнага фонду Рэспублікі Беларусь. У 2010 г. у яго па​ступілі ўнікальныя прадметы: манета пенязь (XIV ст.), старадрукаваныя кнігі (XVIII ст.), рукапісы і кнігі з дароўным надпісам Якуба Коласа (1940-я гг.), матэрыялы з асабістых архі​ваў Ю. Сідарава, У. Маланкіна, Я. Ігнацьева, І. Ушакова, А. Гры​гар’янца, Л. Кроля, М. Яроменка, пісьменнікаў Р. Барадуліна, А. Зарыцкага, І. Чыгрынава, Б. Сачанкі, А. Адамовіча, В. Быкава, К. Крапівы, А. Васілевіч. В. Іпатавай, В. Рыч, Л. Геніюш і інш.

Адным са спосабаў папаўнення фондаў сталі акцыі, якія праводзяцца музеямі ў сваіх рэгіёнах, напрыклад: «Лепшы экспанат года» (Капыльскі раённы краязнаўчы музей і Мя​дзельскі музей народнай славы), «Падарунак музею» (Салігорскі краязнаўчы музей).

Дзейнасць рэгіянальных краязнаўчых музеяў, якія скла​даюць большасць у краіне, носіць комплексны характар. Але за апошні час адбыліся пэўныя змены. Музеі сталі навукова-даследчымі і культурнымі цэнтрамі, якія пашыраюць сферу свайго ўздзеяння сярод мясцовых супольнасцей і развіваюцца тэрытарыяльна, аказваюць значны ўплыў на фарміраванне іміджу рэгіёнаў. Стабільна паказвае высокія паказчыкі Гомельшчына. У адпаведнасці з планам работы ўпраўлення культуры на 2010 г. пытанні аб ходзе выканання Рэспубліканскай праграмы развіцця музейнай справы Рэспублікі Беларусь на 2006—2010 гг. разгледжаны ў ліпені 2010 г. на выязным пасяджэнні калегіі ўпраўлення культуры аблвыканкама ў г. Рагачове, а ў лістападзе на базе Нараўлянскага этна​графічнага музея адбыўся семінар для дырэктараў дзяржаўных музейных устаноў вобласці на тэму «Аб актывізацыі работы па зборы музейных экспанатаў і арганізацыі выставачнай дзейнасці».

Найбольш яскравым прыкладам працы ў сучасных умовах з’яўляецца вопыт Гомельскага палацава-паркавага ансамбля Румянцавых-Паскевічаў. Тут упершыню ў Рэспубліцы Беларусь створаны аддзел турызму ў мэтах пашырэння сферы паслуг, што аказваюцца насельніцтву музеем, арганізацыі адпачынку і знаёмства гамяльчан і жыхароў Беларусі ў цэлым з гісторыяй і культурай рэгіёнаў блізкага і далёкага замеж​жа, а замежных турыстаў — з гісторыяй, культурай і традыцыямі Гомельшчыны.

Вынікамі шматграннай працы ўстановы па арганізацыі і правядзенні творчых праектаў сталі выстаўка «Donna e l’amore» сучаснага італьянскага мастака Э. Вентані, выстаўка «Карнавал» і буйны праект «Ажыўшыя карціны» з удзелам сучаснага беларускага мастака А. Смаляка, выстаўкі «Сакалінае паляванне — царскае, псовае — панскае» і «Сучасны маскоўскі габелен», выстаўка мадэльера В. Юдашкіна «Таямніцы высокай моды».

Праца калектыву адзначана ўзнагародамі: Гомельскі палацава-паркавы ансамбль стаў пераможцам у намінацыі «Лепшая турыстычная ўстанова» на VIII Рэспубліканскім турысцкім конкурсе «Пазнай Беларусь», які праводзіла Міністэрства спорту і турызму, а 10 верасня 2010 г. у Санкт-Пецярбургу гэты калектыў атрымаў званне лаўрэата гісторыка-літаратурнай прэміі «Аляксандр Неўскі» за праект «Уладальнікі Гомельскага маёнтка Румянцавы і Паскевічы» ў намінацыі «Радаслоўная» конкурсу музейных мемарыяльных праектаў.

Гомельскі абласны музей ваеннай славы адзначаны спецыяльнай прэміяй Прэзідэнта Рэспублікі Беларусь дзеячам культуры і мастацтва за значныя дасягненні ў галіне музейнай справы, вялікую працу па патрыятычным выхаванні падрастаючага пакалення.

У 2011 г. музеі краіны будуць працаваць над забеспячэннем захаванасці гісторыка-культурнай спадчыны, умацаваннем і развіццём міжнародных культурных сувязей, павелічэннем колькасці адрэстаўраваных музейных прадметаў, забеспячэннем шырокага доступу насельніцтва да культурных каштоўнасцей і інфармацыйных рэсурсаў, стварэннем Дзяржаўнага каталога Музейнага фонду Рэспублікі Беларусь, новых музейных экспазіцый, павелічэннем колькасці наведванняў музеяў і паслуг для наведвальнікаў, стварэннем якаснага турыстычнага прадукту, рэалізацыяй новых актуальных сацыяль​на-культурных праектаў.

С. М. Гаўрылава,
галоўны спецыяліст упраўлення ўстаноў культуры 
і народнай творчасці 
Міністэрства культуры Рэспублікі Беларусь

Дадатак 1

Структура музейнай сеткі
(сістэма Міністэрства культуры Рэспублікі Беларусь)

	Вобласць
	2007
	г. 2008
	г. 2009
	г. 2010

	Брэсцкая
	14
	16
	16
	17

	Віцебская
	27
	27
	27
	27

	Гомельская
	27
	29
	30
	29

	Гродзенская
	15
	15
	16
	17

	Мінская
	19
	20
	20
	23

	Магілёўская
	24
	23
	23
	24

	г. Мінск
	3
	3
	3
	3

	Музеі рэспубліканскага 
падпарадкавання
	14
	12
	12
	12

	                Усяго
	143
	145
	147
	152


Дадатак 2

Асноўная дзейнасць дзяржаўных музеяў сістэмы Міністэрства культуры Рэспублікі Беларусь
(на 01.01.2010 / 01.01.2011)

Музеі абласнога, гарадскога, раённага падпарадкавання
	Паказчыкі
дзейнасці музеяў
	УК
	УК
	УК
	УК
	УК
	УК
	УК

	
	г. Брэста
	г. Гродна
	г. Магілёва
	г. Гомеля
	Мінскай вобласці
	г. Віцебска
	г. Мінска

	Колькасць музеяў
	16/17
	16/17
	24/24
	30/29
	20/23
	27/27
	3/3

	Колькасць
наведванняў
	354 111/

372 990
	369 636/

375 403
	354 444/

408 109
	564 393/

600 000
	521 977/

538 100
	751 494/

752 407
	28 052/

39 860

	Колькасць

выставак
	210/

217
	208/

254
	376/

493
	771/

870
	465/

662
	524/

595
	62/

64

	Колькасць музейных прадметаў
	363 876/

377 885
	423 024/

541 604
	276 707/

281 519
	331 660/

339 500
	278 908/

297 939
	530 791/

535 596
	6287/

8802

	Колькасць

экскурсій
	8369/

8680
	8095/

7791
	5240/

6382
	9841/

11 000
	11 330/

12 150
	10 612/

11 332
	399/

585

	Занесена ў электронную базу
	171 826/

215 766
	54 877/

146 957
	97 706/

139 868
	29 789/

44 730
	86 509/

116 832
	62 904/

78 959
	2408/

2708


Музеі рэспубліканскага падпарадкавання
	Паказчыкі дзейнасці
музеяў
	НММ

РБ
	НГМ

РБ
	НГКМЗ

«Нясвіж»
	Белдзяржмузей

гісторыі Вялікай

Айчыннай вайны
	Мемарыяльны комплекс

«Брэсцкая крэпасць-герой»
	Дзяржмузей народнай архітэктуры і побыту
	Дзяржмузей

гісторыі тэатральнай і музычнай культуры

	Колькасць

наведванняў
	306 707/

359 840
	122 696/

155 766
	137 429/

173 399
	172 884/

195 247
	284 338/

309 439
	45 720/

46 310
	47 857/

59 240

	Колькасць

выставак
	59/53
	31/40
	8/9
	14/23
	15/11
	6/2
	38/45

	Колькасць

музейных прадметаў
	26 441/

27 122
	278 878/

283 695
	4013/

5479
	105 339/

105 871
	46 834/

47 860
	16 535/

16 529
	20 880/

22 164

	Колькасць

экскурсій
	6804/

7737
	1981/

2874
	3696/

4747
	2838/

3508
	5502/

5324
	2798/

1362
	1899/

2156

	Занесена ў электронную базу
	25 978/

26 205
	44 882/

61 095
	2276/

4044
	21 588/

27 214
	21 324/

25 505
	6423/

11 670
	20 880/

1284


Літаратурныя музеі рэспубліканскага падпарадкавання

	Паказчыкі дзейнасці

музеяў
	Дзяржмузей гісторыі беларускай літаратуры
	Літаратурны музей

Я. Коласа
	Літаратурны

музей Я. Купалы
	Літаратурны

музей М. Багдановіча
	Літаратурны

музей

П. Броўкі

	Колькасць

наведванняў
	55 248/

64 883
	44 993/

56 841
	80 660/

95 718
	50 155/

62 058
	14 761/

19 999

	Колькасць

выставак
	15/15
	25/23
	21/25
	12/16
	4/4

	Колькасць

музейных прадметаў
	44 128/

45 433
	31 222/

31 692
	38 425/

38 761
	11 195/

11 540
	19 801/

24 662

	Колькасць

экскурсій
	2350/

2412
	1713/

2163
	2787/

3387
	1532/

1895
	583/

811

	Занесена ў электронную базу
	22 058/

27 588
	17 300/

24 300
	10 228/

17 000
	10 108/

10 926
	2712/

3986


Бібліятэчныя ўстановы
Дзейнасць бібліятэк Рэспублікі Беларусь ажыццяўлялася ў рамках дзяржаўных і галіновых праграм, у выніку якіх у краіне створана інфраструктура для фарміравання адзінай інфармацыйнай прасторы на прынцыпах карпаратыўнага ўзаемадзеяння.

Бібліятэчная сістэма ўключае каля 9,3 тыс. публічных і спецыяльных бібліятэк з агульным аб’ёмам фонду звыш 200 млн экзэмпляраў.

Найбольш шматлікай з’яўляецца бібліятэчная сетка Міністэрства культуры Рэспублікі Беларусь, якая налічвае 3822 бібліятэкі. На 2,4 тыс. жыхароў прыпадае адна публічная бібліятэка, што практычна адпавядае нарматывам IFLA / UNESCO.

Вядзецца будаўніцтва новых будынкаў для бібліятэк. З мэ​тай рэалізацыі дзяржаўнай бібліятэчнай палітыкі, накіраванай на захаванне і развіццё патэнцыялу сельскіх тэрыторый, пачалі функцыянаваць 937 бібліятэк у аграгарадках. Аднак пастаяннае памяншэнне колькасці сельскага насельніц​тва захоўвае тэндэнцыю скарачэння сеткі сельскіх бібліятэк (за 5 гадоў — на 307,2 тыс. чал., 12,6 %, і на 373 адзінкі, 11,7 %, адпаведна).

Штогод публічныя бібліятэкі прымаюць удзел у Рэспубліканскім конкурсе «Бібліятэка — асяродак нацыянальнай культуры»,  мэтай якога з’яўляецца ўзмацненне ролі публічных бібліятэк у фарміраванні нацыянальнай свядомасці насель​ніцтва, распаўсюджванні ідэі беларускасці, прапаганды нацыя​нальнай спадчыны, гісторыі, літаратуры, мовы.

У рамках конкурсу ў 2010 г. праведзены прэзентацыі твораў беларускіх аўтараў і сустрэчы з сучаснымі беларускімі пісьменнікамі М. Пазняковым, В. Шніпам, Г. Бураўкіным, М. Баш​лаковым, М. Шабовічам, Р. Малахоўскім, А. Зэкавым, А. Масла, У. Ліпскім, В. Ткачовым, С. Шах, І. Катляровым, М. Мятліцкім і інш. Вялікая колькасць мерапрыемстваў прымеркавана да юбілеяў. Паўсюдна былі аформлены кніжныя выстаўкі, тэматычныя паліцы «Наша мова з глыбінь стагоддзяў», «Мова родная мая», «Матуліна мова», «Сакрэты роднай мовы». У бібліятэках прайшлі гістарычныя і літаратурныя гадзіны, урокі ведаў і вандровак, віктарыны, гутаркі «Нашчадкам слова застаецца», «Слова жывое, роднае, гаваркое», «Ад вытокаў да нашых дзён». Напрыклад, створаны элек​тронныя музеі, якія даступны ўсім карыстальнікам: у Гомель​скай абласной бібліятэцы імя У. І. Леніна — пісьменнікаў-землякоў І. Мележа, І. Шамякіна, А. Макаёнка, Б. Сачанкі, І. Навуменкі; у Рагачоўскай цэнтральнай раённай бібліятэцы — У. Караткевіча да 80-годдзя з дня нараджэння пісьменніка.

Рэалізаваны сумесны праект Міністэрства культуры і Беларускага фонду культуры па выданні аповесці У. Караткевіча «Дзікае паляванне караля Стаха» на 4-х мовах, у тым ліку беларускай. Міністэрства культуры плануе ажыццявіць прэзентацыю кнігі ў Расіі, Украіне, Вялікабрытаніі і іншых замежных краінах.

Міністэрства культуры і Нацыянальная бібліятэка Беларусі ініцыявалі ў 2010 г. рэалізацыю міжнароднага праекта «Беларусь сёння». У межах праекта штогод у фонды буйнейшых бібліятэк свету перадаюцца па 100 лепшых кніг айчынных выдавецтваў, якія адлюстроўваюць сённяшні час, шматвекавую гісторыю і культуру краіны. Ужо перададзены кнігі Ра​сійскай дзяржаўнай бібліятэцы (у рамках XXIII Маскоўскай кніжнай выстаўкі-кірмашу) і Бібліятэцы Кангрэса ЗША. У наступ​ныя гады плануецца перадача камплектаў кніг нацыя​нальным бібліятэкам Украіны, Польшчы, Германіі і інш.

Укараненне новых інфармацыйных тэхналогій, якія пера​тварылі бібліятэкі ў найважнейшыя інфармацыйныя цэнтры грамадства, ажыццяўлялася ў межах галіновай пра-
грамы «Захаванне і развіццё культуры Рэспублікі Беларусь на перыяд 2006—2010 гг.», Праграмы інфарматызацыі галіны культуры на перыяд да 2010 г.

Сёння камп’ютарызавана трэць публічных бібліятэк рэспублікі, у тым ліку больш за чвэрць — сельскіх бібліятэк. Камп’ю​тарызаваны ўсе абласныя, цэнтральныя гарадскія і раённыя бібліятэкі. У аўтаматызаваным рэжыме функцыя​нуюць Нацыянальная бібліятэка Беларусі, усе рэспублікан​скія галіновыя і абласныя бібліятэкі, цэнтральныя бібліятэкі мясцовых органаў улады. Здзейснена падключэнне оптавалаконнымі каналамі сувязі ў адзіную карпаратыўную сетку Нацыянальнай бібліятэкі Беларусі, рэспубліканскіх галіновых, абласных бібліятэк і бібліятэк ВНУ. Падключана да сеткі Internet 23,4 % публічных бібліятэк, у тым ліку кожная пятая сельская бібліятэка.

Атрымала актыўнае развіццё інфармацыйна-бібліятэчнае абслугоўванне ў электронным асяроддзі. Бібліятэкі рэспублікі фарміруюць электронныя каталогі і базы даных. Ва ўсіх камп’ютарызаваных бібліятэках забяспечана выкарыстанне электронных каталогаў цэнтральных бібліятэк, што дае магчымасць аператыўна інфармацыйна абслугоўваць карыстальнікаў.

Сумеснымі намаганнямі Віцебская абласная бібліятэка і цэнтральныя бібліятэкі вобласці стварылі паўнатэкставую электронную базу даных «Прыдзвінскі край: гісторыя і сучаснасць», якая выстаўлена на сайце абласной бібліятэкі. Карыстальнікі абласной бібліятэкі з 2010 г. атрымалі магчымасць працаваць з электроннай калекцыяй рэдкіх старадаўніх дакументаў краязнаўчага характару «Віцебшчына: дакументальная спадчына», ацыфроўку якіх зрабіла Нацыянальная бібліятэка Беларусі.

У Брэсцкай вобласці ў бібліятэках налічваюцца 53 базы даных уласнай генерацыі. У працэсе стварэння інфармацыйных рэсурсаў асобнае месца адводзіцца фарміраванню рэгія​нальных краязнаўчых баз даных. НВФ «ІNЕАК» распрацаваны праграмны прадукт «Памяць рэгіёна», набыццё якога з’яўляецца абавязковым для кожнай сістэмы. Укараненне гэтай праграмы ў практыку работы бібліятэк паспрыяе ўніфікацыі, далейшаму ўдасканальванню і пашырэнню дзейнасці па збору і захаванню краязнаўчых матэрыялаў.

Інавацыйнай стала арганізацыя інфармацыйна-бібліятэчнага абслугоўвання на базе віртуальнай чытальнай залы Нацыя​нальнай бібліятэкі Беларусі, што дазволіла значна пашырыць геаграфічныя межы доступу карыстальнікаў да электронных інфармацыйных рэсурсаў. Зараз віртуальная чытальная зала даступна ў 37 бібліятэках краіны.

Наступным этапам развіцця інфармацыйна-бібліятэчнага абслугоўвання з’яўляецца стварэнне нацыянальнай элек​троннай бібліятэкі як найважнейшага складальніка нацыянальнага здабытку, выкарыстанне магчымасцей сучасных сродкаў камунікацыі ў навуковых, тэхнічных і сацыяльна-культурных мэтах, а таксама каардынацыя прафесійнай і навуковай дзейнасці саміх бібліятэк.

Пачалася работа ў гэтым кірунку. У прыватнасці, распрацаваны Беларускі камунікатыўны фармат прадстаўлення бібліяграфічных запісаў у машыначытаемай форме (BELMARC), а таксама Беларускі камунікатыўны фармат прадстаўлення аўтарытэтных / нарматыўных запісаў у машыначытаемай форме (BELMARC / AUTHORITIES). Працуе ў поў​ным аб’ёме аўтаматызаваная інфармацыйная сістэма стварэння і вядзення нацыянальных баз даных  аўтарытэтных /нарматыўных запісаў, якая з’яўляецца адным з неабходных элементаў паспяховага функцыянавання нацыянальнай электроннай бібліятэкі. Створана аснова для фарміравання нацыя​нальнай сістэмы карпаратыўнай каталагізацыі і зводнага электроннага каталога. Развіццё гэтай сістэмы павінна быць накіравана на павелічэнне колькасці бібліятэк-удзель​ніц, пашырэнне пераліку відаў дакументаў, якія адлюстраваны ў зводным электронным каталозе, аптымізацыю яго функ​цыянальных магчымасцей.

Нацыянальнай бібліятэкай Беларусі пры ўдзеле Нацыянальнай кніжнай палаты Беларусі і буйнейшых бібліятэк краіны была распрацавана «Праграма развіцця нацыянальнай бібліяграфіі Беларусі на 2011—2015 гг. і на перспектыву», якая зацверджана Міністэрствам культуры і Міністэрствам інфармацыі.

Сёння можна канстатаваць, што бібліятэкі з’яўляюцца базавым элементам у працэсе інфарматызацыі грамадства.

У рамках дзяржаўнай сістэмы прававой інфармацыі функцыянуе сетка публічных цэнтраў прававой інфармацыі (ПЦПІ) на базе агульнадаступных публічных бібліятэк, якая забя​спечвае доступ карыстальнікаў да прававой інфармацыі і садзейнічае фарміраванню прававой культуры насельніцтва.

На сённяшні дзень налічваюцца 437 ПЦПІ (у 2010 г. створаны 34) ва ўсіх рэгіёнах рэспублікі, кожны трэці з якіх знахо​дзіцца ў сельскай мясцовасці. 23 пункты свабоднага доступу да прававой інфармацыі працуюць пры дзіцячых бібліятэках. Наведванні наліч​ваюць больш за 170 тыс. у год. Карыстальнікам ПЦПІ выда​дзена больш за 250 тыс. дакументаў прававой тэматыкі і выканана больш за 150 тыс. даведак і кансультацый.

Паслугамі ПЦПІ карыстаюцца розныя катэгорыі грама​дзян, пры гэтым найбольш яны запатрабаваны сярод служачых і навучэнцаў, якія складаюць 46 % і 30 % адпаведна ад агульнай колькасці карыстальнікаў.

Усе ПЦПІ пры публічных бібліятэках аснашчаны камп’ютарнай тэхнікай, 73 % з іх маюць доступ да Internet, 69 % — электронную пошту, што дазваляе аператыўна задавальняць запытанні карыстальнікаў і ажыццяўляць электронную да​стаўку дакументаў. У распараджэнне бібліятэк, дзе створаны ПЦПІ, Нацыянальным цэнтрам прававой інфармацыі Рэспублікі Беларусь прадстаўляецца эталонны банк даных прававой інфармацыі (ЭБДПІ) «Эталон», у склад якога ўвахо​дзяць банкі даных «Заканадаўства Рэспублікі Беларусь», «Рашэн​ні органаў мясцовага кіравання і самакіравання» і «Міжнародныя дагаворы». Банк даных своечасова і рэгулярна абнаўляецца, што дазваляе аператыўна ажыццяўляць пошук неабходнай прававой інфармацыі.

У ПЦПІ прадстаўлены паслугі, якія адпавядаюць патрабаванням інфармацыйна-бібліятэчнага сэрвісу. Карыстальнікі маюць магчымасць ажыццяўляць пошук і прагляд дакументаў па эталонным банку даных, атрымліваць аператыўную інфармацыю аб новых паступленнях літаратуры па праву. У ПЦПІ таксама выконваюцца ксеракапіраванне і сканіраванне нарматыўных прававых актаў, запіс інфармацыі на электронны носьбіт, раздрукоўка інфармацыі на папяровы носьбіт, са​стаўленне спісаў нарматыўных дакументаў па тэме запытанняў наведвальнікаў і інш. Шырока практыкуецца правядзенне для насельніцтва публічных кансультацый, у тым ліку выязных па найбольш актуаль​ных пытаннях.

Аднак, нягледзячы на дасягнутыя вынікі, застаюцца нявырашаныя пытанні. Перш за ўсё не завершана аўтаматызацыя бібліятэк. Па-ранейшаму актуальна пытанне забеспячэння абнаўлення фондаў шляхам павелічэння новых паступленняў, якія не адпавядаюць міжнародным стандартам па бібліятэчнай справе. Шэраг праблем тычыцца арганізацыі бібліятэчнага абслугоўвання, у тым ліку яго нестацыянарных форм, развіцця абслугоўвання інвалідаў па зроку і карыстальнікаў з парушэннямі зроку. Агульны стан матэрыяльнай базы бібліятэк патрабуе паляпшэння, у тым ліку — падключэння бібліятэк да лакальнай вылічальнай сеткі і Internet.

Асаблівая ўвага неабходна бібліятэкам, якія размяшчаюцца ў аварыйных будынках, патрабуюць капітальнага рамонту або будаўніцтва новых памяшканняў. У многіх сельскіх бібліятэках да гэтага часу адсутнічае тэлефонная сувязь. Па-ра​нейшаму ў кожнай вобласці ёсць бібліятэкі, у якіх няма ацяплення.

Застаецца нявырашаным пытанне забеспячэння захавання бібліятэчных фондаў.

Не вырашана ў поўнай ступені кадравая праблема. Неабходнасць у спецыялістах значна перавышае колькасць студэнтаў-выпускнікоў. У той жа час сярэдняя заработная плата супрацоўнікаў бібліятэк ніжэй за сярэднюю заработную плату ў краіне, што непазбежна вядзе да адтоку кваліфікаваных кадраў з галіны і адсутнасці прытоку маладых спецыялістаў. Не да канца вырашана праблема прафесіяналізацыі і сама​адукацыі бібліятэчных кадраў.

Мэтай развіцця бібліятэчнай справы да 2015 г. у рэспуб​ліцы з’яўляецца забеспячэнне свабоднага і роўнага доступу да інфармацыйных рэсурсаў і бібліятэчных фондаў для розных груп насельніцтва.

Дасягненне вышэйазначанай мэты будзе садзейнічаць:

стварэнню адзінай культурна-інфармацыйнай прасторы шляхам здзяйснення поўнай камп’ютарызацыі і падключэння ўсіх бібліятэк рэспублікі да сеткі Internet, г. зн. забяспячэнню максімальнай даступнасці да інфармацыі ведаў, што па​спрыяе устойліваму сацыяльнаму і экана​мічнаму развіццю краіны;

захаванню бібліятэчных фондаў як нацыянальнага здабытку краіны і памяці нацыі;

стварэнню ўмоў для духоўнага ўдасканалення беларускага народа ў адпаведнасці з агульначалавечымі каштоў​насцямі;

інтэграцыі беларускай культуры ў сусветны культурны працэс і ўмацаванню пазітыўнага культурнага іміджу рэспублікі;

рацыянальнаму і эфектыўнаму выкарыстанню дзяржаўных рэсурсаў.

У. А. Шышкін,
намеснік начальніка ўпраўлення 
ўстаноў культуры і народнай творчасці 
Міністэрства культуры Рэспублікі Беларусь

Клубныя ўстановы 
і народная мастацкая творчасць

Пераважная роля ў стварэнні і забеспячэнні ўмоў развіцця народнай творчасці належыць установам культуры клубнага тыпу, колькасць якіх на пачатак 2011 г. у галіне культуры складае 3492 адзінкі. Гэта клубы, дамы і палацы культуры, цэнтры культуры і вольнага часу, дамы і цэнтры фальклору, народнай творчасці і нацыянальнай культуры, дамы і цэнтры рамёстваў і народных майстроў, метадычныя цэнтры народнай творчасці і іншыя ўстановы.

Стабільнасць развіцця народнай творчасці ў краіне замацавана дзейнасцю клубных фарміраванняў: аматарскіх і фальклорных калектываў мастацкай творчасці, студый, гурткоў, аб’яднанняў, клубаў па інтарэсах. У 2010 г. колькасць клубных фарміраванняў павялічылася амаль на 100 і склала на пачатак 2011 г. 25 768 адзінак, якія аб’ядноўваюць больш за 284 916 удзельнікаў.

Больш паловы клубных фарміраванняў, а гэта больш за 14 тыс. адзінак з амаль 151 тыс. удзельнікаў, накіраваны на развіццё дзіцячай мастацкай творчасці. Такое становішча адпавядае прыярытэтам падтрымкі народнай творчасці. Міністэрствам культуры сканцэнтравана ўвага на тым, што сёння ў рэгіёнах неабходна ўдзяляць асаблівую ўвагу і падтрымку тым кірункам народ​най творчасці, якія ахопліваюць дзіцячую і маладзёжную мастацкую творчасць. Мы павінны бачыць маладую Беларусь, адчуваць патэнцыял маладых выканаўцаў і ведаць, што дзяржава і грамадства зацікаўлены ў стварэнні найбольш спрыяльных умоў для развіцця будучага культурнага стану нацыі.

Каля 69 % клубных фарміраванняў — гэта калектывы мастацкай творчасці. Менавіта яны забяспечваюць актыўную канцэртна-выставачную дзейнасць устаноў культуры клубнага тыпу, што і прадугледжана Палажэннем аб непрафесійным (аматарскім) калектыве мастацкай творчасці ў Рэспубліцы Беларусь. На працягу 2010 г. з удзелам аматарскіх мастацкіх калектываў праведзена больш за 72 тыс. канцэртаў і спектакляў, больш за 25 тыс. тэатралізаваных свят і абрадаў, больш за 23 тыс. выставак твораў дэкаратыўна-пры​кладнога мастацтва, народных рамёстваў і промыслаў.

Масавасць, уласцівая народнай творчасці, дазваляе ёй лічыцца паказчыкам патэнцыяльных магчымасцей культура​творчай дзейнасці ў грамадстве. У такім кантэксце арганізаваная аматарская творчасць выступае як самастойная падсістэ​ма сацыяльнага выхавання і адукацыі асобы.

У апошнія гады асаблівая ўвага надаецца аднаўленню і развіццю розных відаў народных мастацкіх промыслаў і рамёстваў. У галіне культуры працуюць 93 дамы і цэнтры рамёстваў, на пачатак 2011 г. — 2233 студыі, гуртка і майстэрні па розных відах народных мастацкіх промыслаў і рамёстваў, дэкаратыўна-прыкладнога і выяўленчага мастацтва.

У 2010 г. у Мінску адбыўся Рэспубліканскі фестываль-кірмаш рамёстваў «Вясновы букет». Сумесна з дзяржаўным вытворча-гандлёвым аб’яднаннем «Белмастацпромыслы» праведзены рэспубліканскі конкурс на саісканне прэміі Кіраўніцтва справамі Прэзідэнта Рэспублікі Беларусь «Лепшы беларускі сувенір».

Народная творчасць, якая займае асобае месца ў сферы арганізацыі вольнага часу, ацэньваецца не толькі ўзроўнем арганізацыі, але і сваім мастацкім асэнсаваннем, што і вы​значае яе асаблівасць і ўнікальнасць. Важную ролю ў развіцці народнай творчасці іграе рэпертуар, у якім шырока выкары​стоўваюцца творы беларускіх прафесійных і сама​дзейных кампазітараў і драматургаў, лепшыя ўзоры айчын​най і замежнай класікі, фальклору.

Аб павышэнні творчага ўзроўню сведчыць рост колькасці аматарскіх калектываў мастацкай творчасці, якім прысвоена найменне «народны», «узорны» і званне «заслужаны аматарскі калектыў». У 2010 г. колькасць «народных», «узорных» калектываў у галіне павялічылася на 58. Званне «заслужаны аматарскі калектыў Рэспублікі Беларусь» прысвоена 14 калектывам.

Эфектыўнай формай падтрымкі народнай творчасці за​стаецца правядзенне фестывальных мерапрыемстваў, якія пераканаўча дэманструюць яе дасягненні, выяўляюць праблемы і тэндэнцыі развіцця. Сёння працягваецца работа і прымаюцца дадатковыя меры па ўдасканальванню правядзення фестываляў і дыферэнцыраваным падыходзе да іх фінансавання. Нагадаем, што ў мэтах удасканальвання фестывальнага руху пастановай Савета Міністраў Рэспублікі Беларусь ад 18 красавіка 2006 г. № 521 зацверджана Палажэнне аб парадку арганізацыі і правядзення фестываляў на тэрыторыі Рэспублікі Беларусь, фінансуемых з рэспубліканскага і (ці) мясцовых бюджэтаў, дзе вызначаны агульныя палажэнні, статус фестывальных мерапрыемстваў, крытэрыі правядзення, структура, тэхналогія, стандарты і перыядычнасць. Рашэннем калегіі Міністэрства культуры ад 26 студзеня 2009 г. № 6 за​цверджаны пералік фестываляў, якія вызначаюць культурнае аблічча сучаснай Беларусі і маюць найбольшы ўплыў на развіццё розных відаў мастацтва і народнай творчасці. 5—7 мая ў г. Мінску адбыліся заключныя мерапрыемствы Х Рэспубліканскага фестывалю народнай творчасці ветэранскіх калектываў «Не стареют душой ветераны», які праводзіцца ў рамках рэалізацыі Рэспубліканскай комплекснай праграмы сацыяльнай падтрымкі састарэлых людзей, ветэранаў і асоб, якія пацярпелі ад наступстваў войн, на 2006—2010 гг.

Фестываль праходзіў паэтапна з чэрвеня 2009 г. па май 2010 г. і ўключаў гарадскія, раённыя, абласныя агляды-конкурсы ветэранскіх калектываў.

У заключных мерапрыемствах прынялі ўдзел больш за 400 артыстаў — ветэранаў вайны і працы.

У рамках фестывалю праведзены творчыя сустрэчы, майстар-класы, канцэртныя выступленні на пляцоўках г. Мінска. Мерапрыемствы мелі вялікі рэзананс у спецыялістаў і гледачоў, шырока асвятляліся ў абласных і рэспубліканскіх сродках масавай інфармацыі.

29 мая ў г. Мінску прайшоў Рэспубліканскі фестываль-кірмаш рамёстваў «Вясновы букет». У ім прынялі ўдзел творчыя дэлегацыі з усіх абласцей і г. Мінска, больш за 370 майстроў народных мастацкіх промыслаў і рамёстваў. У аснову свята быў пакладзены рэгіянальны прынцып, што дало магчымасць убачыць сучаснае народнае мастацтва ўсіх рэгіёнаў Беларусі, выявіць яго асаблівасці, характар, маштабы бытавання. Акрамя таго, тут былі прадстаўлены асобныя віды і жанры народнага мастацтва, тэматычныя і персанальныя экспа​зіцыі, адбыліся канцэртныя выступленні фальклорных калектываў мастацкай творчасці.

26—30 мая в г. Клімавічы Магілёўскай вобласці адбыўся VIII Міжнародны фестываль дзіцячай творчасці «Залатая пчолка». З года ў год расце колькасць яго ўдзельнікаў. У 2010 г. у фестывалі прынялі ўдзел больш за 1200 дзяцей і падлеткаў з 18 краін свету: дзіцячыя калектывы і індыві​дуальныя выканаўцы, выхаванцы дзіцячых кружкоў і студый уста​ноў культуры, цэнтраў пазашкольнай работы, навучэнцы дзіцячых школ мастацтваў, дзеці-сіроты і дзеці, якія засталіся без апекі бацькоў.

24—27 чэрвеня ў г. п. Акцябрскі Гомельскай вобласці прайшлі заключныя мерапрыемствы VI Рэспубліканскага фестывалю фальклорнага мастацтва «Берагіня», які праводзіўся адпаведна плана мерапрыемстваў па рэалізацыі Канцэпцыі нацыянальнай бяспекі Рэспублікі Беларусь, зацверджанай распараджэннем Прэзідэнта Рэспублікі Беларусь ад 7 жніўня 2002 г. № 218рп. У ім прынялі ўдзел дзіцячыя фальклорныя групы, аўтэнтычныя калектывы побытавых народных танцаў, індывідуальныя выканаўцы з усіх абласцей Беларусі і г. Мін​ска, а таксама госці з Літвы, Малдовы, Польшчы, Расіі, Украіны. У рамках фестывалю адбылася Рэспубліканская навукова-практычная канферэнцыя «Традыцыйная культура і дзеці: праблемы этнавыхавання», на якой разглядаліся пытанні, звязаныя з праблемамі адраджэння і захавання народнай культуры. Фестываль меў вялікі рэзананс сярод спецыялістаў і навуковых дзеячаў, шырока асвятляўся на старонках абласной і рэспубліканскай прэсы.

У мэтах павышэння мастацкага і арганізацыйнага ўзроўню, стварэння ўмоў для выяўлення і рэалізацыі новых арыгінальных творчых ідэй у 2010 г. Міністэрствам культуры праведзены рэспубліканскі конкурс фестывальных праектаў. Пераможцам у намінацыі «Народная мастацкая творчасць» стаў фестываль дзіцячай творчасці «Залатая пчолка» у г. Клімавічы Магілёўскай вобласці.

2—4 чэрвеня ў г. Паставы Віцебскай вобласці прайшоў ХIII Міжнародны фестываль народнай музыкі «Звіняць цымбалы і гармонік», які стаў значнай падзеяй у культурным жыцці краіны. Арганізатары падрыхтавалі разнастайную мастацкую праграму, у якой акрамя канцэртаў прайшлі майстар-класы, творчыя лабараторыі, конкурсы, тэатралізаваныя прадстаўленні, выступленні знакамітых прафесійных калектываў. У гэтым мерапрыемстве прыняла ўдзел каля 600 артыстаў аматарскіх інструментальных і фальклорных ансамбляў, індыві​дуальных выканаўцаў на народных інструментах з усіх рэгіёнаў Беларусі, а таксама з Латвіі, Літвы, Польшчы, Расіі, Украіны. Фестываль меў шырокі рэзананс у сродках масавай інфармацыі. На мерапрыемстве працавалі здымачныя групы Белтэлерадыёкампаніі і Белвідэацэнтра, створана некалькі тэматычных тэлевізійных праграм і кароткаметражных відэафільмаў.

У мэтах выканання пратакола даручэнняў Прэзідэнта Рэспублікі Беларусь, адднаных 16—17 і 24 ліпеня 2010 г. у час працоўных паездак у Гомельскую і Брэсцкую вобласці, 17—18 верасня 2010 г. на тэрыторыі дзяржаўнай прыродаахоўнай уста​новы «Нацыянальны парк «Прыпяцкі», у в. Ляскавічы Петрыкаўскага раёна Гомельскай вобласці адбыўся Першы фестываль этнакультурных традыцый «Покліч Палесся».

Асноўнымі задачамі фестывалю сталі падтрымка і развіц​цё самабытнай палескай культуры і ўсяго рэгіёна ў цэлым, папулярызацыя гісторыка-культурнай спадчыны, садзейнічанне развіццю турыстычных зон.

Праграма правядзення фестывалю ўключала прэс-канферэнцыю з удзелам арганізатараў, кіраўнікоў дэлегацый, прадстаўнікоў сродкаў масавай інфармацыі, гасцей фестывалю; урачыстае адкрыццё; канцэрт-прэзентацыю фальклорных і аматарскіх калектываў народнай творчасці і індыві​дуальных выканаўцаў Ельскага, Жыткавіцкага, Калінкавіцкага, Лельчыцкага, Мазырскага, Нараўлянскага, Петрыкаўскага, Хойніцкага раёнаў Гомельскай і Лунінецкага, Пінскага, Столін​скага раёнаў Брэсцкай абласцей; канцэрты Нацыянальнага акадэмічнага народнага хору Рэспублікі Беларусь імя Г. І. Цітовіча, Беларускага дзяржаўнага ансамбля «Песняры», фольк-рок-групы «Палац»; конкурсы рэгіянальных падвор​каў і нацыянальнай кухні; майстар-класы майстроў народных промыслаў і рамёстваў; маладзёжныя танцавальна-забаўляльныя праграмы з удзелам папулярных маладзёжных калектываў і індывідуальных выканаўцаў; святочны феерверк; урачыстае закрыццё фестывалю і ўзнагароджанне пераможцаў конкурсных мерапрыемстваў. У перыяд правя​дзення фесты​валю працавалі фотавыстаўка і выстаўка работ мастакоў «Зямля пад белымі крыламі», дзіцячыя і маладзёжныя дыскатэчныя пляцоўкі, гандлёвыя лаўкі, атракцыёны, праводзіліся тэатральна-відовішчныя і забаўляльныя мера​прыемствы.

Экспертная камісія фестывалю адзначыла высокі творчы ўзровень ўдзельнікаў фестывалю. У намінацыях былі вызначаны ўладальнікі Гран-пры, лаўрэаты і дыпламанты сярод творчых калектываў і індывідуальных выканаўцаў, майстроў народных промыслаў і рамёстваў. Добрай падтрымкай у далейшай творчай дзейнасці стала ўручэнне каштоўных падарункаў і грашовых прызоў, кожны ўдзельнік атрымаў спецыяль​ныя дыпломы фестывалю.

Усяго ў фестывалі ўдзельнічала амаль 900 артыстаў і каля 8 тыс. гледачоў. Фестываль меў вялікі рэзананс у сродках масавай інфармацыі, станоўчыя водгукі глядацкай аўдыторыі і спецыялістаў у вобласці традыцыйнай культуры.

У апошнія гады адбыліся якасныя змены ў дзейнасці па арганізацыйна-метадычным забеспячэнню народнай творчасці, узраслі патрабаванні да арганізацыі вольнага часу насельніцтва, што ў сваю чаргу паставіла шэраг задач перад усёй інфраструктурай. Так, у 2010 г. з мэтай вывучэння стану дзейнасці метадычных цэнтраў рэспублікі, актывізацыі і павышэння якасці іх работы падведзены вынікі праведзенага рэспубліканскага агляду-конкурсу сярод абласных метадычных цэнтраў народнай творчасці. Экспертная камісія аднагалосна прызнала пераможцам Метадычны цэнтр народнай творчасці Магілёўскай вобласці.

Аналіз сучаснага стану навукова-метадычнага забеспячэння ўстаноў культуры і народнай творчасці ў межах рэспубліканскага агляду-конкурсу сярод абласных метадычных цэнтраў дазваляе зрабіць наступныя высновы: метадычныя цэнтры застаюцца дзейснымі сацыякультурнымі інстытутамі, каардынатарамі культурнага развіцця рэгіёнаў краіны, на​даюць розным сацыякультурным працэсам устойлівы, стабіль​ны характар, забяспечваюць трывалую падтрымку народ​най творчасці і культурна-творчых ініцыятыў насель​ніцтва, са​дзейнічаюць удасканальванню механізмаў дзяржаўнага рэгулявання ў сферы культуры і вольнага часу.

У снежні пачаў працу ДУА «Інстытут культуры Беларусі», што дае падставу спадзявацца не толькі на адкрыццё новых магчымасцей навукова-метадычнага забеспячэння ў кірунку развіцця народнай творчасці, але і на актывізацыю патэн​цыялу ўсёй галіны культуры.

Абласныя і раённыя метадычныя цэнтры застаюцца аргані​затарамі і каардынатарамі канцэртна-фестывальных мерапрыемстваў народнай творчасці, прапануюць і выкары​стоўваюць сучасныя тэхналогіі падрыхтоўкі і правядзення святочна-відовішчных акцый.

І. І. Галабурда, 
галоўны спецыяліст упраўлення 
ўстаноў культуры і народнай творчасці
Міністэрства культуры Рэспублікі Беларусь

Адраджэнне і развіццё культуры сяла

Пры рэалізацыі Дзяржаўнай праграмы адраджэння і развіцця сяла на 2005—2010 гг. (раздзел 7 «Развіццё культурна-дасугавай дзейнасці ў сельскай мясцовасці, захаванне і развіццё традыцыйнай культуры рэгіёнаў») (далей — Праграма) усе паказчыкі за 2005—2008 гг. паспяхова выкананы. У 2009 г. па прычыне недастаковага фінансавання былі не выкананы планавыя паказчыкі па стварэнні перасоўных устаноў культуры (план выкананы на 59 %), план па стварэнні сельскіх і раённых дамоў рамёстваў (план выкананы на 75 %).

Улічваючы, што ў 2010 г. тэрмін рэалізацыі Праграмы заканчваецца, прымаючы ва ўвагу даручэнне Савета Міністраў Рэспублікі Беларусь, Міністэрствам культуры, упраўленнямі і аддзеламі культуры мясцовых органаў ўлады ў 2010 г. былі прыкладзены агульныя намаганні не толькі на выкананне мерапрыемстваў, зацверджаных пастановай Савета Міністраў Рэспублікі Беларусь ад 25 студзеня 2010 г. № 91 «Аб мерах па рэалізацыі ў 2010 годзе Указа Прэзідэнта Рэспублікі Беларусь ад 25 сакавіка 2005 года № 150», але і ўсіх планавых заданняў Праграмы, якія не былі выкананы ў папярэднія гады. Фінансавыя абмежаванні аказалі ўплыў на ход выканання Праграмы.

За перыяд рэалізацыі Праграмы створаны 231 клубная ўстанова новага тыпу, з іх у 2010 г. — 38 (127 %): цэнтраў культуры — 3, цэнтраў культуры і вольнага часу — 1, цэнтраў культуры і дасуга — 12, цэнтраў культуры і адпачынку — 1, культурна-дасугавых цэнтраў — 2, дамоў вольнага часу — 2, дамоў культуры і народнай творчасці — 1, дамоў народнай творчасці — 2, дамоў фальклору — 2, бібліятэк — цэнтраў па​трыятычнага выхавання — 1, бібліятэк — цэнтраў края​знаўства і этнаграфіі — 1, бібліятэк-музеяў — 3, бібліятэк-клубаў — 1, клубаў-музеяў — 2, культурна-спартыўных цэнтраў — 2.

Стварэнне новых устаноў культуры ў аграгарадках падпарадкавана нарматыву забеспячэння аграгарадкоў дзяржаўнымі ўстановамі культуры, зацверджанаму пастановай Савета Міністраў Рэспублікі Беларусь ад 30 мая 2003 г. № 724. Камітэтам дзяржаўнага кантролю Рэспублікі Беларусь у 2010 г. у выніку праверак аграгарадкоў Брэсцкай і Гродзен​скай абласцей выканання нарматыву сацыяльнага стандарту па культуры выказаны заўвагі аб забеспячэнні клубных устаноў кінавідэапраекцыйным абсталяваннем. У адпаведнасці з даручэннем Савета Міністраў Рэспублікі Беларусь, а таксама на падставе заўваг Камітэта дзяржаўнага кантролю Рэспублікі Беларусь і прапаноў абласных упраўленняў культуры Міністэрствам культуры і Міністэрствам эканомікі было прапанава ўнесці змены ў нарматыў сацыяльнага стандарту ў частцы забеспячэння клубных устаноў кінавідэапраекцыйным абсталяваннем.

Прыярытэтным для рэгіёнаў застаецца кірунак адраджэння і развіцця асобных відаў народнай творчасці, промыслаў і рамёстваў. За 2005—2010 гг. рэалізацыі Праграмы адкрыты 29 раённых і сельскіх дамоў (цэнтраў) рамёстваў, 8 з іх у 2010 г. У Гомельскай вобласці, нягледзячы, што адпаведныя планавыя паказчыкі да вобласці даведзены не былі, створаны 3 дамы рамёстваў. Акрамя таго, у 2010 г. былі створаны 2 школы народнай творчасці (у Віцебскай і Гродзенскай абласцях). Такім чынам, у 2005—2010 гг. у рэспубліцы пачалі работу 6 школ народнай творчасці.

Актуальнымі з’яўляюцца пытанні ўдасканалення арганізацыі дзейнасці перасоўных устаноў культуры для абслугоў​вання маланаселеных і аддаленых пунктаў. У цэлым па рэспубліцы з пачатку рэалізацыі Праграмы створаны 371 перасоўны кінавідэакомплекс, аўтаклуб і бібліобус. З 61 пера​соў​-най установы ў 2010 г. арганізавана работа 59 (98 %). У Віцебскай вобласці планавыя паказчыкі выкананы толькі на 50 %.

У 2010 г. на базе сельскіх дамоў культуры пры запланаваных 46 створаны 46 пляцовак філарманічнага і тэатральнага абслугоўвання насельніцтва. Усяго ў сельскай мясцовасці — 286 такіх пляцовак, што садзейнічае павышэнню інтэнсіўнасці канцэртнага абслугоўвання сельскіх жыхароў.

Паляпшэнню культурнага абслугоўвання жыхароў сельскіх населеных пунктаў, актывізацыі творчых ініцыятыўных устаноў культуры спрыяе рэспубліканскае спаборніцтва на лепшую арганізацыю работы ўстаноў культуры і мастацтва па канцэртным і тэатральным абслугоўванні сельскага насель​ніцтва, якое праводзіцца ў адпаведнасці з даручэннем Прэ​зідэнта Рэспублікі Беларусь, дадзеным на нарадзе «Аб мерах па вырашэнню праблем развіцця культуры і мастацтва». Штогод у спаборніцтве прымаюць удзел тэатральныя і канцэртныя арганізацыі, установы адукацыі ў сферы культуры і мастацтва, установы культуры клубнага тыпу.

Рашэннем калегіі Міністэрства культуры ад 1 красавіка 2010 г. № 49 зацверджаны вынікі за 2009 г. У цэлым па рэспубліцы ў раздзелах спаборніцтва забяспечаны рост у параў​нанні з 2009 г., за выключэннем паказчыкаў па колькасці спектакляў, канцэртаў тэатральных і канцэртных арга​нізацый, па колькасці сельскіх жыхароў, якія іх наведалі. Па вы​ніках спаборніцтва ўстановамі культуры і мастацтваў для сельскага насельніцтва арганізаваны 112 311 канцэртаў, спектакляў, тэатралізаваных свят, абрадаў і прадстаўленняў, з іх тэатральнымі і канцэртнымі арганізацыямі абласцей — 2 848, установамі культуры клубнага тыпу — 99 261, установамі адукацыі ў сферы культуры і мастацтва — 10 202. У параўнанні з папярэднім годам у 2009 г. колькасць спектакляў і канцэртаў узрасла на 1913.

Найбольшую суму балаў па выніках спаборніцтва атрымала Магілёўская вобласць, якая забяспечыла перавышэнне ўсіх паказчыкаў 2009 г. над папярэднімі. Вобласць была ўзнагароджана спецыяльным дыпломам Міністэрства культуры Рэспублікі Беларусь і грашовай прэміяй па сукупнасці ў памеры 45 млн рублёў. Упраўленне культуры Гомельскага аблвыканкама ўзнагароджана Ганаровай граматай Міні​стэрства культуры Рэспублікі Беларусь за высокія паказчыкі ў намінацыі «Лепшая вобласць па арганізацыі тэатральнага і канцэртнага абслугоўвання сельскага насельніцтва клубнымі ўстановамі» за 2009 г. з уручэннем грашовай прэміі ў памеры 10 млн рублёў. У намінацыі «Лепшая вобласць па арганізацыі тэатральнага і канцэртнага абслугоўвання насель​ніцтва тэатральнымі і канцэртнымі арганізацыямі» перамагла Гродзенская вобласць, узнагароджаная Ганаровай граматай Міністэрства культуры Рэспублікі Беларусь і грашовай прэмі​яй у памеры 10 млн рублёў. Усе вобласці ў 2009 г. забяспечылі рост паказчыкаў па арганізацыі тэатральнага і канцэртнага абслугоўвання сельскага насельніцтва клубнымі ўстановамі (павелічэнне на 993 мера​прыемствы), установамі адукацыі ў сферы культуры і мастацтва.

Актывізавалася гастрольна-канцэртная дзейнасць у рамках традыцыйнага Рэспубліканскага фестывалю «Майстры мастацтваў — працаўнікам сяла». У выкананне пастановы Міністэрства культуры Рэспублікі Беларусь ад 23 лютага 2007 г. № 8 і загада Міністэрства культуры ад 23 лютага 2010 г. № 33 на працягу 2010 г. у аграгарадках Клецкага раё​на Мінскай вобласці, Лідскага раёна Гродзенскай вобласці, Краснапольскага раёна Магілёўскай вобласці, Дубровенскага раёна Віцебскай вобласці, Хойніцкага раёна Гомельскай вобласці, Ляхавіцкага раёна Брэсцкай вобласці адбыліся канцэрты з удзелам лепшых вакальных, харэаграфічных калек​тываў і салістаў краіны. Традыцыйна Міністэрствам культуры набыта і перададзена кожнаму з раёнаў-удзельнікаў гукаўзмацняльная апаратура.

Эфектыўнасць арганізацыйна-творчай работы аддзелаў культуры райвыканкамаў па фарміраванню структуры эстэтычнага выхавання ў сельскай мясцовасці відавочна. Пры запланаваных на 2010 г. 27 адкрыты 38 філіялаў і класаў дзіцячых школ мастацтваў (140 %), усяго за гады рэалізацыі Праграмы — 301 філіял і клас дзіцячых школ з рознымі кірункамі мастацкай творчасці: тэатральнага, харэаграфічнага, музычнага, выяўленчага мастацтва і інш. Лідэрам у гэтым кірунку застаецца Мінская вобласць, у якой створаны 72 філіялы і класы.

У аграгарадках за перыяд рэалізацыі Праграмы камп’ютарызаваны 1051 бібліятэка. Пры запланаванай камп’ютарызацыі 160 бібліятэк у 2010 г. устаноўлены і падключаны да сеткі Internet 181 камп’ютар (113 %).

Пытанні якасці арганізацыі вольнага часу дзяцей і моладзі ў вёсцы застаюцца асабліва актуальнымі. Супрацоўнікамі ўпраўленняў і аддзелаў культуры на працягу 2010 г. прыма​ліся неабходныя меры па вызначэнні якаснага ўзроўню культурных мерапрыемстваў, метадычнай дапамогі супрацоўнікам клубных устаноў, што адлюстроўвае ўвагу абласных наву​кова-метадычных цэнтраў зместу дзейнасці сельскіх уста​ноў культуры.

У 2009 г. была распачата праца па стварэнню праекта Дзяржаўнай праграмы развіцця сельскіх тэрыторый на 2011—2015 гг., якая павінна замацаваць дасягнутыя ў 2005—2010 гг. вынікі і стварыць умовы для далейшага развіцця культуры ў сельскай мясцовасці. Была распрацавана канцэпцыя дзяржпраграмы, ухваленая Прэзідыумам Савета Міністраў Рэспублікі Беларусь 2 красавіка 2010 г. Міністэрствам культуры сумесна з упраўленнямі культуры аблвыканкамаў было прапанавана ўключыць у яе змест наступныя мерапрыемствы: паэтапная камп’ютарызацыя дамоў (цэнтраў) культуры аграгарадкоў з арганізацыяй электроннай пошты і падключэннем да сеткі Internet, завяршэнне камп’ютарызацыі бібліятэк аграгарадкоў, завяршэнне фарміравання ма​більнай сеткі ўстаноў культуры, стварэнне дамоў рамёстваў ці іх філіялаў, пашырэнне сеткі школ (класаў) народнай творчасці, стварэнне салонаў-крам і пунктаў продажу вырабаў майстроў народнай творчасці, арганізацыя на базе буйных сельсіх устаноў культуры пляцовак філарманічнага і тэа​тральнага абслугоўвання насельніцтва, забеспячэнне аднаўлення і захавання аб’ектаў гісторыка-культурнай спадчыны, падрыхтоўка і рэалізацыя інвестыцыйных праектаў на базе невыкарыстоўваемых помнікаў архітэктуры, правядзенне Рэспубліканскага смотру-конкурсу «Клуб года–2011», правядзенне выязных рэспубліканскіх семінараў-практыкумаў на базе лепшых устаноў кльтуры аграгарадкоў, правядзенне Рэспубліканскага фестывалю «Майстры мастацтваў — працаўнікам сяла», правядзенне рэспубліканскага спаборніцтва на лепшую арганізацыю работы ўстаноў культуры па канцэрт​ным і тэатральным абслугоўванні сельскага насель​ніцтва. Такім чынам, назіраецца сувязь дзвюх дзяржаўных праграм, якая забяспечвае працяг ажыццяўлення выбранай лініі развіцця культуры ў сельскай мясцовасці. Да 2015 г. сельская мясцовасць павінна атрымаць усё неабходнае для задавальнення ўзрастаючых патрэб насельніцтва.

Д. Г. Шляхцін,
галоўны спецыяліст упраўлення ўстаноў культуры і народнай творчасці 
Міністэрства культуры Рэспублікі Беларусь

Дадатак 
Дзяржаўная праграма адраджэння і развіцця сяла на 2005—2010 гг.

Раздзел 7. Развіццё культурна-дасугавай дзейнасці ў сельскай мясцовасці, захаванне і развіццё традыцыйнай культуры рэгіёнаў

	Назва мерапрыемства
	Заданне на

2005—2010 гг.
	2005—2008 гг.
	2009 г.
	2010 г.

	
	
	план
	факт
	план
	факт
	план
	факт

	

	Стварэнне ўстаноў культуры новага тыпу:
	186
	124
	156 (126 %)
	32
	37 (116 %)
	30
	38 (127 %)

	Брэсцкая
	25
	17
	22
	4
	5
	4
	4

	Віцебская
	33
	21
	29
	6
	7
	5
	9

	Гомельская
	33
	23
	27
	6
	7
	5
	6

	Гродзенская
	26
	17
	19
	5
	5
	4
	5

	Мінская
	36
	24
	26
	6
	6
	6
	7

	Магілёўская
	33
	22
	33
	5
	7
	6
	7

	Стварэнне сельскіх і раённых дамоў рамёстваў:
	22
	14
	18 (129 %)
	4
	3 (75 %)
	4
	8 (200 %)

	Брэсцкая
	5
	3
	3
	1
	-
	1
	2

	Віцебская
	-
	-
	1
	-
	-
	-
	-

	Гомельская
	3
	2
	2
	1
	1
	-
	3

	Гродзенская
	7
	5
	8
	1
	1
	1
	1

	Мінская
	-
	-
	-
	-
	-
	-
	-

	Магілёўская
	7
	4
	4
	1
	1
	2
	2

	Фарміраванне мабільнай сеткі ўстаноў культуры (аўтаклубы, бібліобусы, перасоўныя відэакомплексы):
	354
	222
	273 (123 %)
	66
	39 (59 %)
	61
	59 (98 %)

	Брэсцкая
	48
	30
	36
	9
	4
	9
	11

	Віцебская
	63
	39
	50
	12
	2
	12
	6

	Гомельская
	63
	39
	39
	12
	12
	12
	12

	Гродзенская
	51
	33
	46
	9
	1
	9
	11

	Мінская
	66
	42
	52
	12
	8
	7
	7

	Магілёўская
	63
	39
	50
	12
	12
	12
	12

	Камп’ютарызацыя буйных сельскіх бібліятэк з падключэннем іх да сеткі Internet:
	954
	634
	708 (112 %)
	160
	162 (101 %)
	160
	181 (113 %)

	Брэсцкая
	130
	86
	111
	22
	26
	22
	22

	Віцебская
	168
	112
	127
	28
	22
	28
	38

	Гомельская
	168
	112
	102
	28
	28
	28
	28

	Гродзенская
	140
	92
	95
	24
	26
	24
	26

	Мінская
	180
	120
	130
	30
	31
	30
	36

	Магілёўская
	168
	112
	143
	28
	29
	28
	31

	Арганізацыя пляцовак філарманічнага і тэатральнага абслугоўвання насельніцтва
	250
	161
	190 (118 %)
	43
	50 (116 %)
	46
	46 (100 %)

	Брэсцкая
	30
	20
	29
	5
	6
	5
	5

	Віцебская
	47
	30
	30
	8
	8
	9
	8

	Гомельская
	46
	29
	29
	8
	12
	9
	9

	Гродзенская
	31
	20
	20
	5
	5
	6
	6

	Мінская
	49
	31
	31
	9
	9
	9
	9

	Магілёўская
	47
	31
	51
	8
	10
	8
	9

	Адкрыццё філіялаў і класаў дзіцячых школ мастацтваў:
	118
	64
	224 (350 %)
	27
	39 (144 %)
	27
	38 (140 %)

	Брэсцкая
	16
	10
	14
	3
	3
	3
	4

	Віцебская
	21
	11
	36
	5
	6
	3
	5

	Гомельская
	21
	11
	31
	5
	8
	5
	5

	Гродзенская
	17
	9
	44
	4
	4
	4
	4

	Мінская
	21
	12
	59
	5
	6
	5
	7

	Магілёўская
	22
	11
	40
	5
	12
	5
	13


Прафесійнае мастацтва
Тэатральнае мастацтва
Сёння ў нашай краіне дзейнічаюць 27 розных па жанравым кірунку дзяржаўных тэатраў сістэмы Міністэрства культуры, у тым ліку 2 музычных, 18 драматычных, 7 лялечных. Высокі статус «нацыянальны» маюць 4 тэатры, званне «заслу​жаны калектыў Рэспублікі Беларусь» — 7 тэатраў.

Трэба адзначыць, што творчыя калектывы апынуліся ў складаных умовах рэканструкцыі і тэхнічнага перааснашчэння тэатраў. Зачыніўся на рэканструкцыю і рамонт будынак Нацыянальнага акадэмічнага тэатра імя Я. Купалы. Раман​туюцца будынкі Беларускага дзяржаўнага маладзёжнага тэатра, Беларускага рэспубліканскага тэатра юнага гледача.

Тым не менш у дадзеных абставінах тэатральныя калектывы павінны не толькі захаваць глядацкую аўдыторыю, але і павышаць мастацкі ўзровень спектакляў.

У 2010 г. тэатры рэспублікі працягвалі працу па пастаноўцы новых спектакляў. Сапраўднай падзеяй культурнага жыцця краіны сталі спектаклі: «Не мой» па А. Адамовічу і «Translations» Б. Фрыла ў Нацыянальным акадэмічным тэатры імя Я. Купалы, «Пане Каханку» А. Курэйчыка ў Нацыянальным акадэмічным драматычным тэатры імя М. Горкага, «Інфляцыя пачуццяў» М. Рудкоўскага ў Рэспубліканскім тэатры беларускай драматургіі, «Шчасце Лізы і Ягора» Г. Марчука ў Мазырскім драматычным тэатры імя І. Мележа. Адбыліся таксама прэм’еры спектакляў «Квартэт» Р. Харвуда, «Я буду зоркай» С. Кавалёва, «Вечар беларускіх вадэвіляў» па творах Я. Купалы, М. Чарота, Л. Родзевіча, «Вельмі простая гісторыя» М. Ладо ў Нацыянальным акадэмічным драматычным тэатры імя Я. Коласа; «Адамавы жарты» С. Навуменкі паводле Л. Родзевіча і Ф. Аляхновіча, «Лета» А. Дзялендзіка, «Сонечка» А. Паповай па Ф. Дастаеўскаму ў Рэспуб​ліканскім тэатры беларускай драматургіі; «Дзева і Смерць» Э. Дорфмана, «Рускія вадэвілі» П. Грыгор’ева і П. Фё​дарава, «Эсфір» Л. Уліцкай, «Эдып» А. Мінчуковай у Нацыянальным акадэмічным драматычным тэатры імя М. Горкага.

Тэатральная афіша для дзяцей у 2010 г. таксама папоўнілася новымі спектаклямі, якія атрымалі шчырае прызнанне маленькіх гледачоў. Гэта спектаклі «Гісторыя двух сабак» Я. Конева, «Квакі і Квокі» Я. Лёгкіна ў Рэспубліканскім тэатры беларускай драматургіі, «Брык і Шуся шукаюць лета» Т. Сявец, «Тры парсючкі» па С. Міхалкову ў Беларускім рэспубліканскім тэатры юнага гледача.

Значнымі падзеямі культурнага жыцця рэгіёнаў сталі прэм’е​ры спектакляў па матэрыялах беларускай класікі, п’есах сучасных беларускіх драматургаў: «Свінтус Грандыёзус, альбо Хто смяецца апошнім» К. Крапівы ў Мінскім абласным драматычным тэатры; «Не пакідай мяне» А. Дударава (рэжысёр С. Карбоўскі) у Магілёўскім абласным тэатры драмы і камедыі імя В. І. Дуніна-Марцінкевіча (г. Бабруйск); «Кавалер руж» А. Курэйчыка (рэжысёр В. Еранькова) у Магілёўскім абласным драматычным тэатры.

Упершыню Міністэрства культуры ўдзельнічала ў прыватным тэатральным праекце, які быў ажыццёўлены Сучасным мастацкім тэатрам пад кіраўніцтвам У. Ушакова. Спектакль «Мінск — я люблю цябе» па драматычных мініяцюрах маладых беларускіх драматургаў Д. Балыка, А. Курэйчыка, М. Руд​коўскага пастаўлены маладымі беларускімі рэжысёрамі, закранае праблемы сучаснага светаадчування маладых беларусаў, адчування сябе як часцінкі нацыі, якая пражывае на гэтай зямлі і будуе сваю будучыню. Гэта — спектакль-фесты​валь, які з цягам часу можа змяняцца, папаўняцца новымі драматычнымі творамі. Плануецца трансфармацыя спектакля ў гарадскі фестываль сучаснага тэатральнага мастацтва, у якім прымуць удзел тэатры са спектаклямі на тэмы жыцця сучаснікаў.

Разумеючы, што тэатральнае мастацтва рэспублікі павін​на іграць больш значную ролю ў культурным і грамадскім жыцці краіны, Міністэрства культуры з мэтай заахвочвання беларускіх тэатраў да творчых эксперыментаў, стварэння новых пастановак, павышэння прафесійна-творчага ўзроўню тэатральных калектываў выступіла з ініцыятывай правядзення Рэспубліканскага конкурсу «Нацыянальная тэатральная прэмія». Прапанову падтрымаў Прэзідэнт Рэспублікі Беларусь, і 29 верасня 2010 г. была прынята пастанова Савета Міністраў Рэспублікі Беларусь № 1404 «Аб зацвярджэнні Палажэння аб правядзенні Рэспубліканскага конкурсу тэатральнага мастацтва “Нацыянальная тэатральная прэмія”». Конкурс плануецца правесці ў 2011 г.

У 2010 г. за кошт сродкаў фонду Прэзідэнта Рэспублікі Беларусь па падтрымцы культуры і мастацтва быў пастаўлены спектакль «Дзікае паляванне караля Стаха» У. Караткевіча ў Магілёўскім абласным тэатры лялек. Спектакль быў прымеркаваны да юбілею знакамітага пісь​менніка і пастаўлены з мэтай выклікаць цікавасць дзіцячай і падлеткавай аўдыторыі да гісторыі Бацькаў​шчыны. Прэм’ера адбылася 26 чэрвеня 2010 г. Спектакль меў вялікі поспех, аб чым сведчаць шматлікія водгукі прэсы.

На пастаноўку новых спектакляў па дзяржаўнаму заказу ў 2010 г. Міністэрствам культуры было выдзелена з рэспубліканскага бюджэту каля 500 млн рублёў.

Дзяржаўныя тэатры ў 2010 г. актыўна гастралявалі і прымалі ўдзел у міжнародных фестывалях.

Нацыянальны акадэмічны тэатр імя Я. Купалы ў рамках Міжнароднага Чэхаўскага фестывалю ажыццявіў сусветнае гастрольнае турнэ са спектаклем «Вяселле» А. Чэхава: Азербайджан (г. Баку), Францыя (гг. Парыж, Шэрбур, Д’еп, Луўе) і Іспанія (г. Мадрыд). З гэтым жа спектаклем тэатр прымаў удзел у Міжнародным тэатральным фестывалі «Белая Вежа» (у г. Брэсце ў верасні). Са спектаклем «Пінская шляхта» В. І. Дуніна-Марцінкевіча тэатр гастраляваў у Польшчы (г. Вар​шава), Літве (г. Вільнюс).

Нацыянальны акадэмічны драматычны тэатр імя М. Горкага прымаў удзел у тэатральных фестывалях у г. Санкт-Пецяр​бургу, Уладзіміры (Расія), гастраляваў у г. Валгаградзе (Расія), Вільнюсе (Літва).

Нацыянальны акадэмічны драматычны тэатр імя Я. Коласа таксама актыўна прымаў удзел у замежных і рэспубліканскіх тэатральных фестывалях («Смаленскі каўчэг», Расія; Міжнародны пленэр «Марк Ротко»), гастраляваў па Беларусі: на сцэне Мінскага абласнога драматычнага тэатра (г. Мала​дзечна), Брэсцкага акадэмічнага тэатра драмы імя Ленінскага камсамола.

Рэспубліканскі тэатр беларускай драматургіі прадстаўляў беларускае тэатральнае мастацтва за межамі Беларусі на працягу 2010 г. у гарадах Беласток, Гайнаўка, Бельск-Падляскі (Польшча), Херсон (Украіна), прымаў удзел у міжнародных тэатральных фестывалях: «Мельпамена Таўрыі» (г. Херсон, Украіна), «Залатая Хорціца» (г. Запарожжа, Украіна), «Смаленкі каўчэг» (г. Смаленск, Расія) і інш.
Гомельскі абласны драматычны тэатр прыняў удзел у Міжнародным фестывалі «Славянскія тэатральныя сустрэчы» (г. Бранск, Расія і г. Чарнігаў, Украіна), дзе народная арты​стка Беларусі Л. К. Лаўрыновіч за ролю ў спектаклі «Хросная маці» атрымала дыплом «За лепшую жаночую ролю», а спектакль А. Дударава «Чорная панна Нясвіжа» — дыплом «За лепшы спектакль».

Мінскі абласны драматычны тэатр правёў абменныя гастро​лі з Магілёўскім абласным тэатрам драмы і камедыі імя В. І. Дуніна-Марцінкевіча (г. Бабруйск), разам з Гарадскім маладзёжным тэатрам г. Гомеля прымаў удзел у II Рэспубліканскім фестывалі славы беларускай зброі «Наш Грунвальд», дзе атрымаў галоўны прыз сярод тэатральных калектываў за спектакль «Паланэз на развітанне», прадстаўляў беларускае тэатральнае мастацтва на VIII Маскоўскім міжнародным фестывалі тэатраў аднаго акцёра.
Актыўнае фестывальнае жыццё было ў Гродзенскага абласнога тэатра лялек: XII Міжнародны фестываль рускіх тэатраў краін СНД і Балтыі «Сустрэчы ў Расіі» (г. Санкт-Пецярбург, Расійская Федэрацыя), VI Беларускі міжнародны фестываль тэатраў лялек (г. Мінск), VII Міжнародны фестываль дзіцячых і маладзёжных тэатраў «Выграшэк» (г. Сувалкі, Рэспубліка Польшча), V фестываль тэатраў Цэнтральнай Еўропы «Суседзі» (г. Люблін, Рэспубліка Польшча), XXXV Міжна​родны тэатральны фестываль у г. Замосць (Рэспубліка Польшча), фестываль вулічных спектакляў «Вулічныя вакацыі» (г. Друскінінкай, Літоўская Рэспубліка), сяброўскі візіт у Вільнюскі лялечны тэатр «Lele» (г. Вільнюс, Літоўская Рэспубліка).
Заслужаны калектыў Рэспублікі Беларусь «Брэсцкі тэатр лялек» прыняў удзел у 6-і міжнародных тэатральных фестывалях. Са спектаклем «Месяц Сальеры» паводле трагедыі А. Пушкіна ўдзельнічаў у XVII Міжнародным фестывалі тэатраў для дзяцей (г. Субоціца, Сербія), дзе атрымаў дыпломы за лепшую рэжысуру і лепшую мужчынскую ролю, а таксама персанальны прыз за лепшы спектакль. З гэтым жа спектаклем выступіў на XXIV Міжнародным фестывалі лялечнага мас​тацтва (г. Бельска-Бяла, Польшча). На ХІV Сусветным фесты​валі тэатраў лялек (г. Прага, Чэхія) у другі раз заваяваў Гран-пры. На Міжнародным фестывалі «Пятрушка Вялікі» (г. Ека​цярынбург, Расія), які праходзіў пад дэвізам «Тэатр лялек — тэатр мастака», галоўны прыз за мастацкае вырашэнне таксама атрымаў спектакль «Месяц Сальеры». На VI Беларускім міжнародным фестывалі тэатраў лялек (г. Мінск) тэатр паказаў прэм’ерны спектакль «Русалачка» паводле Г. Х. Андэрсэна.

На развіццё і ўмацаванне міжнародных творчых сувязей вялікі ўплыў аказалі тэатральныя фестывалі і форумы, якія зрабілі яркім і насычаным культурнае жыццё рэспублікі.

З 22 па 27 сакавіка 2010 г. на базе Магілёўскага абласнога драматычнага тэатра прайшоў Міжнародны маладзёжны форум «М@art.кантакт», мэта якога — знаёмства гледача са спектаклямі аб моладзі і паказ лепшых сцэнічных работ па праблемах, якія хвалюць моладзь. У форуме прынялі ўдзел тэатры з 6-і краін: Беларусі, Расіі, Літвы, Малдовы, Польшчы, Украіны. 15 спектаклей фестывальнай праграмы наведалі 2600 чалавек.

У маі 2010 г. адбыўся VI Беларускі міжнародны фестываль тэатраў лялек. Фестывальныя паказы прайшлі на 5-і пляцоўках сталіцы: на сцэнах Беларускага дзяржаўнага тэатра лялек, Нацыянальнага акадэмічнага тэатра імя Я. Купалы, Нацыянальнага акадэмічнага тэатра імя М. Горкага, Новага драматычнага тэатра і Палаца Рэспублікі. Падчас правядзення фестывалю ў гледачоў і творцаў была выдатная магчымасць даведацца пра найноўшыя здабыткі ў галіне тэатральнай дзейнасці і вызначыць шляхі, па якіх развіваецца беларускае і сусветнае мастацтва лялечнага тэатра. Праграму фестывалю склалі спектаклі і для дасведчаных сталых тэатралаў, і для маленькіх гледачоў, якія толькі адкрываюць для сябе чароўны свет тэатра лялек. Яны ўяўлялі найбольш яркія творы лялечнага мастацтва апошняга часу. У фестывалі прымалі ўдзел тэатры «Агора» (г. Сэнт-Віта, Бельгія), Беластоцкі тэатр лялек, Латвійскі тэатр лялек, Міні-Тэатр (г. Любляны, Славенія), Чамадан-дуэт «КВАМ» (г. Санкт-Пецярбург, Расія), Кемераўскі тэатр лялек, Архангельскі абласны тэатр лялек, Палтаўскі тэатр лялек, «Тэатр у чамадане» (г. Талін, Эстонія). Падчас правядзення фестывалю ў Мінску глядач мог пазнаёміцца і з творчасцю ўсіх айчынных тэатраў лялек: былі прадстаўлены найбольш адметныя спектаклі, створаныя выдатнымі лялечнымі калектывамі з Брэста, Віцебска, Гомеля, Гродна, Магілёва, Маладзечна і Мінска.

З 11 па 18 верасня ў г. Брэсце прайшоў Міжнародны тэат​ральны фестываль «Белая Вежа» на базе Брэсцкага акадэмічнага тэатра драмы імя Ленінскага камсамола, прысвечаны 150-годдзю з дня нараджэння А. П. Чэхава, заснавальніка сучаснага тэатральнага мастацтва. У ім удзельнічалі тэат​ральныя калектывы з 21 краіны свету: Беларусі, Азербайджана, Аўстраліі, Арменіі, Вялікабрытаніі, Венгрыі, Венесуэлы, Германіі, Славеніі, Ізраіля, Індыі, Ірана, Італіі, Літвы, Партугаліі, Польшчы, Расіі, Румыніі, Таджыкістана, Украіны, Узбекістана. Беларускае мастацтва прадстаўлялі тэатры з Мінска і абласных цэнтраў: Нацыянальны акадэмічны тэатр імя Я. Купалы, Новы драматычны тэатр г. Мінска, Брэсцкі акадэмічны тэатр драмы, Гродзенскі абласны драматычны тэатр, Нацыянальны акадэмічны драматычны тэатр імя Я. Коласа, Рэспубліканскі тэатр беларускай драматургіі, Нацыя​нальны акадэмічны Вялікі тэатр оперы і балета Рэспублікі Беларусь і інш. На фестывалі былі паказаны спектаклі па творах А. П. Чэхава.

У 2010 г. у прафесійных тэатральных калектывах актыўна ішла работа з творчай моладдзю. Нацыянальным акадэмічным тэатрам імя Я. Коласа праводзіліся штогадовыя чытанні п’ес беларускіх аўтараў «Школьны тэатр», у якіх прынялі ўдзел навучэнцы школ г. Віцебска і вобласці. Гэта мера​прыемства штогод дазваляе тэатру выяўляць таленавітых маладых людзей з мэтай далейшага папаўнення трупы тэатра і накіравання найбольш перспектыўных на вучобу ў тэатральныя ВНУ краіны.

Плённа працаваў Цэнтр беларускай драматургіі і рэжысуры ў Рэспубліканскім тэатры беларускай драматургіі. Спектаклі па творах маладых беларускіх аўтараў у супрацоўніцтве з маладымі рэжысёрамі вызначаліся актуальнасцю праблематыкі і пошукам эксперыментальных форм у галіне тэатральнага мастацтва, што спрыяла развіццю нацыянальнага тэатра.

Музычнае мастацтва, канцэртная дзейнасць

Істотныя зрухі былі ўласцівы для сферы музычнага мастацтва і канцэртнай дзейнасці. Указ Прэзідэнта Рэспублікі Беларусь ад 19 кастрычніка 2010 г. № 542 «Аб правядзенні культурна-відовішчных мерапрыемстваў» спрасціў працэс арганізацыі і правядзення канцэртаў: адменена сістэма выдачы пасведчанняў на права арганізацыі і правядзення культурна-відовішчнага мерапрыемства, створаны ўмовы для развіцця сістэмы рэалізацыі білетаў праз сетку Internet.

У лістападзе 2010 г. адчыніў свае дзверы пасля рамонту Беларускі дзяржаўны цырк.

Як самая буйная канцэртная пляцоўка краіны пачаў працаваць комплекс «Мінск-арэна», на якім выступілі такія зоркі сусветнай эстрады, як Элтан Джон, група «Ramstein» і  інш.

З мэтай стымулявання развіцця сферы эстраднай музычнай творчасці Міністэрства культуры выступіла з ініцыятывай правядзення ў рэспубліцы сумесна з тэлеканалам СТВ конкурсу «Нацыянальная музычная прэмія». Прапанову падтрымаў Прэзідэнт Рэспублікі Беларусь. 24 снежня 2010 г. была прынята пастанова Савета Міністраў Рэспублікі Беларусь № 1885 «Аб правядзенні рэспубліканскага конкурсу “Нацыянальная музычная прэмія”». Конкурс адбу​дзецца ў 2011 г.

Сёння канцэртную дзейнасць у рэспубліцы ажыццяўляюць 16 дзяржаўных канцэртных арганізацый рэспубліканскага і мясцовага падпарадкавання, якія аб’ядноўваюць каля 1500 чалавек. Актыўна і плённа дзейнічаюць буйнейшыя творчыя калектывы — Нацыянальны канцэртны аркестр Беларусі, заслужаны калектыў Рэспублікі Беларусь «Дзяржаўны ансамбль танца Беларусі», Беларускі дзяржаўны заслужаны харэаграфічны ансамбль «Харошкі», Нацыянальны акадэмічны народны хор Рэспублікі Беларусь імя Г. Цітовіча, Беларускі дзяржаўны ансамбль «Песняры» і інш.

Мінулы год у музычным мастацтве адзначаны не толькі правядзеннем на высокіх мастацкім і арганізацыйным узроў​нях традыцыйных фестываляў і мерапрыемстваў, але і ўвасабленнем у жыццё праектаў новага фармату.

Амаль усе калектывы і выканаўцы годна прынялі ўдзел у грамадска-культурнай акцыі «Беларусь — гэта мы», якая прайшла па ўсёй краіне і завяршылася ў снежні вялікім маладзёжным канцэртам на ТАА «Манеж» у г. Мінску.

На працягу года лепшыя творчыя сілы краіны сталі ўдзельнікамі культурнай акцыі «Полацк — культурная сталіца 2010 года».

Цікавасць і станоўчыя водгукі грамадскасці, сродкаў масавай інфармацыі выклікала ажыццяўленне новых праектаў Нацыянальнага акадэмічнага Вялікага тэатра оперы і балета Рэспублікі Беларусь: Вялікі навагодні баль; паказ упершыню ў Нясвіжскім палацы Радзівілаў спектакля «Чужое багацце нікому не служыць» Я. Голанда, які 250 гадоў таму быў па​стаўлены ў гэтым палацы; правядзенне ў г. Нясвіжы «Вечароў беларускай оперы і балета ў палацы Радзівілаў», у час якіх адбыліся спектакль «Шапэніяна» Ф. Шапэна, канцэрты салістаў оперы. Гэтыя мерапрыемствы павінны спрыяць пачатку новай добрай традыцыі — здзяйсненню ў Радзівілаўскім замку оперна-сімфанічных праектаў, якія стануць аб’ек​там прыцягнення турыстаў.

Яркай падзеяй у культурным жыцці Беларусі стаў Першы Мінскі калядны оперны форум, на які было запрошана больш за 150 замежных артыстаў, дырыжораў, крытыкаў з 8 краін, у тым ліку з Расіі, Украіны, Сербіі, Іспаніі і інш. Два тэатры — Нацыянальная Латвійская опера і Маскоўскі тэатр «Новая опера» імя Я. Колабава — прывезлі спектаклі «Травіята» Дж. Вердзі і «Севільскі цырульнік» Дж. Расіні. У праграму былі ўключаны 3 спектаклі беларускай оперы, вядучыя партыі ў якіх выканалі замежныя салісты. Завяршыўся форум грандыёзным гала-канцэртам з удзелам зорак сусветнай опернай сцэны, салістаў беларускай оперы, сімфанічнага арке​стра і хору тэатра.

На працягу года на сцэне Вялікага тэатра оперы і балета адбыліся аншлагавыя выступленні Санкт-Пецярбургскага бале​та Барыса Эйфмана, Тбіліскага акадэмічнага тэатра оперы і балета імя З. Паліашвілі, ажыццёўлены праект народ​нага артыста Расіі А. Ліепы «Рускія сезоны XXI стагоддзя» і інш.

Вельмі насычаным і плённым вызначыўся гэты год у калектыве Нацыянальнага акадэмічнага Вялікага тэатра оперы і балета Рэспублікі Беларусь. Рэпертуарную афішу ўзбагацілі новыя сцэнічныя пастаноўкі, кожная з якіх выклікала цікавасць гледачоў і спецыялістаў. Важнымі падзеямі ў тэатральным жыцці рэспублікі сталі прэм’еры опер «Набука» Дж. Вер​дзі, «Тоска» Дж. Пучыні, балета «Трыстан і Ізольда» Р. Ваг​нера. Да 200-гадовага юбілею Ф. Шапэна быў пастаўлены балет «Шапэніяна». Адноўлены некаторыя спектаклі, сярод якіх «Хаваншчына» М. Мусаргскага, «Князь Ігар» А. Барадзіна і інш.

Тэатр прымаў актыўны ўдзел у грамадска-палітычных і культурных праектах «Беларусь — гэта мы», «Полацк — культурная сталіца 2010 года», у адкрыцці Года культуры Беларусі ў Расійскай Федэрацыі.

Гэты год адзначаны актыўнай гастрольнай дзейнасцю як у рэспубліцы, так і за яе межамі. Оперная трупа са сваімі спектаклямі гастралявала ў Бельгіі, Нідэрландах, Эстоніі. Балетныя спектаклі паказаны ў Аб’яднаных Арабскіх Эміратах, Егіпце, Італіі, Кітайскай Народнай Рэспубліцы, Мексіцы. Сімфанічны аркестр гастраляваў у Іспаніі.

З мэтай развіцця беларускага музычнага мастацтва штогод Міністэрствам культуры набываюцца творы беларускіх кампазітараў. У 2010 г. па дзяржаўнаму заказу набыта каля 180 арыгінальных твораў, аранжыровак і аркестровак для нацыянальных і акадэмічных калектываў на суму каля 170 млн рублёў.

Сістэматычна па дзяржзаказу набываюцца творы на беларускай мове да новых праграм вядучых калектываў у жанрах харавой, вакальнай і вакальна-інструментальнай музыкі. Гэта цэлы пласт музычна-паэтычных твораў, якія займаюць значнае месца ў нацыянальным музычным акадэмічным мас​тацтве.

Трэба адзначыць, што ўсе буйныя сачыненні апошніх гадоў, творы камерных жанраў выконваюцца на розных сцэнічных пляцоўках Беларусі, галоўнай з якіх з’яўляецца Беларуская дзяржаўная філармонія.

Толькі на яе сцэнах у кожным канцэртным сезоне выконваюцца 250—300 твораў беларускай музыкі розных жанраў. За апошні год былі праведзены канцэрты памяці Ігара Паліводы, а таксама аўтарскія вечары С. Картэса, В. Карэтнікава, М. Марозавай, В. Капыцько.

2010 год прайшоў пад эгідай ХV з’езда Беларускага саюза кампазітараў, і прыярытэты пры фарміраванні канцэртных праграм былі адданы выкананню беларускай музыкі.

Падчас фестываляў «Беларуская музычная восень», «Мінская вясна» традыцыйна адбыліся прэм’еры новых сачыненняў, прагучалі найбольш вядомыя творы кампазітараў у выкананні вядучых салістаў і калектываў рэспублікі. Дзяржаўны сімфанічны аркестр, Дзяржаўны камерны аркестр, Акадэмічная капэла імя Р. Шырмы, ансамбль салістаў «Класік-Авангард» і іншыя калектывы прапагандуюць беларускае прафесійнае музычнае мастацтва і ў нашай рэспубліцы, і па-за яе межамі. Так, Прэзідэнцкі аркестр прадставіў у г. Берліне прэм’еру твора Г. Гарэлавай, а опера С. Картэса «Мядзведзь» была пастаўлена ў г. Навасібірску і разам з чэхаўскай операй «Юбілей» ў Маскоўскім камерным музычным тэатры Б. Пакроўскага, сімфоніі Д. Смольскага былі цёпла сустрэты публікай Южнай Карэі. У Польшчы прагучалі творы Я. Паплаўскага, Д. Лыбіна і інш.

Спіс твораў і новых беларускіх праграм, якія падрыхтаваў за гэты час Нацыянальны аркестр сімфанічнай і эстраднай музыкі Рэспублікі Беларусь пад кіраўніцтвам М. Фінберга, уражваюць. У кастрычніку 2010 г. калектыву за значны ўклад у развіццё беларускай культуры і мастацтва прысвоена званне «акадэмічны» і пацверджаны статус «нацыянальны». Калек​тывам створаны 27 новых тэматычных канцэртных 
пра​грам, падрыхтаваны і праведзены 15 фестываляў у раённых гарадах амаль усіх абласцей краіны, асноўныя з іх: «Заслаўе–2010», «Музы Нясвіжа», «Чачэрскія сустрэчы», «Тураў–2010», «Мірскі замак», «Мсціслаў–2010», «Пінскія спатканні», «Гасцёўня Напалеона Орды» (г. Іванава), «Мінскі джаз», «Шлягеры на ўсе часы», «600-годдзе Грунвальдскай бітвы» (г. Навагрудак), «Славянскі базар у Віцебску». Усяго ж за год адбыліся 92 канцэрты ў розных кутках рэспублікі.

Аркестр першым у краіне адзначыў новымі канцэртнымі праграмамі юбілеі выдатнага беларускага літаратурнага творцы У. Караткевіча і вялікага польскага кампазітара Ф. Ша​пэна. Адгукнуўся калектыў аркестра на рэспубліканскія культурныя ініцыятывы: Рэспубліканскі конкурс маладых тален​таў «Зорка ўзышла над Беларуссю», «Год Ф. Шапэна ў Беларусі», «Беларусь — гэта мы!», «Полацк — культурная сталіца Беларусі 2010 года».

Калектыў аркестра пад кіраўніцтвам народнага артыста Беларусі, лаўрэата Дзяржаўнай прэміі Беларусі, лаўрэата прэміі Саюзнай дзяржавы прафесара М. Фінберга апантаны ідэяй адраджэння беларускай музычнай спадчыны. Ён падараваў сваім прыхільнікам сустрэчы з музыкай Н. Орды, М. Ельс​кага, С. Манюшкі, М. Чуркіна, М. Карловіча, Л. Абе​ліёвіча, Я. Голанда, М. К. Агінскага, В. Шаматула, Радзівілаў, Я. Глебава, Г. Вагнера, Дз. Смольскага і інш.

Большасць выканаўцаў і калектываў сістэмы Міністэрства культуры з’яўляюцца шчырымі папулярызатарамі беларускай музыкі і мовы. Гэта карпатлівая праца па арганізацыі і правядзенню дзясяткаў канцэртаў, падрыхтоўцы новых праграм. Так, у лістападзе 2010 г. у Палацы Рэспублікі адбылася прэм’е​ра і здымкі (СТВ) новай праграмы Беларускага дзяржаўнага ансамбля «Песняры» на вершы народнага паэта Беларусі Янкі Купалы «Шчаслiвасць», прысвечанай 70-годдзю заснавальніка ансамбля «Песняры», народнага артыста СССР У. Мулявіна, ажыццёўлены выпуск кампакт-дыска з аднай​меннай назвай. Нацыянальным акадэмічным народным аркестрам Рэспублікі Беларусь імя І. Жыновіча падрыхтавана і прадстаўлена ў незвычайнай інтэрпрэтацыі прэм’ера оперы І. Лучанка «Гусляр».

Сярод аўтараў песень — народныя артысты Беларусі І. Лучанок, Л. Захлеўны, Э. Зарыцкі, В. Раінчык, В. Іваноў, папу​лярныя кампазітары А. Елісеенкаў, Д. Даўгалёў, А. Атрашкевіч, М. Сацура, Я. Паплаўская, І. Цвяткова.

Беларуская дзяржаўная філармонія ў 2010 г. актыўна працягвала дзейнасць па абслугоўванню насельніцтва гарадоў і вёсак Беларусі, прапагандзе дасягненняў сусветнага і айчын​нага музычнага мастацтва. Адным з гучных новых праек​таў Белдзяржфілармоніі стала «Ноч музыкі», праведзеная з удзелам айчынных і замежных выканаўцаў.

Ансамблем «Класік-Авангард» былі падрыхтаваны і выкананы ўнікальныя праграмы, прысвечаныя творчасці У. Караткевіча, а таксама 600-годдзю Грунвальдскай бітвы.

Гэты год адзначаны ў рэспубліцы і шматлікімі міжнароднымі фестывалямі, якія адыгралі значную ролю ў развіцці музыч​нага мастацтва Беларусі. Адным з буйных культурных праектаў рэспублікі па-ранейшаму застаецца Міжнародны фестываль мастацтваў «Славянскі базар у Віцебску». У 2010 г. Міністэрства культуры сумесна з Белтэлерадыёкампаніяй рэалізавалі новыя падыходы пры падрыхтоўцы і правядзенні фестывалю, дзякуючы чаму з’явілася сучасная і яркая сцэнаграфія, канцэрты фестывалю адрозніваліся большай эфектнасцю і відовішчнасцю. На 11 фестывальных пляцоўках адбыліся 70 мерапрыемстваў, якія наведала звыш за 180 тыс. чалавек. У фестывалі прынялі ўдзел прадстаўнікі 34 краін свету.

У кастрычніку прайшоў V Міжнародны фестываль Юрыя Башмета. У рамках фестывалю адбыліся канцэрты знакамітых музыкантаў сучаснасці — Ю. Башмета, Д. Любімава (Расія), П. Бадуры-Шкоды (Аўстрыя), Г. Крэмера (Латвія–Германія), Д. Брунэла (Італія), камернага аркестра «Салісты Масквы» і інш.

У снежні адбыўся І Міжнародны фестываль «Уладзімір Співакоў запрашае». Падчас фестывалю выступілі легендарныя артысты — У. Співакоў, Д. Мацуеў, камерны аркестр «Віртуозы Масквы», маладыя беларускія музыканты і інш.

У сферы эстраднага мастацтва значных поспехаў дабіліся выхаванцы Нацыянальнага цэнтра музычнага мастацтва імя У. Мулявіна. Прымаючы ўдзел у шматлікіх міжнародных конкурсах, салісты Цэнтра дабіліся прызнання. Андрэй Кунец у 2010 г. заваяваў Гран-пры ХIII Адкрытага конкурсу выканаўцаў новай дзіцячай песні «Дзень нараджэння» (г. Санкт-Пецяр​бург, Расія); Злата Ларчанка заняла I месца ў VI Міжнародным фестывалі-конкурсе маладых талентаў «Крымскія хвалі» (г. Феадосія, Украіна) і ў Х Міжнародным фестывалі дзіцячай творчасці «Залатая пчолка» (г. Клімавічы), на VIII Міжнародным дзіцячым музычным конкурсе «Віцебск–2010» стала лаўрэатам III ступені; Ліза Мураўёва заваявала I месца ў чатырох конкурсах — XIII Адкрытым конкурсе выканаўцаў новай дзіцячай песні «Дзень Нараджэння», IX Міжнародным дзіцячым вакальным конкурсе «Sing baby–2010» (г. Анікшчай, Літва), V Міжнародным фестывалі-конкурсе «Вясёлка зорак–2010» (г. Варна, Балгарыя), Міжнародным конкурсе тэлерадыёкампаніі «Мір» «Як запальваюцца зоркі» (г. Мінск) і III месца ў XI Міжнародным дзіцячым фестывалі «Сонца–Радасць–Прыгажосць» (г. Несебр, Балгарыя); Карына Жуковіч стала ўладальніцай дыплома III ступені VI Міжнароднага фестывалю-конкурсу маладых талентаў «Крымскія хвалі», атрымала дыплом II ступені V Юбі​лейнага Міжнароднага фестывалю-конкурсу дзіцячай і юнацкай творчасці «Акно ў Еўропу» ў намінацыі «Эстрадна-джазавы вакал» (г. Санкт-Пецярбург, Расія).

Выяўленчае мастацтва

У рэспубліцы склалася пэўная сістэма дзяржаўнай падтрым​кі беларускага выяўленчага мастацтва. З мэтай актуалізацыі каштоўнасці і ўнікальнасці выяўленчага мастацтва, паказу разнастайнасці яго кірункаў і жанраў, самабыт​насці беларускай мастацкай школы ўпершыню Міністэрствам культуры арганізавана Рэспубліканская выстаўка «Зямля пад белымі крыламі». У гэтым маштабным праекце былі задзейнічаны ўсе буйныя выставачныя залы мастацкіх музеяў і галерэй Мінска, Брэста, Віцебска, Гомеля, Гродна, Магілёва, Слуцка. У рамках праекта адбыўся абмен выстаўкамі паміж абласцямі. Усяго 47 мера​прыемстваў прайшлі з верасня па снежань 2010 г. на 19 пляцоўках. Гэта мастацкая акцыя дала магчымасць не толькі аднавіць творчыя сувязі паміж мастакамі розных рэгіё​наў, але і прыцягнуць да выяўленчага мастацтва ўвагу шырокага кола гледачоў.

Выстаўка стала сапраўдным штуршком для актывізацыі мастацкага жыцця ў Беларусі і закранула вялікую колькасць мастакоў розных пакаленняў і школ. Яна адкрылася 3 верасня ў Нацыянальным мастацкім музеі Рэспублікі Беларусь, 30 верасня яе наведаў Прэзідэнт Рэспублікі Беларусь, які адзначыў яе высокія мастацкія вартасці. Кіраўнік дзяржавы акрэс​ліў важныя праблемы развіцця выяўленчага мастацтва ў рэспубліцы: стварэнне ў Мінску Цэнтра сучаснага мастац​тва, паляпшэнне ўмоў творчай дзейнасці мастакоў, асабліва маладых творцаў, папулярызацыя выяўленчага мастацтва з мэтай узмацнення яго ролі ў краіне, прэзентацыя яго за мяжой, запатрабаванасць мастакоў у рэгіёнах, праблемы набыц​ця твораў мастацтва ў рэгіёнах, павышэнне прафесійнага ўзроўню мастакоў і інш.

Адным з прыярытэтных кірункаў дзейнасці Міністэрства культуры з’яўляецца набыццё твораў мастакоў для фарміравання Музейнага фонду рэспублікі. У 2010 г. Міністэрствам культуры набыта твораў на суму каля 200 млн рублёў, за кошт фонду Прэзідэнта Рэспублікі Беларусь па падтрымцы культуры і мастацтва — на суму 180 млн рублёў.

Шмат зроблена з мэтай годнага прадстаўлення беларускага мастацтва за мяжой. Толькі ў 2010 г. былі паказаны: выстаўка графікі — у Казахстане, Венгрыі; выстаўка маладых мастакоў — у г. Маскве; выстаўка работ І. Хруцкага з фондаў Нацыянальнага мастацкага музея — у гг. Вільнюсе і Парыжы; выстаўка фотамастакоў — у г. Кіеве; выстаўка сучасных беларускіх мастакоў — у г. Абу-Дабі (Аб’яднаныя Арабскія Эмі​раты).

У 2010 г. быў створаны помнік Уладзіміру Караткевічу для г. Кіева, адкрыты помнік героям вайны 1812 г. у г. Полацку, надмагільны помнік народнаму артысту Беларусі В. Сіда​раву.

М. І. Казловіч, 
начальнік упраўлення мастацтваў 
Міністэрства культуры Рэспублікі Беларусь

Кіна- і відэамастацтва
Айчынная кінематаграфія дзякуючы захаванню ў рэспубліцы вытворчасці кінавідэапрадукцыі, дзяржаўнай сеткі кіна​відэапракату і развіццю тэлевізійных каналаў з’яўляецца сёння самым даступным для насельніцтва відам мастацтва і эфектыўным інструментам мэтанакіраванага ўздзеяння на аўдыторыю гледачоў.

Кіраўнік дзяржавы надае асаблівую ўвагу развіццю кінагаліны. Ім была ўхвалена канцэпцыя развіцця кінематаграфіі Рэспублікі Беларусь на 2009—2014 гг.

У верасні 2010 г. адбылася сустрэча Прэзідэнта Рэспублікі Беларусь з дзеячамі культуры па пытаннях развіцця кінематаграфіі, па выніках якой падпісаны адпаведны пратакол даручэнняў. З мэтай іх выканання Дэпартаментам па кінематаграфіі падрыхтаваны праект Закона «Аб унясенні змяненняў і дапаўненняў у Закон Рэспублікі Беларусь «Аб кінематаграфіі ў Рэспубліцы Беларусь».

У законапраект уключаны нормы аб вытворчасці фільмаў па дзяржаўнаму сацыяльна-творчаму заказу і аб нацыянальным фільме, прадугледжаны патрабаванні, якія прад’яўляюцца да вытворчасці фільмаў па дзяржаўнаму сацыяльна-творчаму заказу, дэтальна ўрэгуляваны ўмовы вытворчасці нацыя​нальных фільмаў.

Пасля прыняцця Закона будзе распрацавана новае палажэнне аб фільме, які ствараецца па дзяржаўнаму сацыяльна-творчаму заказу. Адначасова ў развіццё норм праекта Закона распрацаваны праект Указа Прэзідэнта Рэспублікі Беларусь «Аб некаторых мерах стымулявання развіцця кінематаграфіі», у якім дэталюецца прапанаваны парадак пакрыцця прадзюсарскіх рызыкаў, умовы ільготных крэдытаў.
Істотнае значэнне для развіцця кінематаграфіі мае таксама і Указ Кіраўніка дзяржавы «Аб некаторых пытаннях падатка​абкладання», які стварае сістэму стымулявання паступ​лення ў сферу культуры (у тым ліку ў кінавытворчасць) дадатковых фінансавых сродкаў.

Урадам Рэспублікі Беларусь прынята распрацаваная Міністэрствам культуры пастанова Савета Міністраў Рэспублікі Беларусь ад 21 чэрвеня 2010 г. № 947 «Аб унясенні дапаўненняў і змяненняў у пастанову Савета Міністраў Рэспублікі Беларусь ад 28 красавіка 2001 г. № 616», у якой усталявана, што пры аплаце за сцэнарыі бакі маюць права самастойна вызначаць парадак разліку (у тым ліку авансавыя плацяжы), урэгулявана пытанне выплат узнагароджання гука​рэжысёру.

З 1 студзеня 2011 г. уступіў у сілу Указ Прэзідэнта Рэспублікі Беларусь ад 3 верасня 2010 г. № 457 «Аб падтрымцы асобных арганізацый культуры і ўнясенні змяненняў ва Указ Прэзідэнта Рэспублікі Беларусь ад 28 снежня 1999 г. № 770». Вызначаны парадак нарматываў фінансавання арганізацый культуры, у тым ліку арганізацый кінематаграфіі, якія займаюцца пракатам і паказам фільмаў.

Распрацавана і зацверджана Урадам Палажэнне аб парадку дзяржаўнай рэгістрацыі і дзяржаўнай класіфікацыі фільмаў і выдачы дазволаў на выкарыстанне фільмаў у рамках кінематаграфічных мерапрыемстваў.

Міністэрствам культуры падрыхтаваны праект пастановы Савета Міністраў Рэспублікі Беларусь аб ўнясенні змяненняў у склад рэспубліканскай экспертнай камісіі па прадухіленню прапаганды парнаграфіі, насілля і жорсткасці.

Аблвыканкамамі па ўзгадненню з Міністэрствам культуры былі ўнесены змяненні ў палажэнні аб абласных экспертных камісіях па прадухіленню прапаганды парнаграфіі, насілля і жорсткасці.

Міністэрствам культуры распрацавана ўзгодненая з заці​каўленымі органамі дзяржаўнага кіравання сістэма прыярытэтаў пры фарміраванні дзяржаўнага сацыяльна-творчага заказу на вытворчасць фільмаў на конкурснай аснове.

На працягу апошніх трох гадоў кінастудыя «Беларусьфільм» і Беларускі відэацэнтр стабільна павялічваюць выпуск фільмапрадукцыі. За 2010 г. былі створаны 12 поўнаметражных мастацкіх, 74 дакументальных і 7 анімацыйных фільмаў.

З мэтай павышэння канкурэнтаздольнасці і акупнасці фільмаў Міністэрствам культуры праведзена наступная рабо​та.

1. Зменены падыходы да планавання фільмавытворчасці. Абавязковай складаючай кожнага кінапраекта стала наяўнасць бізнес-праграмы з вызначэннем усіх форм распаў​сюджання фільма, тэрмінаў і долі пакрыцця выдаткаваных бю​джэтных сродкаў, з абгрунтаваннем камерцыйнай яго эфектыўнасці. Асаблівая ўвага надаецца супрацоўніцтву з тэлеканаламі.

2. Выключнае значэнне ў павышэнні акупнасці вытворчасці фільмапрадукцыі мае супрацоўніцтва з замежнымі партнёрамі. У міжнародных кінафестывалях, якія праводзяцца ў Рэспубліцы Беларусь, прымаюць удзел замежныя прадзю​сары і рэжысёры, з якімі вядуцца перамовы.

У апошні час па ініцыятыве Міністэрства культуры прапра​цоў​ваецца магчымасць удзелу польскага прадзюсара С. Юзвіка ў пастаноўцы 4-серыйнага тэлевізійнага мастацкага фільма і кінаверсіі «Каласы пад сярпом тваім» (па матывах аднайменнага рамана У. Караткевіча). Адначасова Міністэрства культуры вядзе перамовы з польскім кінарэжысёрам К. Занусі па рэалізацыі на базе кінастудыі сумеснага беларуска-польскага тэлепраекта (разгледжаны сінопсіс і запрошаны літаратурны сцэнарый). Праводзіцца праца па рэалізацыі дамоў​ленасці аб супрацоўніцтве ў сферы фільмавытворчасці з сербскім кінарэжысёрам Э. Кустурыцам. Прапрацоўваецца магчымасць стварэння за кошт сродкаў бюджэту Саюзнай дзяржавы беларуска-расійскага 4-серыйнага тэлевізійнага фільма і кінаверсіі «Чорны замак Альшанскі».

3. Павышаны патрабаванні да маркетынгавай палітыкі, эффектыўнасці рэкламных кампаній, узроўню правядзення кінамерапрыемстваў (у тым ліку міжнародных), укараненню новых форм інфармацыйна-рэкламнай працы. З Міністэрствам інфармацыі дасягнута дамоўленасць аб аператыўным і сістэматычным асвятленні ходу рэалізацыі буйных кінапраектаў.

4. Працягваецца поўнамаштабная тэхнічная мадэрнізацыя вытворчай базы кінастудыі. Укараняецца выкарыстанне лічбавых тэхналогій вядзення здымак і мантажу фільмаў; асвой​ваецца выраб высакаякаснай камп’ютарнай графікі і спецыяльных эфектаў.

Мадэрнізацыя абсталявання прадстаўляе новыя тэхнічныя магчымасці для павышэння канкурэнтаздольнасці беларускіх фільмаў шляхам якаснага павышэння іх аўдыявізуальнай прывабнасці.

5. Распачаты канкрэтныя дзеянні па павышэнню кваліфікацыйнага ўзроўню творчых і тэхнічных работнікаў кінастудыі і Белвідэацэнтра.

Міністэрствам культуры з мэтай паніжэння сабекошту вырабляемай фільмапрадукцыі кінастудыі і Белвідэацэнтра па​стаўлена задача мінімізаваць агульнастудыйныя выдаткі, у тым ліку аптымізаваць штатную колькасць персаналу (у першую чаргу кіраўніцтва), а таксама актывізаваць маркетынгавую дзейнасць з выкарыстаннем сучасных метадаў вывучэння патэнцыяльнага рынку збыту прадукцыі.

Асаблівая ўвага кінастудыі і Белвідэацэнтра накіравана на скарачэнне тэрмінаў вытворчасці фільмаў, раўнамерную і максімальную загрузку на працягу каляндарнага года ўсіх вытворчых цэхаў і падраздзяленняў, а таксама павелічэнне аб’ёму вытворчасці фільмапрадукцыі за кошт прыцягнення пазабюджэтных сродкаў.

У 2010 г. на фільмавытворчасць з бюджэту выдаткавана звыш 25,4 млрд рублёў, а на набыццё тэхналагічнага абсталявання — 3,2 млрд рублёў.

З мэтай падрыхтоўкі кінематаграфічных кадраў у Беларускай дзяржаўнай акадэміі мастацтваў у красавіку 2010 г. быў адкрыты факультэт экранных мастацтваў на базе існуючых кафедр рэжысуры экранных мастацтваў і аператарскага майстэрства экранных мастацтваў, а таксама створана новая кафедра менеджменту, гісторыі і тэорыі экранных мастацтваў.

Праводзілася праца па арганізацыі майстар-класаў расійскімі кінематаграфістамі падчас іх знаходжання ў Рэспубліцы Беларусь.

Сумесна з зацікаўленымі распрацаваны план правядзення на бязвыплатнай і дагаворнай аснове практычных заняткаў, вучэбных і вытворчых практык студэнтаў факультэта экранных мастацтваў з выкарыстаннем тэхнічнай базы Інстытута журналістыкі БДУ і навучальна-вытворчага цэнтра БДУ, а таксама кінастудыі, Белвідэацэнтра і тэлеканалаў на 2010/2011 навучальны год.

З мэтай папулярызацыі беларускай фільмапрадукцыі за мяжой былі праведзены Дні кіно Рэспублікі Беларусь у Расіі, Казахстане, Украіне, Літве.

У 2010 г. кінематаграфісты Беларусі былі адзначаны 52 узнагародамі на 33 фестывалях, сярод якіх II Міжнародны фестываль кіно для дзяцей пад дэвізам «Адзінства і мір праз адукацыю» (г. Лакнау, Індыя), XIX Міжнародны кінафэст «Залаты Віцязь» (г. Масква), Міжнародны фестываль акцёраў кіно «Сузор’е» (г. Кастрама), фестываль анімацыйных фільмаў «Лапута» (Японіі), Міжнародны тэлекінафорум «Разам» (г. Ялта), XIX Адкрыты фестываль кіно краін СНД, Латвіі, Літвы і Эстоніі «Кінашок–2010» (г. Анапа), XVI Бярдзянскі міжнародны кінафэст, Міжнародны дзіцяча-юнацкі кінафэст «Шлінгель» (г. Берлін, Германія) і інш.

У Рэспубліцы Беларусь праведзены XVII Мінскі міжнародны кінафестываль «Лiстапад», XIII Міжнародны фестываль ані​мацыйных фільмаў «Анімаёўка–2010» (г. Магілёў).

Адбыўся VII Рэспубліканскі фестываль беларускіх фільмаў у г. Брэсце. Гран-пры фестывалю атрымаў мастацкі фільм «Ваўкі» вытворчасці кінастудыі «Беларусьфільм» (рэж. А. Колбышаў). Аргкамітэт фестывалю заснаваў прыз «За прапаганду беларускіх фільмаў» сярод кінавідэапракатных арганізацый краіны. Пераможцам у намінацыі стаў кінапракат Мінскай вобласці. У рамках фестывалю праведзены 28 творчых су​стрэч, абслужаны 7,8 тыс. гледачоў.

З 21 лістапада 2010 г. на экранах кінатэатраў рэспублікі пачаўся паказ сумеснага беларуска-расійскага мастацкага фільма «Брэсцкая крэпасць», які ўпершыню быў створаны за кошт сродкаў Саюзнай дзяржавы.

Кінапаказ у рэспубліцы ажыццяўляецца на 1711 кінаўстаноўках, дзейнічаюць 133 кінатэатры, відэапаказ ажыццяў​ляецца на 683 відэаўстаноўках, 426 з іх знаходзяцца ў сель​скай мясцовасці.

Па выніках 11 месяцаў 2010 г. наведвальнасць кінавідэасеансаў склала 14 298,4 тыс. гледачоў. Тэмп росту платных паслуг да аналагічнага перыяду 2009 г. склаў 130,1 %.

У 2010 г. прымаўся шэраг мер па пераўтварэнню кіна​тэатраў у сучасныя забаўляльныя комплексы. У кінатэатрах гарадоў Барысаў, Брэст, Гомель, Гродна, Ліда і Мінск усталяваны сістэмы лічбавага 3D-кінапаказу.

Працягнута праца па павелічэнню аб’ёмаў дадатковых паслуг у кінатэатрах, абнаўленню інтэр’ераў і стварэнню для наведвальнікаў максімальна камфортных умоў.

У абласцях падрыхтаваны планы абсталявання гукавымі сістэмамі «Dolby-sterea» кінатэатраў у гарадах з насельніц​твам больш за 50 тыс. жыхароў. У Брэсцкай і Магілёўскай абласцях усе гарады з насельніцтвам больш за 50 тыс. жыхароў маюць кінатэатры, абсталяваныя сістэмай «Dolby». Сёлета мадэрнізаваны гукавыя сістэмы ў кінатэатрах гарадоў Кобрын і Пружаны Брэсцкай вобласці, Жлобін і Хойнікі Гомельскай вобласці. Да 2015 г. плануецца абсталяваць залы кінатэатраў ва ўсіх такіх гарадах па рэспубліцы вышэйназванымі сістэмамі.

У 2010 г. кінавідэапракатнымі арганізацыямі рэспублікі набыты 55 відэапраекцыйных сістэм і 16 аўтамабіляў для кінаабслугоўвання сельскага насельніцтва.

Кінавідэапракатнымі арганізацыямі рэспублікі ўведзена практыка паказу замежных фільмаў на ўмовах бясплатнага атрымання матэрыяльных носьбітаў з наступным пералікам дыстрыб’ютару за дадзеныя правы не больш за 50 % валавага збору.

Міністэрствам культуры сумесна з аблвыканкамамі, Мінгарвыканкамам, кінастудыяй і Белвідэацэнтрам рэалі​зуюцца меры па правядзенню адзінай рэпертуарнай палітыкі ў дзяржаўных кінавідэапракатных арганізацыях, а таксама комплексныя мерапрыемствы кінастудыі і Белвідэацэнтра па стварэнню і выкарыстанню рэкламнай прадукцыі новых беларускіх фільмаў.

Выпуск у пракат новых беларускіх фільмаў суправаджаецца шэрагам газетных публікацый, інфармацыйных паведамленняў па радыё і тэлебачанні і іншымі рэкламнымі мера​прыемствамі.

У кінатэатрах і на кінаўстаноўках рэспублікі рэгулярна праводзяцца сеансы з паніжаным коштам квіткоў для дзяцей і сацыяльна неабароненых катэгорый насельніцтва.

Рэспубліканскай экспертнай камісіяй па прадухіленню прапаганды парнаграфіі, насілля і жорсткасці пры Міністэрстве культуры 14 фільмаў не рэкамендаваны да распаў​сюджвання на тэрыторыі Рэспублікі Беларусь, выдадзены заключэнні на 80 кінавідэастужак з узроставым абмежаваннем публічнага паказу «акрамя асоб да 18 гадоў».

Міністэрствам культуры падрыхтаваны праект Дзяржаўнай праграмы «Культура Беларусі» на 2011—2015 гг., якім прадугледжана комплекснае развіццё матэрыяльна-тэхнічнай базы кінавідэапракатных арганізацый рэспублікі. Асноўная мэта — адрамантаваць і мадэрнізаваць усе кінатэатры рэспублікі да 2015 г.

Важнай задачай з’яўляецца стварэнне роўных умоў для гарадскіх і сельскіх жыхароў у доступе да паслуг культуры.

Кадры культуры
Стратэгія развіцця краіны дыктуе неабходнасць актыўнай кадравай палітыкі, пастаяннага ўдасканалення гэтай працы, падрыхтоўкі якаснага рэзерву дзеля вылучэння на кіруючыя пасады, арганізацыі зладжанай сістэмы  навучання, павышэння кваліфікацыі кадраў.

Асноўнымі кірункамі кадравай палітыкі ў сацыяльна-культурнай сферы з’яўляюцца:

—
падрыхтоўка (навучанне) спецыялістаў, стварэнне ўмоў для павышэння ўзроўню прафесійнага майстэрства;

—
вывучэнне прафесійных характарыстык работнікаў, выяў​ленне сярод іх найбольш ініцыятыўных і высокапрафе​сійных дзеля вылучэння на кіруючую пасаду, фарміравання рэзерву;

—
прагназаванне запатрабавання ў кадрах кіруючага звяна і павышэнні яго кваліфікацыі.

Асноўную каштоўнасць у галіне культуры складаюць кадры — кіраўнікі і спецыялісты, творчыя асобы, якія штодзённа забяспечваюць дзейнасць устаноў культуры і мастацтва. У сі​стэме Міністэрства культуры налічваецца 8951 установа культуры, у тым ліку 40 — рэспубліканскага падпарадкавання і 8911 — рэгіянальнага, у іх працуюць 63,8 тыс. чалавек, з якіх 48,2 тыс. — без рабочых прафесій.

Улічваючы важнасць культуры ў жыцці народа, грамадства прад’яўляе асобыя патрабаванні да работніка культуры, які павінен мець адпаведны ўзровень прафесійнай падрыхтоўкі.

Кадравы састаў сферы культуры характарызуецца стабіль​насцю. З кожным годам узрастае колькасць работнікаў з вышэйшай і сярэдняй спецыяльнай адукацыяй, што з’яўляецца якасным паказчыкам кадравага патэнцыялу. На сё​нняшні дзень 46 % работнікаў маюць вышэйшую, а 43 % — сярэднюю спецыяльную адукацыю, 11,1 % працуючых — практыкі.

Пераважная большасць работнікаў устаноў, арганізацый і прадпрыемстваў культуры маюць значны стаж працы ў сферы культуры і толькі 11,3 % працуюць менш за 3 гады.

Лепшы паказчык укамплектаванасці спецыялістамі з адпаведнай адукацыяй маюць установы культуры і мастацтва г. Мін​ска (93,8 %) і Гродзенскай вобласці (91,6 %), які з’яўляецца вышэй рэспубліканскага.

Узровень адукацыі кадраў культуры у Гомельскай, Мінскай, Віцебскай і Брэсцкай абласцях ніжэй сярэдняга рэспубліканскага паказчыка.

На сучасным этапе застаецца актуальнай праблема кам​плектавання ўстаноў сферы культуры кадрамі з вышэйшай і сярэдняй спецыяльнай адукацыяй.

Адным з прыярытэтных кірункаў работы з кадрамі ў галіне культуры з’яўляецца павышэнне прафесійнай кваліфікацыі і кампетэнтнасці кіраўнікоў і спецыялістаў.

У 2010 г. адпаведна Плана павышэння кваліфікацыі і перападрыхтоўкі кадраў культуры прайшлі павышэнне кваліфікацыі 1505 чалавек пры плане 1425 (43 катэгорыі спецыялістаў галіны культуры), перападрыхтоўку — 372 спецыялісты па такіх спецыяльнасцях, як «інструментальная народная музы​ка», «бібліятэказнаўства і бібліяграфія», «менеджмент сацыякультурнай сферы», «рэкламная інфармацыя і камунікацыя», «гукарэжысура», «мастацтва харэаграфічнае», «рэжы​сура святаў і відовішчаў», «дызайн графічны», «эстрадны вакал».

І. В. Анціпенка,
загадчык сектара кадравай работы
Міністэрства культуры Рэспублікі Беларусь

Установы адукацыі сферы культуры.
Таленавітая моладзь Беларусі

Дзяржаўная адукацыя ў сферы культуры і мастацтва мае ўстойлівую сістэму, якая захоўвае прынцып пераемнасці і бесперапыннасці навучання. Пачатковае, сярэдняе спе​цыяльнае і вышэйшае звёны як часткі гэтай сістэмы трывала ўзаемазвязаны, паспяхова функцыянуюць і забяспеч​ваюць роўны доступ атрымання мастацкай адукацыі.

Сістэма складаецца з 523 дзіцячых школ (музычных, харэа​графічных, тэатральных, мастацтваў), 21 сярэдняй спецыяльнай навучальнай установы, 3 вышэйшых навучальных устаноў. Іх мэтанакіраваная дзейнасць дазваляе рыхтаваць спецыялістаў для ўсіх сфер культуры, па ўсіх кірунках і жанрах мастацтва і ў цэлым задавальняе патрэбу ўстаноў культуры рэспублікі ў кадрах.

Галоўную ролю ў сістэме мастацкай адукацыі краіны адыгрываюць 3 вышэйшыя ўстановы адукацыі — Беларускі дзяржаўны ўніверсітэт культуры і мастацтваў, Беларуская дзяржаўная акадэмія музыкі, Беларуская дзяржаўная акадэмія мастацтваў. Яны набылі статус буйных культурных і навуковых цэнтраў, дзе сканцэнтраваны значны педагагічны і навукова-творчы патэнцыял. Штатны прафесарска-выкладчыцкі састаў ВНУ складаюць 689 чалавек, сярод якіх 25 дактароў навук, 186 кандыдатаў навук, 58 прафесараў, 236 дацэнтаў.

Такі патэнцыял дазваляе рыхтаваць высокакваліфікаваных спецыялістаў для ўсіх рэгіёнаў рэспублікі. Дзейнічае двухузроўневая сістэма падрыхтоўкі кадраў. Навучанне вядзецца па 5-і профілях адукацыі («Мастацтва і дызайн», «Гуманітарныя навукі», «Педагогіка», «Сацыяльная абарона», «Камунікацыі»), па 30 спецыяльнасцях, у тым ліку ў Беларускім дзяржаўным універсітэце культуры і мастацтваў — па 16 спе​цыяльнасцях і 41 напрамку спецыяльнасці і спецыялізацыі, у Беларускай дзяржаўнай акадэміі музыкі, Беларускай дзяржаўнай акадэміі мастацтваў — па 13 і 26, 11 і 39 адпаведна.

У ВНУ вучацца 8378 студэнтаў, у тым ліку на дзённай форме — 5081, завочнай — 3297. Колькасць студэнцкай моладзі ў ВНУ галіны за апошнія 2 гады павялічылася на 4,5 %.

У адпаведнасці з даручэннем Кіраўніка дзяржавы ў структуры акадэміі мастацтваў з красавіка 2010 г. арганізавана дзейнасць факультэта экранных мастацтваў, на якім вучацца 421 студэнт, у тым ліку 241 — на дзённай форме навучання. Па спецыяльнасцях факультэта распрацаваны адукацыйныя стандарты, іншая неабходная вучэбна-пра​грамная дакументацыя. Для забеспячэння якаснай падрыхтоўкі кадраў да выкладання спецыяльных дысцыплін прыцягнуты вядучыя майстры краіны ў галіне кінамастацтва, вядомыя практыкуючыя спецыялісты ў сферы культуры і мастацтва. Паступова вырашаецца праблема ўмацавання матэрыяльна-тэхнічнай базы факультэта.

ВНУ галіны сумесна са спецыяльным фондам Прэзідэнта Рэспублікі Беларусь па падтрымцы таленавітай моладзі пачалі работу па павышэнню якасці падрыхтоўкі кадраў шляхам арганізацыі стажыровак маладых выкладчыкаў і навучання найбольш таленавітых студэнтаў у вядучых прафесараў і спецыялістаў замежных ВНУ. Рашэннем Кіраўніка дзяржавы падтрыманы заяўкі ВНУ галіны на выдзяленне адпаведнага гранта. Запланавана навучанне выкладчыкаў па спецыяльнасці «мастацтва эстрады» (г. Масква), напрамку спецыяльнасці «мандаліна» (г. Кёльн); студэнтаў — па напрамках спецыяльнасці «рэжысура кіно і тэлебачання (мастацкі фільм)», «кінатэлеаператарства (кінааператарства)», «рэжысура тэатра (тэатр лялек)», «рэжысура (телебачанне)», «скрыпка» (г. Мас​ква), «манументальна-дэкаратыўнае мастацтва (рэстаўрацыя)» (г. Прага).
Прыёмная кампанія з’яўляецца адной з важных падзей у жыццядзейнасці ВНУ. У адпаведнасці з даручэннем Кіраўніка дзяржавы ў 2010 г. працягнуты эксперымент па прыё​му абітурыентаў у Беларускую дзяржаўную акадэмію музыкі і Беларускую дзяржаўную акадэмію мастацтваў па конкурсу на падставе агульнай сумы балаў, падлічаных па выніках правядзення этапаў уступнага выпрабавання па прадмету «творчасць», сярэдняга бала, атрыманага па выніках здачы ўступных выпрабаванняў у форме цэнтралізаванага тэсціравання, і сярэдняга бала дакумента аб адукацыі.

Эксперымент актывізаваў жаданне моладзі атрымаць адукацыю па творчых спецыяльнасцях, аб чым сведчыць павелічэнне за апошнія 2 гады колькасці заяў у прыёмныя камісіі ВНУ да 2,7 тыс. (+10,6 %), і дазволіў стаць студэнтамі названых акадэмій 547 абітурыентам, якія мелі больш высокі ўзровень творчага патэнцыялу. 

Усяго ў ВНУ галіны на бюджэтную форму навучання прыняты 1001 чалавек: дзённую — 698 (з іх 36 мэтавікоў), завочную — 303. Для навучання на камерцыйнай аснове залічаны 936 абітурыентаў, ці 48 % ад агульнай колькасці прынятых, у тым ліку на дзённую форму падрыхтоўкі — 454. З ліку па​ступіўшых 52 % абітурыентаў скончылі ССНУ культуры і мастацтваў. Без здачы ўступных выпрабаванняў у ВНУ прыняты 17 абітурыентаў — лаўрэатаў спецыяльнага фонду Прэзідэнта Рэспублікі Беларусь па падтрымцы таленавітай моладзі і пераможцаў міжнародных і рэспубліканскіх конкурсаў, у іх ліку 6 лаўрэатаў Рэспубліканскага конкурсу маладых талентаў «Зорка ўзышла над Беларуссю».

Конкурсная сітуацыя па ВНУ галіны склала 2,3 чал. на месца.

З улікам заявак спажыўцоў кадраў больш прынята абітурыентаў на спецыяльнасці і напрамкі спецыяльнасцей «бібліятэказнаўства і бібліяграфія», «народныя абрады і святы», «фартэпіяна».

У Беларускі дзяржаўны ўніверсітэт культуры і мастацтваў у 2010 г. паступалі 1738 абітурыентаў. Прыняты для навучання за кошт бюджэтных сродкаў 661 чалавек (384 — дзённае навучанне, 277 — завочнае). Конкурсная сітуацыя склала 2,1 чал. на месца.

На 12 спецыяльнасцей напрамкаў спецыяльнасцей і спецыялізацый плана мэтавай падрыхтоўкі залічаны 36 абіту​рыентаў, якія пражываюць у сельскай мясцовасці альбо раёнах, пацярпеўшых ад аварыі на Чарнобыльскай АЭС. Найбольш цікавымі для гэтай катэгорыі абітурыентаў сталі спецыяльнасць «бібліятэказнаўства і бібліяграфія» і напрамак спе​цыяльнасці «рэжысура народных абрадаў і святаў».

На платную форму навучання залічаны 729 чал. (52 % ад агульнай колькасці прынятых), у тым ліку 283 — на дзённае навучанне, 446 — на завочнае.

У Беларускую дзяржаўную акадэмію музыкі паступалі 279 абітурыентаў. Залічаны 194 чал., у тым ліку на педагагічны факультэт (г. Магілёў) — 25 чал., у філіялы акадэміі ў гарадах Брэсце, Гродне, Віцебску, Гомелі — 24. Агульны конкурс склаў 1,5 чал. на месца. У ліку паступіўшых больш усяго выпускнікоў Мінскага дзяржаўнага музычнага вучылішча, Рэспубліканскай гімназіі-каледжа пры Беларускай дзяржаўнай акадэміі музыкі. Для навучання на камерцыйнай аснове ў акадэмію музыкі прыняты 67 абітурыентаў (25 % ад усіх прынятых).

У Беларускую дзяржаўную акадэмію мастацтваў пажадаў паступаць 701 прадстаўнік творчай моладзі. У ліку прынятых на бюджэтныя месцы — 120 чалавек для навучання па дзённай форме і 26 — на завочнай. Конкурсная сітуацыя склала 4,3 чал. на месца. Для навучання на платнай аснове залічаны 140 чалавек (49 % ад колькасці прынятых).

У 2010 г. у акадэміі на факультэце экраных мастацтваў распачата падрыхтоўка па новым напрамку спецыяльнасці «мастацтвазнаўства (арганізацыя кінатэлевытворчасці)». Пры​няты 10 абітурыентаў.

У ліку найбольш конкурсных спецыяльнасцей прыёмнай кампаніі 2010 г.:

акадэмія мастацтваў — «акцёрскае мастацтва драматычнага тэатра і кіно» (10,3), «дызайн (графічны)» (8,3);

універсітэт культуры і мастацтваў — «мастацтва эстрады» (6,1), «менеджмент сацыяльнай і культурнай сферы» (5,7), «менеджмент міжнародных культурных сувязей» (5,5).

ВНУ галіны на належным узроўні праведзена работа па размеркаванню выпускнікоў, прадастаўленню ім першага працоўнага месца. У 2010 г. 1436 чалавек завяршылі навучанне ў вышэйшых навучальных установах культуры і мастацтваў. 94 % выпускнікоў дзённай бюджэтнай формы навучання атрымалі першае працоўнае месца, з іх пацвердзілі працаўладкаванне 86 %. Звыш 60 % скончыўшых Беларускі дзяржаўны ўніверсітэт культуры і мастацтваў накіраваны на работу ў рэгіёны рэспублікі.
Кантынгент навучэнцаў, якія вучацца на ўзроўні сярэдняй спецыяльнай адукацыі, складаюць 7187 навучэнцаў, з іх па дзённай форме вучыцца 6308 чалавек, па завочнай — 779.

Штатны выкладчыцкі персанал ССНУ складаюць 2145 чалавек, з іх 1559 маюць вышэйшую і першую катэгорыі.

Кадравы патэнцыял дазваляе ажыццяўляць падрыхтоўку кваліфікаваных спецыялістаў для ўсіх рэгіёнаў рэспублікі па 13 спецыяльнасцях. Большасць з іх замацоўваюцца ва ўстановах культуры, якія актыўна ўдзельнічаюць у культурным будаў​ніцтве рэспублікі.

У 2010 г. выпушчаны 1895 чалавек. Накіраванне на работу атрымалі 1306 чалавек, працаўладкаваны — 837, з іх 189 — у сельскай мясцовасці. Прадоўжылі вучобу ў вышэйшых навучальных установах 38 % выпускнікоў.

Панарама ўступнай кампаніі–2010 выглядае наступным чынам. Уступныя іспыты праходзілі ў 21 сярэдняй спе​цыяльнай установе. Агульны конкурс склаў 1,6 чал. на месца (на завочную форму навучання — 1,2). У выніку так званай «дэмаграфічнай ямы» 1994—1995 гг. конкурсы 2010 г. былі ніжэйшымі ў параўнанні з выйгрышным 2009 г., калі з агульнаадукацыйных школ адначасова выпускаліся 11 і 12 класы.

Аналіз уступнай кампаніі паказаў, што найбольш запатрабаванай зноў стала спецыяльнасць «дызайн (па напрамках)», агульны конкурс па якой склаў 3,2 чал. на месца (у Гро​дзенскім дзяржаўным каледжы мастацтваў — 6,4; Магілёўскім дзяржаўным каледжы мастацтваў — 4,6). Назіраецца ўстойлівая цікавасць з боку абітурыентаў да спецыяльнасцей «мастацтва эстрады (спевы)» — агульны конкурс 3,6 чал. (у Мінскім дзяржаўным каледжы мастацтваў — 7,6); «спевы (акадэмічныя)» — 2,4; «акцёрскае мастацтва (драма тэтра і кіно)» — 2,3; «харэаграфічнае мастацтва» — 1,7.

Варта адзначыць той факт, што меншым быў агульны конкурс па спецыяльнасцях «дэкаратыўна-прыкладное мас​тацтва» — 1,6; «жывапіс» — 1,5; «дырыжыраванне (па напрамках)» — 1,3. На апошнім месцы ў конкурснай панараме года знаходзіцца спецыяльнасць музычнага профілю «інструментальнае выканальніцтва» — 1,0. Выклікае занепакоенасць нізкі конкурсны паказчык па спецыяльнасці «музыказнаўства» — 0,9.

Усяго ў ССНУ галіны прыняты 2139 навучэнцаў (1951 — на дзённую форму навучання, 188 — на завочную).

Забяспечана ўмацаванне сувязей устаноў культуры з уста​новамі адукацыі: у адпаведнасці з палажэннем аб базавай арганізацыі заключаюцца дагаворы аб узаемадзеянні сярэдніх спецыяльных устаноў адукацыі і базавых арганізацый.

Пачалася работа па распрацоўцы сістэм менеджменту якасці з мэтай іх далейшай сертыфікацыі.

Актывізавалася праца Рэспубліканскага метадычнага аб’яд​нання педагагічных работнікаў устаноў, забяспечваючых атрыманне сярэдняй спецыяльнай адукацыі. Прайшлі рэспубліканскі семінар-практыкум «Сучасныя методыкі вы​кладання спецыяльных тэатральных дысцыплін», педагагічная майстэрня «Удасканаленне выкладання музычна-тэарэтычных дысцыплін па спецыяльнасці “мастацтва эстрады”», інструктыўна-метадычныя нарада «Актуальныя пытанні ком​плексна-метадычнага забеспячэння спецыяльнасцей “народная творчасць (па напрамках)”», нарада па выніках атэстацыі з удзелам спецыялістаў Дэпартамента кантролю якасці адукацыі Міністэрства адукацыі і інш.

Рэарганізаваны ў каледжы ўстановы адукацыі «Віцебскае дзяржаўнае музычнае вучылішча імя І. І. Салярцінскага», «Віцебскае дзяржаўнае вучылішча мастацтваў», «Наваполацкае дзяржаўнае музычнае вучылішча», «Пінскае дзяржаўнае вучылішча мастацтваў», «Баранавіцкае дзяржаўнае музычнае вучылішча».

Распрацаваны 30 новых тыпавых вучэбных праграм і электронных вучэбных дапаможнікаў, тыпавы вучэбны план па спецыяльнасці «акцёрскае мастацтва (па напрамках)».

У 2010 г. не вырашана праблема забяспечанасці навучэнцаў месцамі для жылля. 8 сярэдніх спецыяльных навучальных устаноў не маюць уласных інтэрнатаў, у тым ліку: па Брэсцкай вобласці — Баранавіцкі дзяржаўны музычны каледж, Пінскі дзяржаўны каледж мастацтваў; па Віцебскай — Віцебскі дзяржаўны музычны каледж імя І. І. Салярцінскага, Віцебскі дзяржаўны каледж культуры і мастацтваў; па Гомельскай — Гомельскае дзяржаўнае мастацкае вучылішча; па Мінскай — Мінскі дзяржаўны каледж мастацтваў; па г. Мін​ску — Мінскае дзяржаўнае музычнае вучылішча імя М. І. Глінкі. Для Мінскага дзяржаўнага мастацкага вучылішча імя А. К. Глебава будаўніцтва інтэрната вядзецца.

Пачатковае звяно галіновай адукацыйнай сістэмы скла​даецца з 295 школ мастацтваў, 178 музычных, 25 мастацкіх, 9 харэаграфічных, 16 іншых (народных рамёстваў, народнага танца і г. д.) пазашкольных устаноў. Яны ажыццяўляюць комплекснае эстэтычнае навучанне і выхаванне дзяцей, забя​спечваюць атрыманне пачатковых навыкаў прафесійнага майстэрства. У мінулым годзе працягвала замацоўвацца станоўчая тэндэнцыя пераўтварэння вузкапрофільных школ у школы мастацтваў. Іх колькасць павялічылася на 5,4 % і складае 295 адзінак.

Адзначаецца прыток навучэнцаў у школы мастацтваў. Агульны кантынгент вучняў школ павялічыўся да 105 тыс. чалавек (на пачатак 2010/2011 навучальнага года колькасць вучняў — 104 843 чал.). Прыведзеныя лічбы сведчаць аб развіцці цікавасці да набыцця пачатковай мастацкай адукацыі, стабільнасці дзейнасці дзіцячых школ мастацтваў.

Адным з недахопаў нашай дзейнасці з’яўлялася адсутнасць адпаведнай (на ўзроўні сучасных патрабаванняў) прагноз​на-аналітычнай работы ў сферы культуры, якая б давала магчымасць аналізаваць сітуацыю ў культуры, рабіць параўнальны аналіз, карыстацца досведам нашых суседзяў, іншых краін свету і выпрацоўваць прапановы па далейшаму развіццю галіны. Акрамя гэтага недастаткова эфектыўна праводзіцца работа па навукова-метадычнаму суправаджэнню дзейнасці ўстаноў галіны, прэзентацыі нацыянальнай культуры за мяжой. Для вырашэння гэтых праблем у адпаведнасці з пастановай Савета Міністраў Рэспублікі Беларусь ад 31 жніўня 2010 г. № 1263, загадаў Міністэрства культуры ад 8 верасня 2010 г. № 131 і ад 14 снежня 2010 г. № 193 распачала сваю дзейнасць дзяржаўная ўстанова адукацыі «Інстытут культуры Беларусі».

Важкае месца ў рабоце з творча адоранай моладдзю займае спецыяльны фонд Прэзідэнта Рэспублікі Беларусь па падтрымцы таленавітай моладзі, дзейнасць якога ў 2010 г. была сканцэнтравана на выкананне задач па ажыццяўленню гарантаваных і эфектыўных мер, накіраваных на выхаванне будучай творчай эліты беларускай нацыі. Сярод мерапрыемстваў фонду мінулага года, прысвечаных 15-годдзю спе​цыяль​нага фонду, — арганізацыя і правядзенне цыкла канцэртаў лаўрэатаў, дыпламантаў, стыпендыятаў спе​цыяльнага фонду ў рамках творчага праекта «Таленавітая моладзь — будучыня краіны», мастацкая выстаўка ў галерэі «Універсітэт культуры» (Палац Рэспублікі), справаздачны канцэрт лаўрэатаў, дыпламантаў, стыпендыятаў на сцэне Нацыя​нальнага акадэмічнага Вялікага тэатра Рэспублікі Бела​русь.

З мэтай папулярызацыі дзейнасці спецыяльнага фонду да яго юбілейных мерапрыемстваў выпушчаны каталог мастацкай выстаўкі, падрыхтаваны відэафільм «15 год дзейнасці спецыяльнага фонду Прэзідэнта Рэспублікі Беларусь па падтрымцы таленавітай моладзі».

Працягвалася работа па ўдакладненню і папаўненню звестак электроннага банка даных таленавітай моладзі, фарміраваўся банк даных па міжнародных і рэспубліканскіх конкурсах.

Усяго ў 2010 г. прэміі, стыпендыі, матэрыяльную дапамогу фонду атрымалі 195 чалавек і 23 мастацкіх калектыва, у тым ліку звання лаўрэата ўдастоены 23 прадстаўніка таленавітай моладзі. Установам адукацыі ў якасці грантаў выдзелены 206,2 млн рублёў, у тым ліку на арганізацыю стажыровак 167,1 млн рублёў.

24 мая 2010 г. адбылася традыцыйная сустрэча Прэзідэнта Рэспублікі Беларусь з навучэнцамі і студэнтамі — пераможцамі міжнародных прадметных алімпіяд, творчых конкурсаў і фестываляў, лаўрэатамі і стыпендыятамі спецыяльных фондаў Прэзідэнта Рэспублікі Беларусь па сацыяльнай падтрымцы адораных навучэнцаў, студэнтаў і таленавітай моладзі, на якой Кіраўнік дзяржавы ўручыў пасведчанні і знакі спецыяльнага фонду, каштоўныя падарункі. У рамках сустрэчы адбыўся канцэрт, удзел у якім прынялі пераможцы прэстыжных міжнародных конкурсаў Ігар Квашэвіч, Ксенія Сітнік, Андрэй Кунец, Іван Рэнанскі, Алена Варанцова, Кірыл Целяпнёў, Любоў Кунейка, Міхаіл Ліла, Андрэй Коласаў і інш.

Яшчэ адным сведчаннем клопату дзяржавы аб талентах краіны з’яўляецца набыццё каштоўнага музычнага інструмента. У Вялікай зале Беларускай дзяржаўнай філармоніі 9 снежня адбылася прэзентацыя скрыпкі, вырабленай у 1673 г. у г. Крымоне вядомым італьянскім майстрам Андрэа Гварнэры, якая ў адпаведнасці з даручэннем Кіраўніка дзяржавы набыта Беларускай дзяржаўнай акадэміяй музыкі для таленавітых маладых беларускіх музыкантаў з дапамогай спонсараў ААТ «Нафтан» і ААТ «Белтрансгаз». У гэтым канцэрце высокія якасныя характарыстыкі набытай скрыпкі прадэманстравала лаўрэат спецыяльнага фонду Прэзідэнта Рэспублікі Беларусь па падтрымцы таленавітай моладзі, пера​можца некалькіх міжнародных конкурсаў, студэнтка Беларускай дзяржаўнай акадэміі музыкі Улада Беражная (клас прафесара Э. В. Кучынскага).

Склалася і функцыянуе сістэма творчых спаборніцтваў, накіраваных на выяўленне, падтрымку і развіццё мастацкіх здольнасцей у дзяцей і моладзі, многія з якіх маюць статус міжнародных. У 2010 г. адбыліся Міжнародны конкурс піяністаў «Мінск–2010» (снежань), Х Міжнародны конкурс кам​пазі​тараў імя Ю. В. Семянякі (май), ІV Рэспубліканская музыч​на-тэарэтычная алімпіяда (красавік), ІХ Рэспубліканскі конкурс выканаўцаў фартэпіяннай музыкі (красавік).

Яркай, цікавай падзеяй у культурным жыцці рэспублікі стала правядзенне Рэспубліканскага конкурсу маладых талентаў «Зорка ўзышла над Беларуссю», у якім прынялі ўдзел больш за 4 тыс. чалавек ва ўзросце ад 16 да 31 года. Творчыя спаборніцтвы праходзілі па 12 намінацыях. Конкурс даў магчымасць таленавітай моладзі рэалізаваць творчы патэнцыял у розных відах і жанрах мастацтва, спрыяў далейшаму фарміраванню ў маладога пакалення эстэтычнага густу, стварыў спрыяльныя ўмовы для самарэалізацыі юных та​лентаў.

Майстэрства ўдзельнікаў конкурсу ацэньвала прафесійнае журы, членамі якога з’яўляліся народныя артысты Беларусі, заслужаныя дзеячы мастацтваў Рэспублікі Беларусь, кандыдаты мастацтвазнаўства.

Гала-канцэрт і мастацкая выстаўка пераможцаў конкурсу адбыліся 7 мая 2010 г. у Вялікай зале Белдзяржфілармоніі і сталі поспехам не толькі нашых юных музыкантаў, мастакоў, танцораў, але і ўсёй нацыянальнай педагагічнай мастацкай і выканальніцкай школы краіны. Праграма святочнага гала-канцэрта была прысвечана 65-й гадавіне Перамогі савецкага народа ў Вялікай Айчыннай вайне.

У чарговы раз каманда краіны з поспехам прыняла ўдзел у Адкрытых маладзёжных Дэльфійскіх гульнях дзяржаў–удзель​ніц Садружнасці Незалежных Дзяржаў. У 2010 г. яны праводзіліся ў Арменіі (г. Ерэван, з 26 чэрвеня па 2 ліпеня), дзе па 19 намінацыях спаборнічала каля 600 прадстаў​нікоў творчай моладзі з 16 краін. Рэспубліка Беларусь прадставіла 14 удзельнікаў у 11 намінацыях. Гэта пераможцы Рэспубліканскага конкурсу маладых талентаў «Зорка ўзышла над Беларуссю», а таксама таленавітая моладзь з Беларускай дзяржаўнай акадэміі мастацтваў, Беларускай дзяржаўнай акадэміі музыкі, Рэспубліканскай гімназіі-каледжа пры Беларускай дзяржаўнай акадэміі музыкі, Беларускага дзяржаўнага ўніверсітэта культуры і мастацтваў, Віцебскага тэхналагічнага ўніверсітэта і Нацыянальнага акадэмічнага Вялікага тэат​ра оперы і балета Рэспублікі Беларусь.

Беларуская каманда выступіла паспяхова і па колькасці медалёў выйшла на ганаровае III месца, саступіўшы Арменіі і Расіі, а ў працэнтных суадносінах колькасці ўдзельнікаў і ўзнагарод заняла I месца (8 медалёў і 3 дыпломы).

У рамках мерапрыемстваў Саюзнай дзяржавы з 16 па 22 жніўня 2010 г. на базе Цэнтральнай музычнай школы пры Маскоўскай кансерваторыі імя П. І. Чайкоўскага прайшлі майстар-класы пад дэвізам «Саюзная дзяржава — маладым талентам XXI стагоддзя» з удзелам навучэнцаў устаноў адукацыі Расіі і Беларусі. 39 удзельнікаў з боку беларускай дэлегацыі прыехалі з розных рэгіёнаў рэспублікі. Акцэнт правядзення майстар-класаў быў зроблены на працу з педагогамі, якія валодаюць перадавымі педагагічнымі тэхналогіямі і методыкамі. Па выніках майстар-класаў праведзены выстаўка і справаздачны канцэрт, у якім разам з юнымі талентамі выступілі сусветна вядомыя музыканты.

З 30 чэрвеня па 7 ліпеня 2010 г. адбыліся гастролі Маладзёжнага беларуска-расійскага сімфанічнага аркестра па гарадах Італіі ў рамках XII Міжнароднага фестывалю мала​дзёжных аркестраў Еўропы. Яны праходзілі пры падтрымцы Пастаяннага камітэта Саюзнай дзяржавы Баларусі і Расіі, Міністэрства культуры Рэспублікі Беларусь і Міністэрства культуры Расійскай Федэрацыі і былі прысвечаны 65-годдзю Перамогі ў Вялікай Айчыннай вайне. Беларускую частку арке​стра прадставілі 18 навучэнцаў Рэспубліканскай гімназіі-каледжа пры Беларускай дзяржаўнай акадэміі музыкі, па адна​му прадстаўніку ад Беларускай дзяржаўнай акадэміі музы​кі і Дзяржаўнага акадэмічнага сімфанічнага аркестра Рэспублікі Беларусь, а таксама дырыжор Дзяржаўнага акадэмічнага сімфанічнага аркестра Рэспублікі Беларусь А. І. Галанаў. Як сведчаць арганізатары, беларуска-расійскі аркестр з’явіўся найпрафесійнейшым сярод іншых удзельнікаў па ўзроўню выканання, яго эмацыянальнай напоўненасці і падбору рэпертуару. Па выніках фестывалю прадстаўнікі буйнейшай міравой тэлерадыёкампаніі «ВВС» прапанавалі калек​тыву ўдзейнічаць у 2011 г. у адным з самых прэстыжных музычных фестываляў «BBC-Proms», які штогод адбы​ваецца ў Лондане (Вялікабрытанія).

Акрамя гэтага лепшыя прадстаўнікі ўстаноў адукацыі сферы культуры з поспехам удзельнічалі ў шматлікіх міжнародных конкурсах, якія праводзіліся за межамі рэспублікі. На гэтыя мэты выкарыстаны цэнтралізаваныя сродкі Міністэрства культуры — каля 60 млн рублёў.

А. А. Мукалаў,
намеснік начальніка аддзела навучальных устаноў 
і работы з творчай моладзю 
Міністэрства культуры Рэспублікі Беларусь

Нацыянальна-культурныя аб’яднанні ў  Рэспубліцы Беларусь 
і беларускія аб’яднанні замежжа
Рэспубліка Беларусь — унітарная шматнацыянальная дзяржава з багатай культурнай спадчынай. Захоўваючы свае лепшыя нацыянальныя традыцыі Беларусь нясе ў сабе і духоўную спадчыну іншых народаў, якія жывуць і будуюць агульны дом на нашай зямлі. Спрыяюць гэтаму шматвяковыя традыцыі добрасуседства, сяброўства, павагі і ўзаемадапамогі, якія ўласцівы беларусам. Як сведчыць гісторыя, менавіта культура ўзводзіць найбольш трывалыя масты сяброўства паміж прадстаўнікамі розных нацыянальнасцей.

Па дадзеных перапісу насельніцтва 2009 г., усяго ў Рэспуб​ліцы Беларусь пражываюць 9 503 807 чалавек, з іх 1 546 555 — прадстаўнікі больш за 140 нацый і народнасцей, у тым ліку: рускія — 785 084; палякі — 294 549; украінцы — 158 723; яўрэі — 12 926; армяне — 8 512, татары — 7 316, цыганы — 7 079, літоўцы — 5 087, азербайджанцы — 5 567, латышы — 1 549, эстонцы — 407, грузіны — 2 400, казахі — 1 355, кіргізы — 95, малдаване — 3 465, таджыкі — 871, туркмены — 2 685, узбекі — 1 593, чувашы — 1 277, абхазы — 98, аварцы — 149, башкіры — 607, карэлы — 302, комі — 212, лязгіны — 404, марыйцы — 416, мардва — 877, асяціны — 554, удмурты — 481, чачэнцы — 265, комі-пермякі — 109, гагаузы — 204 і інш.

Прадстаўнікі большасці нацыянальных аб’яднанняў пражываюць на ўсёй тэрыторыі рэспублікі, пераважна ў гарадах, і займаюць высокія статусныя пазіцыі ў сацыяльных структурах, эканоміцы, палітыцы і культуры беларускага грамадства. Мэта​накіраваная палітыка дзяржаўнай падтрымкі культуры розных народаў, якія пражываюць у Рэспубліцы Беларусь, дае магчымасць іх прадстаўнікам захоўваць гісторыю і культуру сваёй нацыі, іх этнічную самасвядомасць і самабытнасць.

Дзейнасць дзяржаўных органаў і грамадскіх аб’яднанняў краіны па рэалізацыі дадзенай палітыкі грунтуецца на Канстытуцыi Рэспублiкi Беларусь, прынцыпах мiжнароднага права ў галiне правоў чалавека i нацыянальных меншасцей i накiравана на стварэнне ўмоў для свабоднага развiцця нацыя​нальных меншасцей, а таксама на абарону правоў i закон​ных iнтарэсаў асоб, якiя адносяць сябе да нацыянальных меншасцей.

Асноўную нарматыўна-прававую базу ў галіне складаюць Закон Рэспублiкi Беларусь ад 11 лiстапада 1992 г. «Аб нацыя​нальных меншасцях у Рэспублiцы Беларусь» (са змяненнямi i дапаўненнямі, прынятымі ў 2004 г.) і Праграма развіцця канфесійнай сферы, нацыянальных адносін і супрацоўніцтва з суайчыннікамі за мяжой на 2006—2010 гг.

Каардынацыю дзейнасці, арганізацыйна-метадычную дапамогу нацыянальна-культурным аб’яднанням ажыццяўляе дзяржаўная ўстанова «Рэспубліканскі цэнтр нацыянальных культур» (220034, г. Мінск, вул. Чычэрына, 19, тэл. / факс (017) 290 04 08; сайт: http://centrkult.iatp.by/).

Міністэрствам культуры сумесна з Рэспубліканскім цэнтрам нацыянальных культур за апошнія гады выпрацавана сістэма работы практычна з кожным аб’яднаннем, сфарміраваны механізм мэтанакіраванай метадычнай і фінансавай падтрымкі іх дзейнасці.

У адпаведнасці з палажэннямі Плана работы Рэспубліканскага цэнтра нацыянальных культур на 2010 г. асноўная ўвага ў рэалізацыі дзяржаўнай палітыкі ў сферы нацыянальных адносін надавалася рабоце са старшынямі нацыянальна-культурных аб’яднанняў шляхам правядзення профільных семі​нараў, сустрэч, нарад па пытаннях статутнай дзейнасці арганізацый, працы па падтрымцы дзейнасці грамадскіх фарміраванняў нацыянальных супольнасцей і асвятленню яе ў сродках масавай інфармацыі.

Прыкладам канструктыўнага ўзаемадзеяння нацыянальных аб’яднанняў і супрацоўніцтва іх з органамі дзяржаўнага кіравання можа служыць дзейнасць Савета Рэспубліканскага цэнтра нацыянальных культур, які з’яўляецца грамадскім кансультатыўным органам. У склад Савета ўваходзяць прадстаўнікі больш за 20 нацыянальнасцей, якія прадстаўляюць інтарэсы нацыянальных аб’яднанняў, зарэгістраваных у Рэспубліцы Беларусь. Савет збіраецца адзін раз у квартал. Форма такога самакіравання сведчыць аб адсутнасці кан​франтацыі паміж нацыянальнасцямі, якія пражываюць у рэспубліцы, дае ім магчымасць самім фарміраваць сваю грамадскую дзейнасць, удзельнічаць у сацыяльна-культурным жыцці рэспублікі, сумесна разглядаць і вырашаць праблемныя пытанні.

На працягу года пастаянна праводзілася інфармацыйная, кансультацыйная і метадычная праца па зваротах прадстаў​ні​коў нацыянальных супольнасцей, якія пражываюць у Рэспубліцы Беларусь, аказвалася дапамога ў падрыхтоўцы розных мерапрыемстваў, сустрэч, канцэртаў, сумесна з прадстаўнікамі нацыянальных аб’яднанняў распрацоўваліся сцэнарыі свят, даваліся ў карыстанні тэхнічныя сродкі (гукаўзмацняльная апаратура і г. д.).

На базе Рэспубліканскага цэнтра нацыянальных культур працуе 8 самадзейных мастацкіх калектываў, сярод якіх народны рускі хор імя А. Нікіцінай, народны хор украінскай песні «Крыныця», ансамбль польскай песні «Тэнча», ансамбль карэйскага танца «Арыран», армянскі фальклорны ансамбль «Эрыбуні», фальклорны ансамбль «Украінская песня», тэатр украінскай песні і абраду «Ватра», шматнацыянальны эстрадны ансамбль «Шматгалоссе».

Актыўна і плённа працуюць таксама аб’яднанні казахаў, карэйцаў, літоўцаў, палясцінцаў, татараў, башкіраў, немцаў, украі​нцаў, дагестанцаў, малдаван, грэкаў, азербайджанцаў, чувашоў, грузін, яўрэяў, афганцаў, цыганоў і іншых нацыянальнасцей.

Сапраўднай вяршыняй праяўлення мастацкай творчасці і самабытнасці нацыянальна-культурных аб’яднанняў у Рэспуб​ліцы Беларусь з’яўляецца Рэспубліканскі фестываль нацыянальных культур, які праводзіцца з 1996 г. Згаданы фестываль — сімвал міжнацыянальнага сяброўства і міру на беларускай зямлі, яднання нацый, народнасцей, духоўнага багацця, разнастайнасці нацыянальных культур. Ён дае ўнікальную магчымасць назіраць сузор’е талентаў прадстаўнікоў розных нацыя​нальнасцей, якія жывуць і працуюць у Беларусі.

4—6 чэрвеня 2010 г. у г. Гродна адбыліся заключныя мерапрыемствы VIII Рэспубліканскага фестывалю нацыянальных культур, у якім прынялі ўдзел 792 прадстаўніка розных нацыянальнасцей, адабраных рэспубліканскім журы, у тым ліку 74 калектывы і 122 асобных выканаўцы. Адкрыццё за​ключных мерапрыемстваў упершыню адбылося на гарадскім стадыёне, што дало магчымасць многім тысячам гараджан і гасцям г. Гродна стаць сведкамі і ўдзельнікамі цудоўнага свята. Важнай для фестывалю з’яўляецца работа нацыянальных падворкаў, колькасць якіх у 2010 г. павялічылася. Так, сярод новых можна назваць кітайскі, галандскі, афрыканскі падворкі і падворак інвалідаў розных нацыянальнасцей. Галоў​най падзеяй для ўсіх падворкаў стала дэманстрацыя нацыянальных асаблівасцей святкавання нараджэння новага чалавека. Праграма трох дзён фестывалю прапанавала 73 мерапрыемствы, з іх 12 — праведзены ўпершыню.

У 2011 г. распачынаецца IX Рэспубліканскі фестываль нацыя​нальных культур, заключныя мерапрыемствы якога адбудуцца ў 2012 г. таксама ў г. Гродна.

* * *

За апошнія гады значна пашырылася геаграфія практычнага супрацоўніцтва Міністэрства культуры з беларускай дыяс​парай. Асноўная праца ў гэтым кірунку вядзецца ў цесным узаемадзеянні з Міністэрствам замежных спраў і яго замеж​нымі ўстановамі, Апаратам Упаўнаважанага па справах рэлігій і нацыянальнасцей, Рэспубліканскім цэнтрам нацыянальных культур, іншымі дзяржаўнымі ўстановамі, а таксама грамадскімі аб’яднаннямі Рэспублікі Беларусь.

Сёння Міністэрства культуры падтрымлівае кантакт больш чым са 100 нацыянальна-культурнымі аб’яднаннямі беларусаў у розных краінах свету. Асноўную нарматыўна-прававую базу дзейнасці міністэрства ў галіне супрацоўніцтва з беларусамі замежжа ў 2010 г. складалі:

Праграма развіцця канфесійнай сферы, нацыянальных адносін і супрацоўніцтва з суайчыннікамі за мяжой на 2006—2010 гг.;

План мерапрыемстваў па развіццю стратэгічнага партнёрства з беларускай дыяспарай на 2010 г.

Акрамя таго, Міністэрства культуры працягвае актыўна ўдзельнічаць у рэалізацыі Плана мерапрыемстваў па рэалізацыі ініцыятыў, прапанаваных удзель​нікамі V з’езда беларусаў свету, а таксама штогадовага Плана дзейнасці Культурнага цэнтра Беларусі ў Польшчы. У снежні 2010 г. створаны Інстытут культуры Беларусі, у структуры якога прадугле​джваец​ца аддзел па пытаннях беларускай дыяспары.

Знакавай падзеяй у развіцці супрацоўніцтва беларускай дзяржавы з суайчыннікамі за мяжой стала стварэнне пры Міністэрстве культуры Кансультатыўнага савета па справах беларусаў замежжа. Першае пасяджэнне савета адбылося ў чэрвені 2010 г. У ім прынялі ўдзел кіраўнікі беларускіх аб’яднанняў з Расіі, Малдовы, Украіны, Польшчы, Латвіі, Літвы і Эстоніі, а таксама кіраўнікі Міжнароднага грамадскага аб’яднання «Згуртаванне беларусаў свету “Бацькаўшчына”» і Беларускага таварыства па сувязях з суайчыннікамі за мяжой «Радзіма». На пасяджэнне таксама былі запрошаны і прынялі ўдзел Упаўнаважаны па справах рэлігій і нацыянальнасцей, прадстаўнікі міністэрстваў замежных спраў, адукацыі, інфармацыі, спорту і турызму, Нацыянальнай акадэміі навук Беларусі, сродкаў масавай інфармацыі. Наступнае пасяджэнне Кансультацыйнага савета па справах беларусаў замежжа запланавана на 2011 г.

У 2010 г. Міністэрства культуры ў рамках сваёй кампетэнцыі працягвала працу па пашырэнню і актывізацыі культурнага супрацоўніцтва з беларусамі замежжа, пры якім найважнейшай задачай застаецца пад​трымка з боку нашай дзяржавы захавання і развіцця культурнай самабытнасці беларусаў за мяжой. За кошт сродкаў, выдзеленых з рэспубліканскага бюджэту на арганізацыю супрацоўніцтва з беларускім замеж​жам, Міністэрствам культуры былі набыты і накіраваны праз замежныя ўстановы МЗС беларускім грамадскім арга​нізацыям:

—
дзяржаўная сімволіка;

—
нацыянальныя касцюмы для дзіцячых і дарослых творчых калектываў;

—
музычныя інструменты;

—
гукаўзмацняльная апаратура;

—
аргтэхніка (тэлевізары, DVD-прайгравальнікі і г. д.);

—
відэазапісы аб Беларусі, яе гісторыка-культурнай спадчыне, народных абрадах, сацыяльна-эканамічным жыцці нашай краіны;

—
літаратура аб Беларусі і беларускіх аўтараў.

Такая дапамога з боку Міністэрства культуры аказвалася беларускім аб’яднанням у Арменіі, Казахстане, Латвіі, Літве, Малдове, Расіі, Польшчы, Украіне, Эстоніі. Гэта не толькі маральная і матэрыяльная падтрымка суайчыннікаў, што з’яўляец​ца першараднай задачай, але і папулярызацыя беларускай прадукцыі за мяжой, аб’ектыўная інфармацыя аб сацыяльна-эканамічным жыцці Беларусі праз нашых суайчын​нікаў, якія выкарыстоўваюць перададзеныя матэрыялы пры правядзенні культурна-масавых мерапрыемстваў у месцах пражывання.

Сярод знакавых мерапрыемстваў па падтрымцы дзейнасці аб’яднанняў беларусаў за мяжой варта нагадаць удзел Міністэрства культуры Беларусі ў правядзенні гала-канцэрта XVII Агульнапольскага фестывалю «Беларуская песня–2010» у г. Беластоку (Польшча). У якасці падарунка арганізатару мерапрыемства — Беларускаму грамадска-культурнаму тава​рыству ў Польшчы — былі ўручаны два тэлевізары «Гары​зонт».

У 2010 г. Міністэрствам культуры была аказана падтрымка ў правядзенні агульнапольскага конкурсу «Пазнай Беларусь», які арганізуецца Культурным цэнтрам Беларусі ў Польшчы. Для пераможцаў конкурсу міністэрствам прызначаліся два тэлевізары «Гарызонт» і камплект кніг А. Бутэвіча і У. Ягоўдзіка «На далонях вечнасці».

Праз дыпламатычныя прадстаўніцтвы Беларусі ў Польшчы для Музея і цэнтра беларускай культуры ў Гайнаўцы перададзены ў дар камплект гукаўзмацняльнай апаратуры.

Не засталася па-за ўвагай Міністэрства культуры дзейнасць Рыжскай беларускай школы, якой падарылі вырабы дэкаратыўна-прыкладной творчасці, выдавецкую прадукцыю і тэлевізар, беларускія нацыянальныя касцюмы (15 камплектаў жаночых і 10 камплектаў мужчынскіх), а таксама друкаваныя выданні з фондаў Нацыянальнай бібліятэкі Беларусі.

На бязвыплатнай аснове і для выкарыстання ў некамерцыйных мэтах былі перададзены друкаваныя выданні пасольствам Рэспублікі Беларусь у наступных краінах: Славакіі — для выкладчыка беларускай мовы Прэшэўскага ўніверсітэта В. Ляшук; Украіне — для Нацыянальна-культурнага аб’яднання грамадзян «Беларусь» (г. Адэса); Малдове — для Нацыянальна-культурнага аб’яднання «Беларусь»; Эстоніі — для бібліятэкі імя У. Караткевіча (г. Талін) з фондаў Нацыянальнай бібліятэкі Рэспублікі Беларусь і інш.

У апошні перыяд набывае станоўчы вопыт супрацоўніцтва міністэрства з беларусамі замежжа ў справе вяртання ў Беларусь культурных каштоўнасцей, якія апынуліся за межамі нашай краіны. Так, 16 снежня 2010 г. адбылася цырымонія адкрыцця пасля рэканструкцыі Замкавага комплексу «Мір» з удзелам Прэзідэнта Рэспублікі Беларусь. Падчас мера​прыемства старшынёй Федэральнай нацыянальна-культурнай аўтаноміі «Беларусы Расіі» В. Казаковым былі перада​дзены Нацыянальнаму мастацкаму музею 4 копіі партрэтаў прадстаўнікоў роду Нямцэвічаў, факсімільнае выданне Евангел​ля з бібліятэчных збораў Радзівілаў, арыгінал стара​друкаванай кнігі.

Для далейшага пашырэння супрацоўніцтва з суайчыннікамі замежжа прыярытэтамі дзейнасці Міністэрства культуры Беларусі на бліжэйшы перыяд з’яўляюцца:

— удзел у распрацоўцы праектаў Закона Рэспублікі Беларусь «Аб суайчынніках, якія пражываюць за мяжой»;

— распрацоўка дзяржаўнай праграмы «Беларусы ў свеце» на 2011—2015 гг.;

— падрыхтоўка і правядзенне ў чэрвені 2011 г. Першага Свята мастацтваў беларусаў свету.

Э. Я. Швайко, 
галоўны спецыяліст упраўлення ўстаноў культуры 
і народнай творчасці 
Міністэрства культуры Рэспублікі Беларусь

Матэрыяльна-тэхнічная база 
сферы культуры

Адной з актуальных праблем з’яўляецца паступовае ўмацаванне і развіццё матэрыяльна-тэхнічнай базы ўстаноў культуры Рэспублікі Беларусь.

У Дзяржаўную інвестыцыйную праграму на 2010 г. былі ўключаны 16 аб’ектаў устаноў культуры з аб’ёмам фінансавання ў памеры 89 865,816 млн рублёў. Вылучаныя сродкі за​своены ў поўным аб’ёме.

Работы вяліся на 11 аб’ектах культуры, напрыклад: па рэстаўрацыі і прыстасаванні Замкавага комплексу «Мір» (аб’ект уведзены ў эксплуатацыю ў снежні 2010 г.), палацава-паркавага ансамбля XVI — XVIII стст. у г. Нясвіжы, Косаў​скага палацава-паркавага ансамбля, палацава-паркавага ансамб​ля ў в. Жылічы Кіраўскага раёна, комплексу былога калегіума езуітаў у в. Юравічы Калінкавіцкага раёна, сядзібнага комплексу ў в. Чырвоны Бераг Жлобінскага раёна, Нацыянальнага музея гісторыі і культуры Беларусі па вул. Фрунзе, 19; будаўніцтве культурна-спартыўнага комплексу УА «Беларускі дзяржаўны ўніверсітэт культуры і мастацтваў», Мінскага дзяржаўнага мастацкага вучылішча імя А. К. Глебава па вул. Хмяль​ніцкага, 5 з прымыкаючым інтэрнатам.

Па капітальным рамонце на 2010 г. для ўстаноў культуры былі вылучаны сродкі ў суме 5056,0 млн рублёў, якія засвоены ў поўным аб’ёме. Эфектыўна выкарыстоўваюцца бюджэтныя сродкі на рамонт і выкананне комплексу агульнабудаўнічых работ, супрацьпажарных мерапрыемстваў, рамонт інжынерных сетак камунікацый ва ўстановах культуры. Гэта ў поўнай меры адносіцца да Гомельскага дзяржаўнага цырка, УА «Беларуская дзяржаўная акадэмія музыкі», Нацыянальнага акадэмічнага драматычнага тэатра імя М. Горкага, мема​рыяльнага комплексу «Брэсцкая крэпасць-герой», ААТ «Аб’яднаная дырэкцыя будуючыхся аб’ектаў», якая выконвае функцыі заказчыка па шматлікіх аб’ектах Дзяржінвестпраграмы і капітальнага рамонту.

Працягваецца праца па ўмацаванню матэрыяльна-тэхнічнай базы арганізацый культуры рэспубліканскага падпарадкавання. У адпаведнасці з вылучанымі сродкамі ўстановамі культуры ў 2010 г. закуплены музычныя інструменты, кінатэхналагічнае абсталяванне, гукаўзмацняльная і асвятляльная апаратура на агульную суму 4,6 млрд рублёў. Вылучаныя сродкі засвоены ў поўным аб’ёме. Значныя сродкі былі накі​раваны на мадэрнізацыю Нацыянальнай кінастудыі «Бела​русьфільм» — 3,2 млрд рублёў.

Стала ўжо традыцыяй набыццё абсталявання для сельскіх устаноў культуры ў рамках правядзення штогадовага фестывалю «Майстры мастацтваў — працаўнікам сяла». У 2010 г. на гэтыя мэты былі прадугледжаны 115 млн рублёў. Кожнаму раёну, дзе праводзіўся фестываль, перададзена бязвыплатна па 2 камплекты гукаўзмацняльнай апаратуры, дадаткова пера​дадзены 5 камплектаў бібліятэчнай мэблі.

Значная работа выканана ў 2010 г. па ўладкаванню аб’ектаў культуры, размешчаных у аграгарадках. Усяго за мінулы год уведзена ў эксплуатацыю больш за 250 аб’ектаў культуры. Вылучаныя на гэтыя мэты сродкі ў памеры больш за 70 млрд рублёў засвоены ў поўным аб’ёме.

Згодна з Мерапрыемствамі па выкананні Дырэктывы Прэзі​дэнта Рэспублікі Беларусь ад 14 чэрвеня 2007 г. № 3 «Эканомія і беражлівасць — галоўныя фактары эканамічнай бяспекі дзяржавы» ў галіне культуры штогод падводзяцца вынікі спаборніцтва за высокія паказчыкі па эканоміі рэсурсаў.

У 2010 г. у вынiку выканання галiновай праграмы па энергазберажэнні былi выкананы ўсе запланаваныя мерапрыемствы, на якiя выкарыстана грашовых сродкаў з розных крыніц фінансавання каля 20 млрд рублёў. Дасягненне ўстаноўленага паказчыка па энергазберажэнні ўскладнялася халодным надвор’​ем у першым квартале 2010 г., у вынiку чаго патрэба ў цеплавой энергii павялічылася і стала больш за сярэднюю. Доля мясцовых відаў паліва ў агульным аб’ёме расходавання кацель​на-пячнога паліва ва ўстановах культуры складае 89,7 %.

У мэтах умацавання матэрыяльна-тэхнічнай базы арганізацый сістэмы Міністэрства культуры вытворчыя прад​прыемствы прадоўжылі работу па ўдасканаленню вытворчасці і аказанню паслуг установам культуры. Прадпрыемствы праводзяць работу па мадэрнізацыі вытворчасці і арганізацыі выпуску новых відаў вырабаў і паслуг. З 2010 г. на прад​прыемстве «Музрэм» ажыццяўляецца капітальны рамонт і рэстаўрацыя цымбалаў. На працягу года адрамантавана каля 20 адзінак цымбалаў. Вядуцца перамовы з Міністэрствам прамысловасці аб арганізацыі вытворчасці цымбалаў у Рэспубліцы Беларусь.

У 2010 г. ААТ «Віцебск-Белпрамкультура» прыступіла да вырабу сцэнічных комплексаў. Першы такі комплекс будзе ўстаноўлены ў Замкавым комлексе «Мір» у лютым 2011 г. Другі комплекс плануецца размясціць у Нясвіжкім замку ў маі 2011 г.

В. В. Рымашэўскі, 
начальнік упраўлення капітальнага будаўніцтва 
і матэрыяльна-тэхнічнага забеспячэння
Міністэрства культуры Рэспублікі Беларусь

Сацыяльна-эканамічнае развіццё 
сферы культуры

У сферы эканомікі асноўная ўвага Міністэрства культуры была накіравана на забеспячэнне арганізацый культуры фінансаваннем на іх утрыманне, кантроль за эфектыўным і мэтавым выкарыстаннем бюджэтных сродкаў, за своечасовай і поўнай выплатай заработнай платы і разлікамі за энерганосьбіты, выкананне важнейшых параметраў і Праграмы дзейнасці па дасягненню ў 2010 г. асноўных мэтавых паказчыкаў прагнозу сацыяльна-эканамічнага развіцця Рэспублікі Беларусь, зацверджанай рашэннем калегіі Міністэрства культуры ад 11 снежня 2009 г. № 150.

Бюджэт з’яўляецца значнай і стабільнай крыніцай фінансавання сферы культуры. На 2010 г. кансалідаваны бюджэт на культуру (без уліку сродкаў на капітальнае будаўніцтва) складае 705,2 млрд рублёў (0,4 % ад ВУП), у тым ліку сродкі рэспубліканскага бюджэту — 173 млрд рублёў, мясцовых бюджэтаў — 532,2 млрд рублёў.

З мэтай аказання падтрымкі асобных арганізацый культуры (дзяржаўных тэатральна-відовішчных арганізацый, паркаў культуры і адпачынку, заапаркаў, кінавідэапракатных арганізацый) з 1 студзеня 2011 г. уступіў ў сілу Указ Прэзідэнта Рэспублікі Беларусь ад 3 верасня 2010 г. № 457 «Аб падтрымцы асобных арганізацый культуры і ўнясенні змянення ва Указ Прэзідэнта Рэспублікі Беларусь ад 28 снежня 1999 г. № 770». Названым прававым актам устаноўлены нарматыўны прынцып фінансавання. Указ прадугледжвае выдзяленне асобнага фінансавання на стварэнне і абнаўленне пастановак, канцэртных праграм, цыркавых прадстаўленняў, арганізацыю гастроляў, набыццё абсталявання і экзэмпляраў фільмаў, правядзенне капітальнага рамонту, а таксама бюджэтнае фінансаванне — на вытворчасць фільмаў па сацыяльна-творчаму заказу.

Акрамя таго, Указам прадугледжана ўрэгуляванне пытанняў падаткаабкладання (вызваленне арганізацый культуры ад падаткаабкладання на прыбытак, захаванне падатковых ільгот па падатку на нерухомасць і зямельнаму падатку).

У развіццё тэзіса Прэзідэнта Рэспублікі Беларусь з па​слання да беларускага народа і Нацыянальнаму сходу ў красавіку 2010 г., што «сфера культуры павінна стаць прэстыжнай для ўкладання капіталу», Міністэрствам культуры сумесна з зацікаўленымі ўстановамі распрацоўваецца праект Указа Прэзідэнта Рэспублікі Беларусь, які прадугледжвае стварэнне сістэмы падатковых прэферэнцый для развіцця нацыянальнай культуры, якая будзе спрыяць росту прыцягнення дадатковых сродкаў у сферу культуры.

Вялікую ўвагу ўстановы культуры ўдзяляюць пазабюджэтнай дзейнасці, якая з’яўляецца крыніцай дадатковых паступленняў на іх утрыманне і развіццё. У 2010 г. установы галіны атрымалі даходы ад ажыццяўлення пазабюджэтнай дзейнасці ў суме 208,9 млрд рублёў, што на 24 % больш, чым у 2009 г. У структуры агульных паступленняў на фінансаванне арганізацый сістэмы Міністэрства культуры пазабюджэтныя і ўласныя даходы ў 2010 г. склалі 16 % (гл. табл. 1).

Даходы ад аказання платных паслуг насельніцтву з’яўляюцца асноўнай састаўляючай ў пазабюджэтных паступленнях. Выкананне паказчыка тэмпу росту аб’ёму платных па​слуг культуры ў 2010 г. у цэлым па рэспубліцы ў супа​стаўных цэнах чакаецца на ўзроўні 122 % (гл. табл. 2).

Фактычна за 11 месяцаў 2010 г. дадзены паказчык склаў 124,5 % у супастаўных цэнах у адносінах да аналагічнага пе​рыяду мінулага года. Нягледзячы на дастаткова высокі паказчык па платных паслугах культуры ў цэлым па рэспубліцы, сёння стаіць востра праблема яго выканання ў Віцебскай (115,8 %), Гродзенскай (112,4 %) і Магілёўскай (107,5 %) абласцях.

На працягу 2010 г. найбольшы тэмп росту забяспечваецца, у разрэзе відаў паслуг культуры насельніцтву, па паказу канцэртных праграм, наведванні кінатэатраў, а таксама кары​станні атракцыёнамі.

Пастановай Савета Міністраў Рэспублікі Беларусь ад 30 мая 2003 г. № 724 устаноўлены нарматыў забяспечанасці расходаў на культуру ў разліку на аднаго чалавека на ўзроўні 1,5 базавай велічыні, у тым ліку 1,3 — за кошт бюджэтнага фінансавання, 0,2 базавай велічыні — за кошт аказання платных паслуг.

Рашэннямі аблвыканкамаў у кожнай вобласці скарэкціраваны і ўстаноўлены нарматыў забяспечанасці бюджэтных расходаў на культуру для кожнага раёна і горада зыходзячы з рэальнага ўзроўню прадугледжаных у мясцовых бюджэтах сродкаў на ўтрыманне сеткі ўстаноў культуры і дэмаграфічнай сітуацыі рэгіёнаў. У 2010 г. расходы на культуру ў адпаведнасці з планамі бюджэтнага фінансавання і прагнознымі аб’ёмамі платных паслуг культуры з разліку на аднаго жыхара ў сярэднім па рэспубліцы складаюць 3,0 базавай велічыні, у тым ліку за кошт сродкаў бюджэту — 2,4 базавай велічыні, платных паслуг — 0,6 базавай велічыні (гл. табл. 3).

Міністэрствам культуры ўдзяляецца ўвага пытанням матэрыяльнага забеспячэння работнікаў галіны, аналізуецца становішча аплаты іх працы.

Па даных Міністэрства статыстыкі і аналізу сярэдняя заработная плата работнікаў галіны культуры і мастацтва за 11 месяцаў 2010 г. — 885,7 тыс. рублёў. Сярэдняя заработная плата работнікаў культуры ў адносінах да сярэднерэспубліканскага ўзроўню склала 73,5 %.

Для рэалізацыі мерапрыемстваў Дзяржаўнай праграмы «Культура Беларусі» на 2011—2015 гг. запланаваны сродкі ў памеры 1144,7 млрд рублёў, у тым ліку з рэспубліканскага бюджэту — 447,4 млрд рублёў, мясцовых бюджэтаў — 691,8 млрд рублёў, пазабюджэтных сродкаў — 5,5 млрд рублёў.

У 2011 г. на выкананне дадзенай праграмы плануецца накіраваць 200,5 млрд рублёў, у тым ліку з рэспубліканскага бюджэту — 54,8 млрд рублёў, мясцовых бюджэтаў — 144 млрд рублёў, іншых крыніц фінансавання — 1,7 млрд рублёў (гл. табл. 4).

В. К. Кананюк, 
начальнік эканамічнага ўпраўлення 
Міністэрства культуры Рэспублікі Беларусь

Табліца 1

Пазабюджэтныя і ўласныя даходы ў агульных даходах
арганізацый сістэмы Міністэрства культуры
	Назва
	2009 г.  (справаздача)
	2010 г. (ацэнка)
	%
росту 2010 г. к 2009 г.

	
	Пазабюджэтныя даходы(млрд руб.)
	% у агульных даходах
	Пазабюджэтныя даходы(млрд руб.)
	% у агульных даходах
	

	Усяго
	168,0
	16
	208,9
	16
	124

	Рэгіяналь-
ныя арганізацыі
	131,1
	15
	165,6
	15
	126

	з іх па абласцях і г. Мінску:

	Брэсцкая
	16,0
	12
	18,2
	12
	114

	Віцебская
	20,2
	15
	21,9
	13
	108

	Гомельская
	17,5
	13
	22,0
	12
	126

	Гродзенская
	13,9
	13
	17,1
	12
	123

	Мінская
	14,0
	9
	17,7
	9
	126

	Магілёўская
	16,8
	13
	17,9
	11
	107

	г. Мінск
	32,7
	38
	50,8
	44
	155

	Рэспублі-
канскія арганізацыі
	36,9
	22
	43,3
	23
	117


Табліца 2

Платныя  паслугі культуры насельніцтву,
аказаныя арганізацыямі ўсіх форм уласнасці
	Назва
	2009 г.
	студзень–лістапад 2010 г.
	2010 г.

	
	(справаздача)
	(ацэнка)

	
	Тэмп росту ў супастаўных цэнах, %

	Усяго
	120,4
	124,5
	122,0

	у тым ліку па абласцях і г. Мінску:

	Брэсцкая
	106,2
	123,6
	122,5

	Віцебская
	147,6
	115,8
	116,2

	Гомельская
	116,7
	118,0
	118,5

	Гродзенская
	122,7
	112,4
	112,5

	Мінская
	122,5
	122,0
	121,5

	Магілёўская
	121,2
	107,5
	108,5

	г. Мінск
	117,6
	133,8
	128,5

	з іх:

	Рэспубліканскія арганізацыі
	115,7
	114,0
	114,5


Табліца 3

Выкананне нарматыву дзяржаўнага сацыяльнага стандарту 
па культуры
	Вобласці  і   г. Мінск
	Нарматыў
	Забяспечанасць расходаў на культуру

	
	
	справаздача 
2009 г.
	ацэнка 
2010 г.

	Усяго
	1,5  (0,2)
	2,9  (0,4)
	3,0  (0,6)

	у тым ліку па абласцях і г. Мінску:

	Брэсцкая
	1,5  (0,2)
	2,7  (0,4)
	2,6  (0,4)

	Віцебская
	1,5  (0,2)
	3,1  (0,4)
	3,3  (0,4)

	Гомельская
	1,5  (0,2)
	2,8  (0,2)
	3,3  (0,5)

	Гродзенская
	1,5  (0,2)
	2,4  (0,3)
	2,5  (0,4)

	Мінская
	1,5  (0,2)
	2,8 (0,3)
	2,7 (0,4)

	Магілёўская
	1,5  (0,2)
	3,1  (0,4)
	3,0  (0,4)

	г. Мінск
	1,5  (0,2)
	3,4  (0,7)
	3,7  (1,6)


Заўвага: ад (0,2) да  (1,6) — за кошт аказання платных паслуг. 





Табліца 4

Фінансаванне
Дзяржаўнай праграмы «Культура Беларусі» на 2011—2015 гг.
	Крыніцы

фінансавання
	Плануемыя аб’ёмы расходаў, млн. рублёў

	
	усяго
	у тым ліку па гадах

	
	
	2011
	2012
	2013
	2014
	2015

	Усяго на рэалізацыю Дзяржаўнай праграмы 
	1 144 675,3
	200 517,2
	245 773,1
	245 913,6
	224 169,2
	228 302,2

	у тым ліку:
	
	
	
	
	
	

	рэспубліканскі бюджэт
	447 409,9
	54 833,0
	102 334,1
	102 098,8
	92 017,1
	96 126,9

	мясцовыя бюджэты 
	691 784,4
	144 014,2
	141 709,0
	143 043,8
	131 502,1
	131 515,3

	іншыя крыніцы
	5 481,0
	1 670,0
	1 730,0
	771,0
	650,0
	660,0


Прававое рэгуляванне ў сферы культуры

У 2010 г. працягвалася праца па ўдасканаленню існуючых, распрацоўцы і прыняццю неабходных нарматыўных прававых актаў, якія рэгулююць розныя бакі культурнай дзейнасці, а таксама дзейнасці арганізацый культуры, працы работнікаў культуры і іншыя пытанні.

Перш за ўсё трэба адзначыць Указ Прэзідэнта Рэспублікі Беларусь ад 3 верасня 2010 г. № 457 «Аб падтрымцы асобных арганізацый культуры і ўнясенні змянення ва Указ Прэ​зідэнта Рэспублікі Беларусь ад 28 снежня 1999 г. № 770», які прадугледжвае парадак аказання падтрымкі такім дзяржаўным арганізацыям культуры, як тэатральна-відовішчныя арга​нізацыі, паркі культуры і адпачынку, арганізацыі кінематаграфіі, якія займаюцца пракатам і паказам фільмаў, а таксама арганізацыі кінематаграфіі, якія займаюцца вы​творчасцю фільмаў, у частцы іх структурных падраздзяленняў, якія займаюцца тэатральнай дзейнасцю. З 2011 г. пад​трымка названых арганізацый культуры будзе ажыццяўляцца ў выглядзе субсідый на фінансаванне бягучых расходаў, якія звязаны з культурнай дзейнасцю, у адпаведнасці з нарматывамі забеспячэння культурнай дзейнасці; на стварэнне і абнаўленне тэатральных пастановак, канцэртных праграм, цыркавых прадстаўленняў, правядзенне гастроляў; на набыццё экзэмпляраў фільмаў і правоў на выкарыстанне фільмаў, а таксама на правядзенне бягучага рамонту капітальных збудаванняў (ізаляваных памяшканняў) і на набыццё абсталявання і правядзенне капітальнага рамонту.

Прыбытак пазначаных арганізацый культуры, атрыманы ад культурнай дзейнасці, не абкладаецца падаткам на прыбытак. У адпаведнасці з Указам арганізацыі культуры атрымалі права накіроўваць прыбытак, які застаецца пасля падаткаабкладання, у фонды накаплення і спажывання. 

Адмяняецца рэгуляванне Міністэрствам культуры цэн на 25 % білетаў дзяржаўных тэатральна-відовішчных арганізацый.

У развіццё норм гэтага Указа прынята пастанова Савета Міністраў Рэспублікі Беларусь ад 18 кастрычніка 2010 г. № 1504 «Аб мерах па рэалізацыі Указа Прэзідэнта Рэспублікі Беларусь ад 3 верасня 2010 г. № 457», якой устаноўлены нарматывы забеспячэння культурнай дзейнасці (нарматыў колькасці работнікаў і нарматыў фінансавага забеспячэння), а таксама зацверджаны Палажэнне аб парадку вызначэння нарматываў забеспячэння культурнай дзейнасці асобных арга​нізацый культуры і Палажэнне аб парадку фарміравання і выкарыстання фондаў накаплення і спажывання асобнымі арганізацыямі культуры.

Пастановай Міністэрства культуры Рэспублікі Беларусь ад 21 кастрычніка 2010 г. № 41 зацверджаны інструкцыі, якімі вызначаны парадак планавання сродкаў бюджэту, якія вы​дзяляюцца на вытворчасць фільмаў і асобным арганізацыям культуры ў рамках іх падтрымкі, і парадак складання вытворча-фінансавага плана дзяржаўнай тэатральна-відовішчнай арганізацыі і дзяржаўнай арганізацыі кінематаграфіі, якая ажыццяўляе вытворчасць фільмаў, у частцы яе падраздзялення, занятага тэатральнай дзейнасцю.

Па-новаму з 1 студзеня 2011 г. рэгулюецца дзейнасць па правядзенню культурна-відовішчных мерапрыемстваў. Указам Прэзідэнта Рэспублікі Беларусь ад 19 кастрычніка 2010 г. № 542 «Аб правядзенні культурна-відовішчных мера​прыемстваў» прадугледжваецца, што арганізатарамі культурна-відовішчных мерапрыемстваў могуць быць толькі юрыдычныя асобы і індывідуальныя прадпрымальнікі Рэспублікі Беларусь, якія павінны непасрэдна забяспечыць усе дзеянні па арганізацыі правядзення мерапрыемства.

Указам адмяняецца неабходнасць атрымоўваць пасведчанне на права арганізацыі і правядзення культурна-відовішчнага мерапрыемства, абмежаванне колькасці месцаў на сцэнічных пляцоўках (150) для правядзення мерапрыемстваў індыві​дуальнымі прадпрымальнікамі, рэгістрацыя білетаў на мера​прыемствы, праграм (буклетаў) у падатковых органах.

Білеты, праграмы (буклеты) могуць рэалізоўвацца за наяў​ны і безнаяўны разлік у парадку, прадугледжаным заканадаўствам. Пры рэалізацыі білетаў могуць выкарыстоўвацца сеткі электрасувязі, у тым ліку Internet. Указам вызначаны парадак звароту білетаў.

У мэтах забеспячэння эфектыўнага выкарыстання творчага і інтэлектуальнага патэнцыялу адоранай і таленавітай моладзі, аказання дапамогі ў развіцці яе прафесійнай дзейнасці прыняты Указ Прэзідэнта Рэспублікі Беларусь ад 26 красавіка 2010 г. № 199 «Аб некаторых пытаннях фарміравання, вядзення і выкарыстання банкаў даных адоранай і таленавітай моладзі».

Указам вызначаны асобныя гарантыі для грамадзян, уклю​чаных у банк даных адоранай і таленавітай моладзі: права на першачарговае размеркаванне і пазачарговае атры​манне жылога памяшкання ў інтэрнаце на перыяд навучання, прыцягненне да ўдзелу ў конкурсным адборы пры фарміраванні кадравых рэзерваў і інш.

Кадравыя службы дзяржаўных органаў і іншых арганізацый на працягу года вывучаюць інфармацыю аб грамадзянах, уключаных у банк даных адоранай і таленавітай моладзі, у мэтах адбору для ўключэння іх у кадравы рэзерв арганізацый, прыняцця на працу, аналізуюць вынікі іх дзейнасці, эфектыўнасць мер для стварэння ўмоў прафесійнага росту названых грамадзян.

У мэтах правядзення актуалізацыі банка даных адоранай і таленавітай моладзі прадугледжана, што да 1 лютага кожнага года ў Міністэрства культуры або ў арганізацыю, ім упаўнаважаную, неабходна прадстаўляць інфармацыю аб выніках прафесійнай дзейнасці, навуковых і творчых дасягненнях грамадзян, якія ўключаны ў банк даных, па ўстаноўленай паста​новай Міністэрстава культуры Рэспублікі Беларусь ад 31 жніўня 2010 г. № 28 форме.

Указам Прэзідэнта Рэспублікі Беларусь ад 9 лістапада 2010 г. № 579 «Аб унясенні змяненняў ва Указы Прэзідэнта Рэспублікі Беларусь ад 1 лістапада 2005 г. № 512 і ад 30 ліпеня 2007 г. № 367» унесены змяненні ў пералiк матэ​рыяльных гiсторыка-культурных каштоўнасцей, уключаных у Дзяржаўны спiс гiсторыка-культурных каштоўнасцей Рэспублiкi Беларусь, якiя вызваляюцца ад абкладання падаткам на нерухомасць, зацверджаны Указам Прэзiдэнта Рэспублiкi Беларусь ад 1 лiстапада 2005 г. № 512, і ва Указ Прэзiдэнта Рэспублiкi Беларусь ад 30 лiпеня 2007 г. № 367 «Аб зацвярджэннi пералiку матэрыяльных гiсторыка-культурных каштоўнасцей, уключаных у Дзяржаўны спiс гiсторыка-культурных каштоўнасцей Рэспублiкi Беларусь, землi, занятыя якiмi, вызваляюцца ад абкладання платай за зямлю».

Згодна з пастановай Савета Міністраў Рэспублікі Беларусь ад 21 верасня 2010 г. № 1351 «Аб наданні статусу і катэгорый гісторыка-культурнай каштоўнасці, пазбаўленні статусу гісторыка-культурнай каштоўнасці і ўнясенні змяненняў і дапаўненняў у пастанову Савета Міністраў Рэспублікі Беларусь ад 14 мая 2007 г. № 578» нададзены статус гісторыка-культурнай каштоўнасці некаторым матэрыяльным аб’ектам, а таксама нематэрыяльным праяўленням творчасці чалавека. Асобныя матэрыяльныя аб’екты пазбаўлены статусу гісторыка-культурнай каштоўнасці.

Пастановай Савета Міністраў Рэспублікі Беларусь ад 23 жніўня 2010 г. № 1228 зацверджана Пагадненне памiж Урадам Рэспублiкi Беларусь i Кабiнетам Мiнiстраў Украiны аб супрацоўнiцтве ў галiне аховы культурнай спадчыны, падпiсанае 29 красавiка 2010 г. у Мiнску.

З 1 студзеня 2011 г. у Падатковым кодэксе Рэспублікі Беларусь з’явілася новая льгота, якая тычыцца суб’ектаў, якія бязвыплатна перадаюць арганізацыям культуры культурныя каштоўнасці. Законам Рэспублікі Беларусь ад 15 кастрычніка 2010 года «Аб унясенні дапаўненняў і змяненняў у Падатковы кодэкс Рэспублікі Беларусь» устаноўлена:

культурныя каштоўнасці, якія ўвозяцца на тэрыторыю Рэспублікі Беларусь і перадаюцца бязвыплатна арганізацыям культуры, не падлягаюць абкладанню падаткам на дабаўленую вартасць пры ўвозе на тэрыторыю Рэспублікі Беларусь;

аб’ектам падаткаабкладання налогам на дабаўленую вартасць не прызнаецца бязвыплатная перадача культурных каштоўнасцей арганізацыям культуры.

У мэтах забеспячэння тэрытарыяльнай цэласнасці дзяржавы, нацыянальнай, эканамічнай і энергетычнай бяспекі, сацыяльнай абароненасці насельніцтва, аховы навакольнага асяроддзя і рацыянальнага выкарыстання прыродных рэсурсаў, захавання гісторыка-культурнай і духоўнай спадчыны 15 ліпеня 2010 года прыняты Закон Рэспублікі Беларусь «Аб аб’ектах, якія знаходзяцца толькі ва ўласнасці дзяржавы, і відах дзейнасці, на ажыццяўленне якіх распаўсюджваецца выключнае права дзяржавы».

Да аб’ектаў, якія знаходзяцца толькі ва ўласнасці дзяржавы, аднесены матэрыяльныя культурныя каштоўнасці (у тым ліку гісторыка-культурныя каштоўнасці), якія складаюць Бібліятэчны фонд Рэспублікі Беларусь або ўключаны ў Музей​ны фонд Рэспублікі Беларусь і якія знаходзяцца на пастаян​ным захоўванні ў дзяржаўных бібліятэках або дзяржаўных музеях.

Законам Рэспублікі Беларусь ад 30 лістапада 2010 года «Аб унясенні дапаўненняў і змяненняў у Кодэкс Рэспублікі Беларусь аб адміністрацыйных правапарушэннях і Працэ​суальна-выканаўчы кодэкс Рэспублікі Беларусь аб адміні​страцыйных правапарушэннях» уведзена адміністрацыйная адказнасць індывідуальных прадпрымальнікаў і юрыдычных асоб за допуск на начныя дыскатэкі, у культурна-забаўляльныя клубы, асоб, якія не маюць 18 гадоў, за выключэннем выпадкаў, калі гэта дазволена актамі заканадаўства, у памеры ад 10 да 50 базавых велічынь.

Пастановай Савета Міністраў Рэспублікі Беларусь ад 29 верасня 2010 г. № 1404 зацверджана Палажэнне аб правядзенні Рэспубліканскага конкурсу тэатральнага мастацтва «Нацыянальная тэатральная прэмія», які праводзіцца ў мэтах падтрымкі тэатральнага мастацтва Рэспублікі Беларусь, заах​вочвання дзеячаў тэатральнага мастацтва краіны да стварэння высокамастацкіх спектакляў і акцёрскіх работ, выяў​лення лепшых сцэнічных работ і дзеячаў тэатральнага мастацтва, якія паказалі найбольш яркія вынікі сваёй творчай працы.

Пастановай Савета Міністраў Рэспублікі Беларусь ад 24 снежня 2010 г. № 1885 зацверджана Палажэнне аб Рэспубліканскім конкурсе «Нацыянальная музычная прэмія ў галіне эстраднага мастацтва». Конкурс будзе проводзіцца штогод. Удзел у конкурсе могуць прымаць выканаўцы і калектывы мастацкай творчасці, аўтары, прадстаўнікі эстраднага музычнага мастацтва.

У 2010 г. у мэтах прыцягнення ў Рэспубліку Беларусь музыкантаў свету, прапаганды лепшых дасягненняў сусветнага і нацыянальнага выканальніцкага мастацтва, падтрымкі і павышэння прафесійнага майстэрства маладых таленавітых выканаўцаў Рэспублікі Беларусь, развіцця і замацавання міжнароднага культурнага супрацоўніцтва ўпершыню праводзіўся Міжнародны фестываль «Владимир Спиваков приглашает», палажэнне аб якім зацверджана пастановай Савета Міністраў Рэспублікі Беларусь ад 30 лістапада 2010 г. № 1741.

Пастановай Савета Міністраў Рэспублікі Беларусь ад 24 лістапада 2010 г. № 1719 створаны Рэспубліканскі грамадскі савет па справах культуры і мастацтва пры Савеце Міністраў Рэспублікі Беларусь, асноўнымі задачамі якога з’яўляюцца 
падрыхтоўка прапаноў па вызначэнню кiрункаў дзяржаўнай палiтыкi ў галiне культуры i мер па яе рэалiзацыi, прыцягненне творчых саюзаў, грамадскiх аб’яднанняў, фондаў, юрыдычных i фiзiчных асоб да ажыццяўлення дзяржаўнай палiтыкi ў галiне культуры і выпрацоўкі канкрэтных мер па яе рэалізацыі, садзейнічанне ў рэалізацыі найбольш значных культурных ініцыятыў, праграм і праектаў.

На новы ўзровень паднята рэгуляванне парадку дзяржаўнай рэгістрацыі і дзяржаўнай класіфікацыі фільмаў і выдачы дазволаў на выкарыстанне фільмаў у рамках кінематаграфічных мерапрыемстваў. Па адпаведным пытанні прынята па​станова Савета Міністраў Рэспублікі Беларусь ад 8 красавіка 2010 г. № 533. Раней такі парадак рэгуляваўся пастановай Міністэрства культуры Рэспублікі Беларусь.

У мэтах стымулявання творчай працы работнікаў, якія ўдзельнічаюць у стварэнні кінавідэапрадукцыі, пастановай Савета Міністраў Рэспублікі Беларусь ад 21 чэрвеня 2010 г. № 947 унесены змяненні і дапаўненні ў пастанову Савета Міністраў Рэспублікі Беларусь ад 28 красавіка 2001 г. № 616 «Аб мінімальных стаўках і парадку выплаты аўтарскага і іншых відаў узнагароджання ў кінематаграфіі».

У сувязі са змяненнямі і дапаўненнямі, унесенымі ў Закон Рэспублікі Беларусь «Аб адукацыі», згодна з артыкулам 41 якога пазашкольнае выхаванне і навучанне ў дзяржаўных дзіцячых школах мастацтваў у сферы культуры платнае, а памер платы і парадак яе спагнання вызначаюцца Урадам Рэспублікі Беларусь, прынята пастанова Савета Міністраў Рэспублікі Беларусь ад 18 лютага 2010 г. № 229 «Аб памеры платы за пазашкольнае выхаванне і навучанне ў дзяржаўных дзіцячых школах мастацтваў у сферы культуры, парадку яе спагнання і прызнанні страціўшай сілу пастановы Савета Міністраў Рэспублікі Беларусь ад 27 лютага 2008 г. № 281».

Пастановай устаноўлены памеры платы за пазашкольнае выхаванне і навучанне ў дзіцячых школах мастацтваў у залежнасці ад профілю навучання па відах мастацтва, выбранага музычнага інструмента, месцазнаходжання школы мастацтваў. Палажэннем аб парадку спагнання платы за паза​школьнае выхаванне і навучанне ў дзяржаўных дзіцячых школах мастацтваў у сферы культуры, зацверджаным названай пастановай, вызначана, што разлік памеру платы за паза​школьнае выхаванне і навучанне ў школах мастацтваў праводзіцца штомесяц на працягу навучальнага года. Гэтай пастановай ліквідавана супярэчнасць, якая была раней у пастанове Савета Міністраў Рэспублікі Беларусь ад 28 лютага 2008 г. № 281, паводле якой разлік памеру платы за навучанне дзяцей у школах мастацтваў праводзіўся з 1 верасня і ўключна па 30 чэрвеня, г. зн. па заканчэнні навучальнага года.

У 2010 г. прыняты рад нарматыўных прававых актаў, якія рэгулююць дзейнасць работнікаў у сферы культуры.

Пастановай Савета Міністраў Рэспублікі Беларусь ад 8 ліпеня 2010 г. № 1025 пералік педагагічных работнікаў, якім устаноўлена скарочаная працягласць працоўнага часу і нормы гадзін выкладчыцкай працы за стаўку, зацверджаны пастановай Савета Міністраў Рэспублікі Беларусь ад 1 верасня 2003 г. № 1134 «Аб устанаўленні скарочанай працягласці рабочага часу асобным катэгорыям педагагічных работнікаў», дапоўнены пасадай настаўніка ўстаноў, якія забяспечваюць атрыманне пазашкольнага выхавання і навучання ў сферы культуры. Гэта азначае, што настаўнікам дзіцячых школ мастацтваў устаноўлена працягласць працоўнага тыдня 36 гадзін і норма гадзін выкладчыцкай працы за стаўку 18 гадзін у тыдзень.

З улікам таго, што пасада выкладчыка дзіцячай школы мастацтваў не прадугледжана Кваліфікацыйным даведнікам, адпаведна яна выключана з пераліку.

Пастановай Міністэрства культуры Рэспублікі Беларусь ад 8 лютага 2010 г. № 4 «Аб зацвярджэнні пераліку катэгорый работнікаў арганізацый культуры, якім устанаўліваецца скарочаная працягласць працоўнага часу» ўстаноўлена працягласць працоўнага тыдня 36 гадзін наступным работнікам арганізацый культуры: кіраўнікам, дырыжорам, рэжысёрам, харэо​графам, канцэртмайстрам, хормайстрам, балетмай​страм, акампаніятарам непрафесійных (аматарскіх) калектываў мастацкай творчасці, аўтэнтычных фальклорных калек​тываў мастацкай творчасці, студый, гурткоў, аматарскіх аб’яд​нанняў, клубаў па інтарэсах, іншых клубных фарміраванняў.

Не засталося без увагі ў 2010 г. пытанне заработнай платы асобных работнікаў арганізацый культуры. Пастановай Савета Міністраў Рэспублікі Беларусь ад 1 верасня 2010 г. № 1267 «Аб павышэнні заработнай платы некаторым катэгорыям работнікаў бюджэтных арганізацый і іншых арганізацый, якія атрымоўваюць субсідыі, работнікі якіх прыраўнаваны па аплаце працы да работнікаў бюджэтных арганізацый» устаноўлены: карэкціруючыя каэфіцыенты да тарыфных ставак (акладаў) работнікаў бюджэтных арганізацый і іншых арга​нізацый, якія атрымоўваюць субсідыі, работнікі якіх прыраўнаваны па аплаце працы да работнікаў бюджэтных арга​нізацый; павышэнне тарыфных акладаў (ставак) маладым спецыялістам; павышэнне тарыфных акладаў (ставак) педагагічным работнікам бюджэтных арганізацый; павышэнне тарыфных акладаў работнікам культурна-асветніцкіх устаноў, працоўныя функцыі якіх адпавядаюць асноўнаму віду дзейнасці дадзеных устаноў. Пералік пасад такіх работнікаў за​цверджаны пастановай Міністэрства культуры Рэспублікі Бела​русь ад 29 верасня 2010 г. № 36.

У 2010 г. урэгуляваны шэраг пытанняў аб заахвочванні работнікаў культуры і іншых асоб і арганізацый, якія ўнеслі ўклад у развіццё беларускай культуры.

Указам Прэзідэнта Рэспублікі Беларусь ад 27 верасня 2010 г. № 498 унесены змяненні ва Указ Прэзідэнта Рэспублікі Беларусь ад 25 ліпеня 2002 г. № 407 «Об учреждении нагрудного знака Министерства культуры Республики Беларусь «За ўклад у развіццё культуры Рэспублікі Беларусь».

Згодна з унесенымі змяненнямі нагрудным знакам Міністэрства культуры Рэспублікі Беларусь «За ўклад у развіццё культуры Рэспублікі Беларусь» могуць быць узнагаро​джаны не толькі работнікі Міністэрства культуры Рэспублікі Беларусь і падпарадкаваных яму арганізацый, але і ўпраўленняў культуры і падпарадкаваных яму арганізацый, а таксама іншыя грамадзяне Рэспублікі Беларусь, замежныя грамадзяне і асобы без грамадзянства, якія ўнеслі значны ўклад у рэалізацыю дзяржаўнай палітыкі ў сферу культуры.

Для рэгулявання кадравых пытанняў у адпаведнасці з сучаснымі патрабаваннямі ўнесены змяненні і дапаўненні ў пастанову Міністэрства культуры Рэспублікі Беларусь ад 11 мая 2006 г. № 11 «Аб рабоце з кіруючымі кадрамі ў Міністэрстве культуры Рэспублікі Беларусь»; Інструкцыя аб парадку разгляду пытанняў, звязаных з падборам кандыдатур і падрыхтоўкай дакументаў для прызначэння (вызвалення), узгаднення прызначэння (вызвалення) кіруючых кадраў на пасады, якія ўключаны ў кадравы рэестр Міністэрства культуры Рэспублікі Беларусь, а таксама заключэння кан​трактаў пры іх прызначэнні на пасады, афармлення асабістых спраў выкладзена ў новай рэдакцыі ў адпаведнасці з пастановай Міністэрства культуры Рэспублікі Беларусь ад 29 верасня 2010 г. № 35.

Трэба адзначыць, што ў 2010 г. распрацаваны рад важных для сферы культуры праектаў нарматыўных прававых актаў — праекты законаў аб унясенні змяненняў і дапаўненняў у Закон Рэспублікі Беларусь «Аб музеях і Музейным фондзе Рэспублікі Беларусь» (прыняты ў першым чытанні) і ў Закон Рэспублікі Беларусь «Аб кінематаграфіі», указаў Прэ​зідэнта Рэспублікі Беларусь аб некаторых пытаннях падаткаабкладання і аб некаторых мерах стымулявання развіцця кінематаграфіі і іншых, праца па дапрацоўцы якіх, а таксама па распрацоўцы новых, будзе працягвацца ў 2011 г.

А. П. Вешторт, 
начальнік юрыдычнага аддзела 
Міністэрства культуры Рэспублікі Беларусь

Міжнароднае культурнае супрацоўніцтва

Культура і культурная разнастайнасць сталі культурным капіталам, які з’яўляецца адным з важнейшых рэсурсаў краіны. Як падкрэсліў Прэзідэнт Рэспублікі Беларусь А. Р. Лукашэнка, выступаючы на IV Усебеларускім народным сходзе, «культура фарміруе дух нацыі».

У гэтай сувязі становіцца надзвычай важным навучыцца жыць у новым культурным асяроддзі, набываць міжкультурныя веды і знаёміцца з суседзямі, іх гісторыяй, традыцыямі, культурай. Для гэтага трэба наладзіць новы дыялог.

Міністэрства культуры падтрымлівае развіццё новай стратэгіі культурнай дзейнасці, якая стымулюе мабільнасць, умацоўвае супрацоўніцтва, заахвочвае дыялог, дыскусіі і канса​лідуе транснацыянальныя сувязі, — стратэгію, заснаваную на новым партнёрстве.

На фоне агульнаеўрапейскага культурнага ландшафту культура нашай краіны можа разглядацца як унікальная па ступені захаванасці сваіх аўтэнтычных форм, этнічнай культуры, жывога песенна-музычнага фальклору, традыцыйных рамёстваў, шматжанравага прафесійнага мастацтва і мастацкай творчасці. Усё гэта дае падставы ладзіць цесныя кантакты ва ўсіх галінах культурнага жыцця з сусветнай грамадскасцю, з краінамі-суседзямі, весці з імі ўзаемазацікаўлены дыялог.

Звернемся да некаторых канкрэтных фактаў з практычнай дзейнасці Міністэрства культуры. На працягу 2010 г. міністэрствам арганізаваны і праведзены шэраг мерапрыемстваў у форме Года і Дзён культуры Беларусі ў замежных краінах, у тым ліку Расіі, Аб’яднаных Арабскіх Эміратах, Венгрыі, Казахстане, Літве, Украіне, Кітаі.

Да прыкладу, 5 красавіка 2010 г. у Дзяржаўным акадэ​мічным Вялікім тэатры Расіі падчас цырымоніі адкрыцця Года культуры Рэспублікі Беларусь у Расійскай Федэрацыі прайшоў спектакль «Легенда аб Уленшпігелі» ў выкананні артыстаў Нацыянальнага акадэмічнага Вялікага тэатра оперы і балета Рэспублікі Беларусь. У Дзяржаўным цэнтральным музеі сучаснай гісторыі Расіі з гэтай нагоды экспанавалася выстаўка «Belart.by. Маладыя мастакі Беларусі».

На цырымоніі адкрыцця прывітанне Прэзідэнта Рэспублікі Беларусь А. Р. Лукашэнкі ўдзельнікам Года культуры Рэспублікі Беларусь у Расійскай Федэрацыі агучыў Міністр культуры Рэспублікі Беларусь П. П. Латушка.

Прывітальнае слова ад імя Прэзідэнта Расійскай Федэрацыі Д. А. Мядзведзева было агучана Міністрам культуры Расіі А. А. Аўдзеевым.

У рамках Года культуры на працягу 2010 г. у розных гарадах Расіі адбыліся шматлікія мерапрыемствы з удзелам вядо​мых беларускіх калектываў і выканаўцаў, майстэрства, нацыянальны каларыт і прафесіяналізм якіх былі высока ацэне​ны расійскімі гледачамі.

Цырымонія закрыцця Года культуры Рэспублікі Беларусь у Расійскай Федэрацыі прайшла 29 лістапада 2010 г. у Канцэртнай зале імя П. І. Чайкоўскага. У гала-канцэрце май​строў мастацтваў Беларусі ўдзельнічалі ансамбль музыкі, песні і танца «Белыя росы» Гродзенскай абласной філармоніі і дзіцячы калектыў народнай студыі саломапляцення «Натхнен​не» аддзела культуры Клецкага раённага выканаўчага камітэта Мінскай вобласці. У Траццякоўскай галерэі экспанавалася мастацкая выстаўка з фондаў Нацыянальнага мастацкага музея Рэспублікі Беларусь, прысвечаная 200-годдзю з дня нараджэння І. Ф. Хруцкага.

У чарговы раз былі пацверджаны моц і стабільнасць культурных кантактаў паміж Рэспублікай Беларусь і Кітайскай Народнай Рэспублікай у час правядзення Дзён культуры нашай краіны ў КНР у кастрычніку 2010 г., што супала з правядзеннем Нацыянальнага дня Рэспублікі Беларусь на Сусветнай вы​стаўцы «ЭКСПА–2010» у Шанхаі.

Магутны творчы дэсант майстроў мастацтваў нашай краіны заваяваў сэрцы і душы кітайскіх гледачоў і падчас удзелу ў культурнай праграме на Сусветнай выстаўцы «ЭКСПА–2010» у г. Шанхаі. Разнастайныя культурныя мерапрыемствы праходзілі з удзелам творчых калектываў і выканаўцаў з усіх аблас​цей рэспублікі.

Прыкметны след у культурным жыцці беларусаў пакінулі ў 2010 г. Дні культуры Сірыі і Туркменістана ў Беларусі, праведзеныя ўпершыню за гісторыю суверэнных двухбаковых адносін.

У рэспубліцы шырока адзначалася 600-годдзе Грунвальдскай бітвы. Да ўдзелу ў мерапрыемствах у г. Навагрудку ў чэрвені 2010 г. быў запрошаны шэраг замежных гасцей.

16 снежня 2010 г. да ўдзелу ў цырымоніі адкрыцця пасля рэканструкцыі Замкавага комплексу «Мір» таксама былі за​прошаны шматлікія прадстаўнікі суседніх краін, сярод якіх Міністр культуры Літоўскай Рэспублікі А. Гялунас, кіраўнікі дыпламатычных прадстаўніцтваў Літвы, Польшчы, Украіны, Швецыі, дэлегацыя дэпутатаў Сейма Літвы, дырэктары вядучых музеяў Літвы.

Немалаважную ролю ў наладжванні і ўмацаванні двухбаковых кантактаў, у развіцці ўзаемавыгадных абменаў і пошуку патэнцыяльных партнёраў па культурным супрацоўніцтве іграюць і візіты кіраўніцтва Міністэрства культуры Беларусі ў замежныя краіны. Такія візіты даюць магчымасці абменьвацца з замежнымі калегамі думкамі аб стане і перспектывах развіцця двухбаковага культурнага супрацоўніцтва, абмяркоў​ваць шляхі і асноўныя кірункі развіцця двухбаковых сувязей.

Звернемся да канкрэтных прыкладаў з практычнай дзейнасці Міністэрства культуры. Так, у кастрычніку 2010 г. Міністр культуры П. П. Латушка прыняў удзел у юбілейным XXV пасяджэнні Савета па культурным супрацоўніцтве дзяржаў–удзельніц СНД, у якім прынялі ўдзел міністры культуры Азербайджана, Арменіі, Казахстана, Кыргызстана, Малдо​вы, Расіі, Таджыкістана, Украіны, прадстаўнікі Міждзяр​жаўнага фонду гуманітарнага супрацоўніцтва дзяржаў–удзельніц СНД, Выканкама СНД.

Падчас пасяджэння былі разгледжаны 19 пытанняў, па якіх прыняты адпаведныя рашэнні. Пры абмеркаванні пытання аб культурных сталіцах Садружнасці была прадстаўлена інфармацыя аб рэспубліканскай акцыі «Культурная сталіца 2010 года», якая праводзілася Рэспублікай Беларусь у г. Полацку. З улікам гэтага ад Рэспублікі Беларусь у якасці пілотнага праекта «Культурныя сталіцы Садружнасці» на 2011 г. прапанаваны для разгляду г. Гомель.

Удзельнікі пасяджэння падтрымалі таксама прапановы Міністэрства культуры Беларусі і прынялі адпаведныя рашэнні па пытанні стварэння рабочай групы па распрацоўцы праекта канцэпцыі стварэння Цэнтра захавання аб’ектаў су​светнай спадчыны дзяржаў–удзельніц СНД.

На пасяджэнні прынята рашэнне аб удзеле міністраў культуры дзяржаў–удзельніц СНД у Сусветным форуме па міжкультурным дыялогу ў красавіку 2011 г. у Баку (Азербай​джан), адобраны праект асноўных мерапрыемстваў су​пра​цоўніцтва ў галіне культуры да 2015 г.

У гэты ж перыяд Міністр культуры прымаў удзел у рабоце першага пасяджэння Савета па культуры пры Інтэграцыйным Камітэце ЕўрАзЭС, якое прайшло ў г. Маскве. Членамі Савета разгледжаны і прыняты рашэнні па пытаннях, якія адносіліся да рэгламенту работы Савета, асноўных кірункаў супрацоўніцтва дзяржаў–членаў ЕўрАзЭС у галіне культуры на 2011—2012 гг., падрыхтоўкі і правядзення ў маі 2011 г. у Астане (Казахстан) II Фестывалю культур народаў ЕўрАзЭС, магчымасцей збліжэння і гарманізацыі нацыянальных заканадаўстваў у сферы культуры для забеспячэння роўнага доступу да культурнай спадчыны дзяржаў–членаў ЕўрАзЭС. Прыняты графік правядзення пасяджэнняў Савета на 2011—2012 гг., у адпаведнасці з якім у другім паўгоддзі 2011 г. трэцяе пасяджэнне Савета плануецца правесці ў Беларусі.

Удзельнікі пасяджэння былі праінфармаваны Міністрам культуры Беларусі аб дасягненнях сучаснага беларускага мастацтва, аб маштабных мерапрыемствах, якія праводзіліся ў 2010 г. у рамках Года культуры Беларусі ў Расіі.

На ўмацаванне і пашырэнне супрацоўніцтва ў сферы культуры скіраваны таксама і двухбаковыя сустрэчы кіраўніцтва Міністэрства культуры Беларусі з замежнымі калегамі.

Так, у г. Віцебску ў ліпені 2010 г. адбылася рабочая сустрэча і прайшлі перамовы Міністра культуры Рэспублікі Беларусь П. П. Латушкі з Міністрам культуры Расійскай Федэрацыі А. А. Аўдзеевым. Па ініцыятыве беларускага боку былі абмеркаваны арганізацыйныя пытанні закрыцця Года культуры Беларусі ў Расіі, змест і прымальныя тэрміны мерапрыемства. У сувязі з заканчэннем тэрміну дзеяння пратакола аб супрацоў​ніцтве паміж міністэрствамі культуры Беларусі і Расіі на 2008—2010 гг. суразмоўцы дамовіліся аб распрацоўцы праекта міжведамаснай праграмы супрацоўніцтва на чарговы перыяд.

Таксама ў ліпені ў г. Віцебску прайшлі перамовы П. П. Латушкі з Міністрам культуры і турызму Украіны М. А. Кулынякам. На іх адбыўся зацікаўлены абмен думкамі па актуальных пытаннях двухбаковага супрацоўніцтва ў сферы культуры. У прыватнасці, суразмоўцы дамовіліся аб правядзенні ў канцы верасня 2010 г. у гарадах Кіеве і Львове Дзён культуры Беларусі ва Украіне. Беларускім бокам было ініцыявана абмеркаванне складу і дзейнасці Сумеснай Беларуска-Украінскай камісіі па пытаннях вывучэння, уліку і інвентарызацыі культурных каштоўнасцей, створанай згодна з міжурадавым пагадненнем аб супрацоўніцтве ў галіне аховы гісторыка-культурнай спадчыны, якое было падпісана 29 красавіка 2010 г. у г. Мінску. Міністры абмеркавалі таксама пытанні, звязаныя з адкрыццём помніка У. Караткевічу ў г. Кіеве.

На працягу года прайшлі перамовы Міністра культуры Беларусі з міністрамі культуры Літвы, Польшчы, Сербіі, Чэхіі, Латвіі, кіраўнікамі дыпламатычных прадстаўніцтваў Італіі, Чэхіі, Славакіі, Сірыі, Ірана, Грузіі, Украіны, паслом Мальтыйскага ордэна, дырэктарам Бюро UNESCO ў Маскве.

У 2010 г. Міністэрства зрабіла пэўныя крокі ў кірунку далучэння краіны да рэгіянальнай праграмы Савета Еўропы «Кіеўская ініцыятыва», у якой удзельнічаюць Азербайджан, Арменія, Грузія, Малдова і Украіна. У верасні 2010 г. усе краіны — члены праграмы падтрымалі далучэнне Беларусі да «Кіеўскай ініцыятывы». Чакаецца, што падчас міжнароднай канферэнцыі міністраў культуры Азербайджана, Арменіі, Беларусі, Грузіі, Малдовы, Украіны «“Кіеўская ініцыятыва” ў кантэксце “Усходняга партнёрства”. Новыя стратэгіі, новыя ўдзельнікі», якая пройдзе вясной 2011 г. ва Украіне, будуць абмеркаваны практычныя захады па ўзгадненню сумесных дзеянняў і рэалізацыі канкрэтных мерапрыемстваў.

Міністэрства культуры, Міністэрства інфармацыі пры падтрымцы Міністэрства замежных спраў распачалі рэалізацыю праекта «Беларусь сёння». У межах праекта плануецца штогод перадаваць у фонды 5-і буйнейшых бібліятэк свету каля 100 лепшых кніг айчынных выдавецтваў — камплект выданняў, які будзе ўсебакова адлюстроўваць сацыяльна-эканаміч​нае і палітычнае жыццё нашай краіны, яе шматвекавую гісторыю і культуру, дапаможа жадаючым завочна пазнаёміц​ца з жывапіснымі краявідамі Беларусі. Першай замежнай бібліятэкай у рэалізацыі праекта стала Бібліятэка Кангрэса ЗША. У будучым плануецца перадача камплектаў кніг нацыянальным бібліятэкам Расіі, Украіны, Польшчы, Германіі і інш.

Важным інструментам рэгулявання працэсаў у галіне міжнародных культурных сувязей па-ранейшаму застаецца фарміраванне дагаворнай базы раўнапраўнага міжнароднага культурнага супрацоўніцтва. З гэтай мэтай на працягу 2010 г. Міністэрствам падрыхтаваны і падпісаны міжурадавае Пагадненне аб культурным супрацоўніцтве з Францыяй, міжурадавае Пагадненне аб супрацоўніцтве ў галіне аховы гісторыка-культурнай спадчыны з Украінай, праграмы супрацоўніцтва з міністэрствамі культуры Літвы, Сірыі, Украіны, Расіі, Камітэтам па культуры г. Масквы.

Аднак трэба прызнаць і тое, што беларуская культура яшчэ мае нявыкарыстаныя магчымасці і нявычарпаныя рэзер​вы для далейшага ўмацавання прывабнага вобраза краіны. Як адзначыў Прэзідэнт Рэспублікі Беларусь А. Р. Лукашэнка на IV Усебеларускім народным сходзе, «патэнцыял нацыянальнай культуры недастаткова выкарыстоўваецца для фарміравання і ўмацавання міжнароднага іміджу краіны».

Няма сумнення, што пазітыўная рэпутацыя Беларусі ў свеце як краіны з высокім духоўна-маральным патэнцыялам грамадства, высокім узроўнем развіцця ўсіх форм самабытнай традыцыйнай і сучаснай культуры будзе садзейнічаць станаўленню аўтарытэту дзяржавы і даверу да яе як да на​дзейнага партнёра і ў іншых сферах жыцця, такіх як палітыка, эканоміка, права, станоўча паўплывае на інвестыцыйны клімат, развіццё міжнароднага турызму, міграцыйныя працэсы і інш.

У гэтай сувязі Міністэрства культуры лічыць важным працяг​ваць ажыццяўленне сваёй дзейнасці па наступных кірунках:

—
стымуляванне гастроляў беларускіх тэатраў, артыстаў оперы, балета, эстрады, сімфанічных аркестраў, выставак беларускіх мастакоў за мяжой. У справе рэкламна-інфармацыйнага суправаджэння гэтых мерапрыемстваў важная роля належыць дыпламатычным прадстаўніцтвам краіны за мяжой;

—
арганізацыя культурных акцый у замежных краінах, у першую чаргу ў суседніх краінах і стратэгічных партнёраў Беларусі. Важным уяўляецца пашырэнне іх у краінах Еўрапейскага саюза;

—
удзел у праектах у рамках ініцыятывы ЕС «Усходняе партнёрства». Міністэрства культуры лічыць важным пашырэнне ўзаемадзеяння і з Саветам Еўропы ў сферы культуры, удзел у праектах і праграмах Савета Еўропы, адкрытых для краін, якія не ўваходзяць у склад членаў арганізацыі, і заснаваных на прынцыпе роўнага далучэння бакоў. Тут вельмі важная роля належыць установам і арганізацыям сферы культуры, іх ініцыятыве і зацікаўленасці да ўдзелу ў сумесных праектах з еўрапейскімі партнёрамі;

—
пашырэнне сеткі беларускіх культурных цэнтраў у замежных краінах, дзейнасць якіх павінна не толькі быць скіравана на павышэнне інфармаванасці аб падзеях у рэспубліцы і правядзенне культурных мерапрыемстваў, але і спрыяць развіццю эканамічных стасункаў. У бліжэйшыя часы іх сетка можа пашырыцца за кошт адкрыцця цэнтраў у Расійскай Федэрацыі, Літоўскай Рэспубліцы, Латвійскай Рэспубліцы, Федэратыўнай  Рэспубліцы Германія;

—
арганізацыя стажыровак рэжысёраў тэатра, кіно і канцэрт​ных мерапрыемстваў, рэстаўратараў і экспертаў па пытаннях захавання гісторыка-культурнай спадчыны, вывучэнне вопыту замежных краін у справе стварэння сістэмы прадзюсарства ў сферы культуры;

—
развіццё культурных сувязей з беларускай дыяспарай у розных краінах свету і дзейнасць у сферы аховы інтарэсаў суайчыннікаў у галіне культуры і мастацтва;

—
святкаванне знамянальных гістарычных дат і юбілеяў асоб, якія належаць да агульнай гістарычнай спадчыны Беларусі і замежных краін. Бліжэйшымі мерапрыемствамі ў гэтым кірунку могуць стаць у 2011 г. святкаванне 120-годдзя з дня нараджэння М. Багдановіча і ў 2012 г. — 130-годдзя з дня нараджэння Я. Купалы і Я. Коласа;

—
ушанаванне памяці класікаў беларускай літаратуры і культуры ў замежных краінах, выданне твораў беларускіх аўта​раў на замежных мовах.

Але Міністэрства культуры не можа «ісці ў адзіночку» ў сваіх асноўных ініцыятывах без такіх важных партнёраў, як Міністэрства замежных спраў, дыпламатычныя прадстаў​ніцтвы краіны за мяжой, мясцовыя органы ўлады.

Рэгіёны краіны могуць адыграць вялікую ролю ў справе развіцця міжнароднага культурнага супрацоўніцтва. Выкарыстанне магчымасцей мясцовых органаў выканаўчай улады павінна спрыяць арганізацыі культурных абменаў, развіццю прыгранічнага і міжрэгіянальнага супрацоўніцтва, па​брацімскіх сувязей, садзейнічаць развіццю ўнутранага і міжнароднага культурнага турызму. Як сведчыць практыка, прафесійныя калектывы, творчыя саюзы і калектывы мастацкай самадзейнасці рэгіёнаў краіны здольны годна прадстаўляць рэспубліку як ў сумежных краінах, так і ў краінах далёкага замежжа.

Мы ўпэўненыя, што сумесныя намаганні здольны прынесці плён у справе папулярызацыі беларускай культуры за мяжой і ў стварэнні прывабнага вобразу Беларусі ў свеце праз знаёмства з яе культурай.

Выступаючы за развіццё міжнароднага культурнага супрацоўніцтва, наша дзяржава нязменна зыходзіць з таго, што такое супрацоўніцтва павінна ажыццяўляцца на аснове глыбокай павагі да суверэнітэту, законаў кожнай краіны, да культуры, нацыянальных асаблівасцей, звычаяў і традыцый кожнага народа, а таксама ўзаемнай выгады.

Менавіта культурнае супрацоўніцтва здольна ў будучым забяспечыць значны прарыў на шляху народаў да мірнага суіснавання і аб’яднання стваральных намаганняў.

М. В. Кажура,
начальнік аддзела міжнародных сувязей
Міністэрства культуры Рэспублікі Беларусь

Інфармацыйнае забеспячэнне сферы культуры

Медыяпіяр культурнай прасторы

Газета «Культура»

2010-ы стаўся годам выхаду медыяпраектаў рэдакцыйна-выдавецкай установы «Культура і мастацтва» на новы ўзровень рэалізацыі. Сведчаннем таму — стварэнне на базе РВУ Інфармацыйнага цэнтра «Культура-інфа».

Няспыннае развіццё сучасных тэхналогій запатрабавала канцэнтрацыі іх магчымасцей у адзінай прасторы тэматычнай прэс-пляцоўкі, што з’яднала, з аднаго боку, шырокі спектр аператыўных звестак пра падзеі ў сферы культуры і мастацтва, а з іншага — прадаставіла магчымасць праз найбольшую колькасць каналаў інфармавання давесці яе да шыро​кай грамадскасці.

Інфармацыйны цэнтр «Культура-інфа» мае на мэце спрыяць інфармацыйнаму забеспячэнню сферы культуры на Беларусі і за яе межамі, бо адной з самых важных яго функцый, у тым ліку, будзе з’яўляцца стварэнне адзінай інфармацыйнай прасторы для беларускіх дыяспар у іншых краінах. Дзякуючы «Культура-інфа» айчынныя ўстановы сферы, суполкі бела​русаў замежжа займелі магчымасць анансаваць свае мера​прыемствы, распаўсюджваць навіны па сродках масавай інфармацыі рэспублікі. Плануецца рабіць інфармацыйныя рассылкі, дапамагаць праводзіць інфармацыйна-культурную палітыку ў дачыненні да нацыянальных аб’яднанняў за мяжой.

Інфацэнтр якраз і заняў даную нішу. Тут праходзяць прэс-канферэнцыі, арганізоўваюцца «гарачыя лініі», у тым ліку з кіраўніцтвам Міністэрства культуры, дзеячамі культуры і мастац​тва. На сувязь з рэдакцыяй газеты «Культура» чытачы цяпер выходзяць праз відэаканферэнцыю, чат.

Гэтыя магчымасці актыўна выкарыстоўваюцца і пры кантактах з беларусамі замежжа. Забеспячэнне іх паўнавартаснымі звесткамі пра культурнае жыццё рэспублікі — адна з цэнтральных задач Інфацэнтра, дзе ўжо адбываюцца сустрэчы з прадстаўнікамі беларускай дыяспары краін блізкага і далёкага замежжа як непасрэдна ў сценах установы, так і праз правядзенне відэаканферэнцый з нашымі суайчыннікамі ў рэжыме он-лайн.

Інфацэнтр скантактаваў журналістаў цэнтральных СМІ рэспублікі, якія на сваіх старонках вядуць, у тым ліку, культурную тэматыку, у фармаце прэс-клуба. Ужо адбыліся яго пасяджэнні. У абмеркаванне праблем сучаснага дакументальнага кінамастацтва выліўся прагляд новых стужак РУП «Бел​арускі відэацэнтр». Надзённыя пытанні развіцця Мінскага міжнароднага кінафестывалю «Лістапад» узнялі на сустрэчы прэс-клуба прадстаўнікі вядучых выданняў і тэлеканалаў, кіназнаўцы.

Фармат Інфацэнтра, апроч названых пазіцый, прадугледжвае правядзенне рэгулярных «круглых сталоў». Апошні з іх, прысвечаны развіццю маладой айчыннай драматургіі, адбыўся ў канцы 2010 г. Ён стаў своеасаблівым падсумаваннем дыскусіі пра сучасную беларускую драматургію, якая разгарнулася на палосах «Культуры» па ініцыятыве рэдакцыі.

Дзякуючы дзейнасці Інфармацыйнага цэнтра на новых тэхнічным і камунікацыйным узроўнях наладжаны рэгулярныя он-лайн-канферэнцыі, да ўдзелу ў якіх запрашаюцца работнікі культуры рэгіёнаў. Менавіта такая форма стасункаў дазваляе казаць як пра шырокі ахоп аўдыторыі, так і пра максімальна дакладны зрэз надзённых пытанняў, што цікавяць работнікаў сферы культуры, спрыяе іх кантактам у рэжыме рэальнага часу.

Грунтоўны падмурак для працы Інфацэнтра быў закладзены цягам паўгадовага творчага марафона — Рэспубліканскага конкурсу маладых талентаў «Зорка ўзышла над Беларуссю». На базе РВУ «Культура і мастацтва» дзейнічаў прэс-цэнтр спаборніцтва. Акрамя інфармацыйных паведамленняў аб падрыхтоўцы ўдзельнікаў на старонках газеты «Культура», на сайце www.kimpress.by ў адпаведнай рубрыцы выхо​дзілі рэпартажы з месца падзей і фотапостэры. Дарэчы, мена​віта яны і аздобілі фае Беларускай дзяржаўнай філармоніі на фінальных урачыстасцях конкурсу.

Інфармацыйны цэнтр «Культура-інфа» напаўняе сваю Internet-старонку на сайце www.kimpress.by. Гэтая вэб-прастора разглядаецца як перспектыўнае медыйнае поле для пашырэння ўплыву на Internet-аўдыторыю праз камп’ютарныя тэхналогіі і выхад на новыя эфектыўныя і творчыя праекты.

За адзін з іх у 2010 г. газета «Культура» атрымала Гран-пры Нацыянальнага конкурсу друкаваных СМІ «Залатая Ліцера». Гэтай прэстыжнай прафесійнай узнагародай «Культура» адзначана ў намінацыі «Лепшы творчы праект года рэспубліканскіх друкаваных СМІ, інфармацыйных агенцтваў» за праект «Дыміліся франтоў дарогі...», які быў прысвечаны 65-годдзю Вялікай Перамогі.

Сярод творчых праектаў газеты «Культура» ў 2010 г. вылучым наступныя. Па-першае, гэта «Закон крэатыву: фармат якасці». Праект у рамках райвыканкамаўскіх лятучак, ініцыяваных рэдакцыяй на ўзроўні старшыняў і намеснікаў старшыняў райвыканкамаў, дазваляе не толькі абмеркаваць праблематыку сферы культуры ў рэгіёнах, але і атрымаць ад прадстаўнікоў мясцовай улады канцэптуальнае бачанне перспектыў развіцця пэўнага рэгіёна, а часам — нават кан​крэтныя рашэнні па пытаннях, агучаных у час сустрэчы з карэспандэнтам «Культуры». Рубрыка ад пачатку мае інтэрактыўны фармат, структура яе выбудоўваецца, так бы мовіць, ад прыватнага (меркаванняў жыхароў раёна) да агульнага (той самай канцэпцыі развіцця рэгіянальнай культуры).

Другі арыгінальны праект цягам 2010 г. рэалізуецца на старонках «Культуры» пад рубрыкай «Вяртанне імёнаў». Пад гэтым брэндам, які збірае мастацтвазнаўчыя матэрыялы пра вядомых мастакоў, народжаных зямлёй беларускай у розныя стагоддзі, чые творы складаюць «залаты фонд» сусветнай скарбніцы мастацтва, выйшла ў свет каля 40 артыкулаў.

У цэнтры ўвагі газеты «Культура» цягам 2010-га былі многія падзеі сацыякультурнага і грамадска-палітычнага жыцця краіны. Гаворка — пра асвятленне праз прызму культурных здзяйсненняў такіх знакавых падзей года, як выбары Прэзідэнта Рэспублікі Беларусь, IV Усебеларускі народны сход, грамадска-культурная акцыя «Беларусь — гэта мы!», пачатак узвядзення новага будынка Беларускага дзяржаўнага музея гісторыі Вялікай Айчыннай вайны і збор сродкаў на гэтую ўсенародную справу. Газета пастаянна адсочвала падзеі ў культурнай сталіцы Беларусі–2010 — горадзе Полацку.

Пад пільнай увагай журналістаў «Культуры» знаходзілася тэма рэстаўрацыйных работ у Замкавым комплексе «Мір». Нашы карэспандэнты пастаянна выязджалі ў старадаўні замак, адсочвалі ход работ, рыхтавалі артыкулы, рэпартажы і фотарэпартажы з «аб’екта ўвагі № 1» у 2010 г.

У буйны праект па падтрымцы ініцыятывы Міністэрства культуры аб зборы сродкаў на правядзенне кансервацыі рэшткаў Навагрудскага замка праз продаж білетаў грашова-рэчавай латарэі «Скарбніца» склаўся шэраг публікацый і акцый рэдакцыі. Зрэшты, тэма захавання гісторыка-культурнай спадчыны — адна з цэнтральных на палосах рубрыкі «Соцыум». З больш чым сотні публікацый трэцяя іх частка прысвечана менавіта ёй.

Чытачам запомніліся і ўжо традыцыйныя спецвыпускі газеты, прымеркаваныя да значных падзей у культуры краіны. Сёлета яны былі прысвечаны ўручэнню прэмій «За духоўнае адраджэнне» і спецыяльных прэмій Прэзідэнта Рэспублікі Беларусь дзеячам культуры і мастацтва, ХІХ Міжнароднаму фестывалю мастацтваў «Славянскі базар у Віцебску», XVII Мінскаму міжнароднаму кінафестывалю «Лістапад», Дню беларускага пісьменства ў Хойніках, Дню работнікаў культуры, выніковай калегіі Міністэрства культуры Рэспублікі Беларусь за 2009 г., стану беларускага эстараднага мастацтва, інстытуту прадзюсіравання і інш. Спецыяльны выпуск газеты на рускай мове суправаджаў Год культуры Беларусі ў Расіі.

Творчыя праблемы і падзеі сістэмна траплялі ў аб’ектыў пастаянных рубрык газеты, прысвечаных прафесійнаму мастацтву. Па кожным з кірункаў (выяўленчае, музычнае, тэа​тральнае мастацтва) у 52 нумарах газеты выйшла па паўтары сотні артыкулаў: аналітыка, мастацтвазнаўчыя даследаванні, рэцэнзіі. Гаворка вядзецца якраз пра тое, што называюць пільна «адсочваць працэс».

Увогуле, на старонках «Культуры»–2010 з’явілася каля 2500 тыс. інфармацыйных і аналітычных тэкставых матэрыялаў, а таксама прыкладна 2000 фотаілюстрацый. Агульны гадавы тыраж газеты — каля паўмільёна экзэмпляраў.

Газета «Культура» цягам года знаходзіцца на поўнай сама​акупнасці, маючы каля 105 % уласных даходаў на яго завяршэнне.

Часопіс «Мастацтва»

На працягу 2010-га рэдакцыя «Мастацтва» падрыхтавала і выпусціла ў свет 12 нумароў часопіса, агульны тыраж якіх склаў 26 266 экзэмпляраў. Цягам апошніх 5 гадоў заўважнаму росту тыражу (на 200—500 асобнікаў) садзейнічалі тэма​тычныя нумары выдання з дадатковымі экзэмплярамі, замоўленымі ўстановамі культуры па сабекошце. У кастрычніку 2010 г. тэматычны нумар часопіса быў выдадзены сумес​на з УА «Беларуская дзяржаўная акадэмія мастацтваў» і прысвечаны яе 65-годдзю.

Цікавасць чытачоў выклікаюць пастаянныя рубрыкі часопіса: «Артэфакты» прысвечаны самым яркім бягучым падзеям культурнага жыцця краіны; у «Дзейных асобах» распавядаецца пра адметных айчынных творцаў, а ў «Блукаючых зорках» бліжэй знаёмяць беларускіх чытачоў з творцамі замежнымі; грунтоўныя артыкулы «Дыскурсу» аналізуюць тэндэнцыі, што вылучаюцца ў сучасным мастацкім працэсе. У рубрыцы «Культурны пласт» асноўная ўвага надаецца пытанням гісторыі беларускага мастацтва. Для ўзмацнення міжнароднага кантэксту ў часопісе існуе пастаянная рубрыка «Паралелі», якая дае магчымасць праводзіць параўнаўчы аналіз творчага працэсу ў розных краінах свету; пад гэтай рубрыкай у 2010-м часопіс друкаваў эксклюзіўную серыю артыкулаў «Гранды еўра​пейскага тэатра». У бягучым годзе часопіс пазнаёміў чытачоў з новай рубрыкай «Адбіткі часу» — своеасаблівай анталогіяй па гісторыі беларускай фатаграфіі, якая складалася з лепшых узораў гэтага віду мастацтва розных перыядаў.

Асаблівай вастрынёй у 2010 г. вылучаліся тэматычныя «круглыя сталы», прысвечаныя праблемам беларускага кінамастацтва, рэжысуры, творчасці маладых мастакоў, Беларускаму акадэмічнаму музычнаму тэатру.

65-годдзе Перамогі ў Вялікай Айчыннай вайне часопіс адзна​чыў урачыстай «Арт-хронікай».

Для рубрыкі «Майстар-клас» быў падрыхтаваны шэраг арты​кулаў у дапамогу абітурыентам, якія жадаюць паступіць на мастацкі факультэт у УА «Беларуская дзяржаўная акадэмія мастацтваў».

Цалкам прысвечаны пытанням прафесійнай творчасці, часо​піс прадстаўляе шырокую панараму беларускага мастацтва. Ён адлюстроўвае самыя важныя культурныя падзеі, аналізуе творчы працэс і сам уплывае на яго, спрыяючы адукацыі і выхаванню чытачоў на лепшых узорах нацыянальнага мастацтва.

* * *

Інфармацыйнае забеспячэнне сферы культуры — адно з важных з’яў сучаснага грамадства. Выкарыстанне інфармацыйных тэхналогій у сферы культуры спрыяе фарміраванню адзінай культурна-інфармацыйнай прасторы і дазваляе забяспечыць сувязь паміж рознымі суб’ектамі культурнай дзейнасці.

Папулярызацыя нацыянальнай культуры з’яўляецца неад’ем​най часткай працы сродкаў масавай інфармацыі. Сфера культуры пачынае разглядацца як дынамічная сістэма сацыяльнай інфармацыі, распаўсюджванне якой магчыма толькі пры дапамозе сістэмы сродкаў масавай камунікацыі.

У цэнтры ўвагі беларускіх СМІ былі многія падзеі культурнага жыцця краіны. Самыя значныя з іх — Мінскі міжнародны кінафестываль «Лістапад», Рэспубліканскі конкурс маладых талентаў «Зорка ўзышла над Беларуссю», міжнародны фестываль мастацтваў «Славянскі базар у Віцебску», грамадска-культурная акцыя «Беларусь — гэта мы!»

Беларускае тэлеграфнае агенцтва (БЕЛТА) самыя актуальныя навіны сферы культуры размяшчае ў рубрыцы «Культура».

«“СБ” — Беларусь — сёння» штодня публікуе матэрыялы аб культурных падзеях краіны на 1—2 палосах газеты пад рубрыкай «Культура».

На Першым канале Белтэлерадыёкампаніі выходзіць інфармацыйна-забаўляльная праграма «Культурныя людзі», якая прысвечана розным культурным падзеям.

Працягваецца праект А. Матафонава «Новыя падарожжы дылетанта». Ён вандруе па Беларусі, каб даведацца і распавесці гледачам пра цікавых і таленавітых асоб краіны.

На беларускім радыё ўжо 9 гадоў працуе канал «Культура».

На тэлеканале «Лад» выходзіць праграма Міхаіла Равуцкага «ПроART», якая прысвечана самым значным і цікавым па​дзеям.

У мэтах паляпшэння інфармацыйнага забеспячэння сферы культуры рэгулярна рыхтуюцца прэс-рэлізы і праводзяцца прэс-канферэнцыі, прысвечаныя важнейшым культурным падзеям, памятным датам і прафесійным святам.

Культура — гэта жывы арганізм, і ён патрабуе новых захадаў да вырашэння існуючых праблем і новых падыходаў да развіцця сферы культуры. Выкарыстанне новых інфармацыйных тэхналогій неабходна для прасоўвання як сучаснага, так і традыцыйнага мастацтва.

Л. А. Крушынская, 
дырэктар рэдакцыйна-выдавецкай установы 
«Культура і мастацтва», галоўны рэдактар газеты «Культура»;

Г. А. Смольская,
прэс-сакратар Міністэрства культуры Рэспублікі Беларусь

Змест
Прадмова
5

Аб рабоце калегіі
11

С. І. Шарамецьеў

Ахова гісторыка-культурнай спадчыны
15

А. С. Сматрэнка

Музеі Беларусі
22

С. М. Гаўрылава

Бібліятэчныя ўстановы
38

У. А. Шышкін

Клубныя ўстановы 
і народная мастацкая творчасць
45

І. І. Галабурда

Адраджэнне і развіццё культуры сяла
52

Д. Г. Шляхцін

Прафесійнае мастацтва
61

Тэатральнае мастацтва 
61

Музычнае мастацтва, канцэртная дзейнасць 
68

Выяўленчае мастацтва 
74

М. І. Казловіч

Кіна- і відэамастацтва
77

А. М. Бязуглы

Кадры культуры
84

І. В. Анціпенка

Установы адукацыі сферы культуры.
Таленавітая моладзь Беларусі
86

А. А. Мукалаў

Нацыянальна-культурныя аб’яднанні ў Рэспубліцы Беларусь 
і беларускія аб’яднанні замежжа
98

Э. Я. Швайко

Матэрыяльна-тэхнічная база 
сферы культуры
106

В. В. Рымашэўскі

Сацыяльна-эканамічнае развіццё 
сферы культуры
109

В. К. Кананюк

Прававое рэгуляванне 
ў сферы культуры
116

А. П. Вешторт

Міжнароднае культурнае 
супрацоўніцтва
126

М. В. Кажура

Інфармацыйнае забеспячэнне 
сферы культуры
135

Медыяпіяр культурнай прасторы
Газета «Культура» 
135

Часопіс «Мастацтва» 
139
Л. А. Крушынская, Г. А. Смольская

Навуковае выданне

Беларуская культура сёння
Гадавы агляд, 2010
Пад агульнай рэдакцыяй
намесніка Міністра культуры Рэспублікі Беларусь
Т. І. Стружэцкага
Адказныя за выпуск: А. А. Галкін, І. А. Кашэўская
Прадмова: Т. М. Бунтоўская, А. А. Галкін
Рэдактары:
І. А. Кашэўская, В. К. Жолтак, 

Р. А. Маслоўская

Камп’ютарная вёрстка і дызайн Ю. В. Шабан

Падпісана да друку 20.01.2011. Фармат 60х84 1/16.
Папера афсетная. Гарнітура Pragmatica. Афсетны друк.
Ул.-выд. арк. 7,2. Ум. друк. арк. 8,37. Тыраж 350 экз. 
Заказ 

ДУА «Інстытут культуры Беларусі». 
Вул. Каліноўскага, 12. 220086, г. Мiнск.

УА «Беларускi дзяржаўны ўнiверсiтэт 
культуры i мастацтваў». 
Ліцэнзія № 02330/0131818 ад 02.06.2006 г. 
Вул. Рабкораўская, 17. 220007, г. Мiнск.

Друкарня ААТ «Промпечать». 
Ліцэнзія № 02330/0494112 ад 11.03.2009 г.
Вул. Чар​няхоўскага, 3. 220047, г. Мiнск.
�  http://belstat.gov.by/homep/ru/indicators/pressrel/census.php





